
ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒥᙶᖅᑐᖅ ᐅᖃᐅᓯᔅᓴᑦ 
ᑐᙵᓱᒋᑦ ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᐅᒃ ᐊᕐᕌᒎᒃ ᒪᕐᕉᒃ ᓈᓯᒪᓕᖅᑎᓪᓗᒋᒃ ᐅᓂᒃᑳᖓᓐᓄᑦ. ᑕᕝᕙᓂ ᐊᕐᕌᑦᑎᓐᓂᑦ 
ᐅᓂᒃᑳᖅ ᐅᖃᐅᓯᖃᕐᓂᐊᖅᑐᖅ ᐳᕙᓪᓗᓐᓇᖅ (TB) ᒥᔅᓵᓄᑦ, ᑖᓐᓇ ᓄᖅᑲᖓᑎᑕᐅᔪᓐᓇᖅᑐᖅ, ᐃᓅᓕᓴᐅᑎᓄᑦ 
ᓄᖑᓴᖅᑕᐅᔪᓐᓇᖅᑐᖅ, ᐋᖅᑭᑦᑕᐅᔪᓐᓇᖅᑐᖅ ᐋᓐᓂᐊᒍᑕᐅᖃᑦᑕᖅᑐᖅ. ᖃᐅᔨᓇᖅᓯᒪᓕᖅᑑᒐᓗᐊᖅ ᐳᕙᓪᓗᓐᓇᖅᑐᖅ 
ᑕᒪᓐᓇ ᓄᖑᑎᑕᐅᕙᓪᓕᐊᓇᓱᑦᑎᓪᓗᒍ ᐱᕙᓪᓕᐊᓯᒪᓕᕐᓂᑎᓐᓂᑦ ᓄᓇᕗᒻᒥ, ᐳᕙᓪᓗᓐᓇᖅᑐᖅ ᓱᓕ ᐊᑦᑐᐃᓯᒪᓂᖃᖅᑐᖅ 
ᓄᓇᓄᒻᐅᓂᑦ, ᐃᓚᒌᓂᑦ, ᐊᒻᒪᓗ ᓄᓇᖅᑲᑎᒌᓂᑦ. 

ᓄᓇᕗᓕᒫᒥ, ᐊᑕᖏᕐᓗᒋᑦ ᐊᒥᓲᓂᖏᑦ ᐆᒻᒪᕆᑦᑐᒥᑦ ᐳᕙᓪᓗᓇᖅᑐᓖᑦ ᐃᓚᙵᐸᓪᓕᐊᔪᑦ ᓱᒃᑲᐃᑦᑐᒥᒃ. 
ᕿᑭᖅᑖᓗᒻᒥᐅᑦ ᐆᒻᒪᕆᑦᑐᒥᒃ ᐳᕙᓪᓗᓐᓇᖅᑐᓖᑦ ᐊᒥᓲᓂᖏᑦ ᐃᓚᙵᖅᐸᓪᓕᐊᓯᒪᓂᖃᑦᑎᐊᖅᑐᑦ, ᑭᕙᓪᓕᕐᒥᐅᑦ 
ᐊᒥᓲᓂᖏᑦ ᐃᓚᕙᓪᓕᐊᓯᒪᔪᑦ ᑖᒃᑯᐊᓗ ᑲᒪᒋᔭᐅᒋᐊᕆᐊᖃᕐᓂᐊᖅᑐᑦ. ᐆᒻᒪᕆᑦᑐᒥᒃ ᐳᕙᓪᓗᓐᓇᖅᑐᓖᑦ 
ᖃᐅᔨᔭᐅᓂᖅᓴᐅᖃᑦᑕᖅᑐᑦ ᐃᓄᓐᓂᑦ ᐃᓐᓇᕐᓂᑦ, ᐱᓗᐊᖅᑐᒥᑦ ᐊᖑᑎᓂᑦ ᐅᑭᐅᓖᑦ 15-ᓂᒃ 54-ᓄᑦ, ᐊᒻᒪᓗ 
ᖃᐅᔨᔭᐅᒍᓐᓇᖃᑦᑕᖅᑐᑦ ᓇᔪᖅᑎᒌᖃᑦᑕᖅᑕᖏᓐᓂᑦ ᖃᐅᔨᓴᖅᑕᐅᑎᑦᑎᓂᒃᑯᑦ ᑖᓐᓇ ᐃᓄᒃ ᒪᓗᓐᓇᖅᑐᖃᓕᖅᑎᓪᓗᒍ 
ᐋᓐᓂᐊᓇᖅᑐᖃᕐᒪᖔᖅ ᑲᒪᒋᔭᐅᔭᖅᑐᖅᓯᒪᓚᐅᖅᑎᓪᓗᒋᑦ. ᑕᑯᔪᒥᓇᑦᑎᐊᖅᑐᖅ, ᐃᓅᓕᓴᖅᑎᑦᑎᒍᑕᐅᔪᓂᑦ ᐊᓂᒍᐃᔪᑦ 
ᐊᒥᓲᖏᓐᓇᖅᓯᒪᔪᑦ ᑕᒪᒃᑮᓐᓄᑦ ᐆᒻᒪᕆᑦᑐᓄᑦ ᐳᕙᓪᓗᓇᖅᑐᓕᓐᓂᑦ ᐊᒻᒪᓗ ᐳᕙᓪᓗᓐᓇᖅᑐᑖᖅᓯᒪᔪᓂᒃ, ᐃᑲᔪᖅᑕᐅᒧᑦ 
ᑕᒪᒃᑯᐊ ᐃᓄᐃᑦ ᖃᓄᐃᒍᓐᓃᖅᐸᓪᓕᐊᑎᑕᐅᓪᓗᑎᑦ ᐊᒻᒪᓗ ᓄᖑᐸᓪᓕᐊᑎᑕᐅᓪᓗᓂ 
ᐊᐃᑦᑐᕐᓗᐃᑐᐃᓐᓇᕆᐊᖃᕐᓂᖏᓐᓄᑦ ᓄᓇᖅᑲᑎᖏᓐᓄᑦ ᐅᓗᕆᐊᓇᕐᓂᖓᓂᒃ. 

ᐳᕙᓪᓗᓐᓇᖅᑐᑖᕐᓂᖅ, ᑖᓐᓇ ᑕᐃᔭᐅᓲᖑᒻᒥᔪᖅ “ᐳᕙᓪᓗᓐᓇᖅᑐᖅ ᓯᓂᑦᑐᖅ”, ᑖᓐᓇ ᖃᐅᔨᔭᐅᓂᖅᓴᐅᖃᑦᑕᖅᑐᖅ 
ᕿᙳᓵᖅᑕᐅᓂᒃᑯᑦ. ᒪᓐᓇ ᐱᓕᕆᔾᔪᓯᐅᔪᑦ ᐊᑐᖅᑕᐅᖃᑦᑕᖅᑐᖅ ᐊᑑᑎᖃᑦᑎᐊᖅᓯᒪᔪᑦ ᓱᕈᓯᕐᓄᑦ, ᑖᒃᑯᓇᓂ 
ᐊᒥᓲᓛᖑᓯᒪᔪᑦ ᖃᐅᔨᔭᐅᕕᐅᔪᓂᑦ, ᑭᓯᐊᓂ ᐃᓚᖏᑦ ᐳᕙᓪᓗᓐᓇᖅᑐᑖᖅᓯᒪᔪᑦ ᐃᓐᓇᕐᓂᑦ ᒪᒃᑯᒃᑐᓂᓪᓗ ᓱᓕ 
ᖃᐅᔨᔭᐅᖃᑦᑕᖏᑦᑐᑦ. ᕿᙳᓵᕆᖃᑦᑕᕐᓂᖏᑦ ᖃᐅᔨᓴᕐᓂᕐᒧᑦ ᐱᓇᓱᐊᕐᓂᖏᑦ ᐃᓚᒋᐊᖅᑕᐅᓗᓂ ᑲᔪᓰᓐᓇᕐᓗᑎᑦ 
ᐱᔭᕆᐊᖃᖅᑐᑦ ᓯᕗᓂᔅᓴᑎᓐᓂᑦ ᓯᐊᒻᒪᑦᑐᖃᒃᑲᓐᓂᖁᓇᒍ ᐊᑯᓂᐅᔪᒃᑯᓪᓗ ᐳᕙᓪᓗᓐᓇᕐᒥᑦ ᓄᖑᑎᑦᑎᓯᒪᓂᕐᒥᑦ 
ᐃᑲᔪᖅᑐᖅᑕᐅᓗᓂ. 

ᑖᓐᓇ ᐅᓂᒃᑳᖅ ᐅᖃᐅᓯᖃᖅᑐᖅ ᓄᓇᕗᒻᒥ ᐳᕙᓪᓗᓐᓇᕐᒥᑦ, ᖃᓄᐃᖃᑦᑕᖅᓯᒪᓂᖓᓂᓪᓗ, ᒫᓐᓇ ᐅᕕᓂᒃᑯᑦ 
ᕿᙳᓵᕈᑕᐅᖃᑦᑕᖅᑐᓂᑦ, ᐊᒻᒪᓗ ᐋᖅᑭᔅᓯᒪᓂᖓ ᐊᐅᓚᓂᓪᓗᐊᑕᕆᔭᖓᑕ ᓄᓇᕗᒻᒥ ᐳᕙᓪᓗᓇᖅᑐᓕᓂᕐᒧᑦ 
ᐱᓕᕆᐊᔅᓴᖓᓐᓂᒃ. ᑕᑯᔅᓴᐅᑎᑦᑎᒃᑲᓐᓂᕈᑕᐅᔪᖅ ᐱᕙᓪᓕᐊᓂᐅᓯᒪᓕᖅᑐᓂᑦ ᖃᐅᔨᓴᕐᓂᕆᕙᑦᑕᖏᓐᓂᑦ 
ᐃᓚᒋᐊᖅᑎᑦᑎᓯᒪᓕᕐᓂᖏᓐᓄᑦ, ᐱᐅᓂᖅᓴᒥᑦ ᖃᐅᔨᓴᕈᑎᓄᑦ ᐱᓕᕆᔪᓐᓇᐅᑎᖃᓕᖅᑐᑎᑦ, ᐊᒻᒪᓗ 
ᓴᙵᑦᑎᒋᐊᖅᓯᒪᓕᕐᓂᖏᑦ ᓯᐊᒻᒪᑦᑐᖃᕐᓂᖅᐸᑦ ᖃᓄᐃᓕᐅᕆᐊᕈᓐᓇᕐᓂᖏᑦ. ᑖᓐᓇᐅᑎᓪᓗᒍᑦᑕᐅᖅ, 
ᑲᔪᓰᓐᓇᕈᓐᓇᖅᑐᒥᑦ, ᐅᓪᓗᑕᒫᖅ ᐳᕙᓪᓗᓐᓇᖅᑐᑖᖅᑕᐃᓕᒪᑎᑦᑎᓂᕐᒥᑦ ᐊᒻᒪᓗ ᑲᒪᒋᔭᐅᓂᖏᑦ ᐱᔭᕆᐊᒻᒪᕆᑦᑐᖅ 
ᐊᐃᑦᑐᕐᓗᐃᖃᑦᑕᐅᑎᓂᐅᔪᒥᑦ ᓄᖑᑉᐹᓪᓕᖅᑎᑦᑎᔭᕆᐊᖃᕐᓂᖅ. 

ᐳᕙᓪᓗᓐᓇᖅ ᓄᓇᕗᒻᒥ ᑐᑭᔭᐅᔪᓐᓇᖏᑦᑐᖅ ᐃᓕᓴᕆᔭᐅᖅᑳᓚᐅᕐᓗᓂ ᑭᓯᐊᓂ ᐊᖏᓂᖅᓴᒥᑦ ᐃᓅᖃᑎᒌᓐᓄᑦ 
ᐱᔾᔪᑕᐅᖃᑦᑕᖅᑐᖅ ᐋᖅᑭᔅᓯᒪᒍᑕᐅᑦᑕᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᖃᑕᐅᓪᓗᓂ, ᐃᓪᓗᓕᕆᓂᖅ ᐊᒻᒪᓗ 
ᓂᕿᔅᓴᖃᑦᑎᐊᕐᓂᖅ. ᐳᕙᓪᓗᓇᖅᑐᓕᕆᓂᕐᒥᑦ ᑲᒪᒋᔭᖃᕐᓂᐅᔪᖅ ᒐᕙᒃᑯᑦ ᓈᓗᒋᑦ ᐊᒻᒪᓗ ᐃᓅᖃᑎᒌᑦ ᓈᓗᒋᑦ 

ᐱᖃᑕᐅᓗᑎᑦ ᑲᒪᒋᔭᐅᔭᕿᐊᓕᒃ ᐃᑲᔪᖅᑐᐃᔪᒥᒃ ᐃᓄᓐᓄᑦ−ᓯᕗᓕᖅᑕᐅᔪᒥᒃ ᐊᒻᒪᓗ ᓯᕗᒧᑉᐸᓪᓕᐊᓂᖅ 
ᐊᔾᔨᒌᒃᑎᑕᐅᓗᑎᑦ, ᐋᖅᑭᖃᑎᒌᓐᓂᖅ, ᐊᒻᒪᓗ ᓄᓇᓖᑦ ᖃᓄᙱᑦᑎᐊᖁᓪᓗᒋᑦ. 

ᐱᓕᕆᖃᑎᒌᖕᓂᖅ ᑐᙵᕕᒋᔭᐅᖏᓐᓇᖅᐳᖅ ᑕᒪᑐᒧᖓ ᐱᕙᓪᓕᐊᓂᕆᔭᐅᔪᒧᑦ. ᑲᑐᔾᔨᖃᑎᒋᓗᒋᑦ ᐃᓄᐃᑦ 
ᑲᑐᔾᔨᖃᑎᖐᖏᑦ, ᓄᓇᓕᓐᓂᑦ ᓯᕗᓕᖅᑎᐅᔪᑦ, ᑲᓇᑕᐅᑉ ᒐᕙᒪᒃᑯᖏᑦ, ᖃᐅᔨᓇᓱᑦᑎᐅᔪᑦ, ᓯᕗᓪᓕᐅᓪᓗᑎᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᖅᑲᓇᐃᔭᖅᑎᖏᑦ ᑲᒪᔨᐅᖅᑳᖃᑦᑕᖅᑐᑦ ᓴᙵᑦᑎᒋᐊᖅᐸᓪᓕᐊᖏᓐᓇᖅᑐᖅ 
ᐳᕙᓪᓗᓐᓇᖅᑐᖅ ᓄᖅᑲᖓᔾᔫᒥᑎᑕᐅᓇᓱᓐᓂᖓᓄᑦ ᐊᒻᒪᓗ ᑲᒪᒋᔭᐅᖃᑦᑕᕐᓂᖏᓐᓄᑦ ᐊᑕᐅᑦᑎᒃᑯᑦ, ᑐᙵᕕᓕᐅᖅᑐᒍᑦ 
ᓴᙱᔪᒥᑦ ᑲᔪᓰᓐᓇᕈᓐᓇᖅᑐᒥᑦ ᐱᓕᕆᐊᕆᓗᒍ ᑕᒪᓐᓇ ᐳᕙᓪᓗᓐᓇᖅ ᓄᖑᑦᑎᓐᓇᓱᓪᓗᑎᒍᑦ.  

ᐱᓕᕆᖃᑎᒋᓗᒋᑦ ᓄᓇᓖᑦ ᐊᒻᒪ ᓴᓇᕙᓪᓕᐊᓗᑕ ᐱᓕᕆᐊᖑᓯᒪᓕᖅᑐᓂᑦ ᑲᔪᓯᓂᖃᑦᑎᐊᖅᓯᒪᔪᓂᑦ, ᑲᔪᓯᒋᐊᕈᓐᓇᖅᑐᒍᑦ 
ᓯᕗᓂᔅᓴᒧᑦ ᐳᕙᓪᓗᓐᓇᖅᑐᖅᑕᖃᕈᓐᓃᖅᑐᒥᒃ ᐊᑦᑐᓯᒪᓂᖃᑦᑕᖅᑐᒥᑦ ᑎᒥᒃᑯᑦ ᐊᒻᒪᓗ ᖃᓄᐃᙱᑦᑎᐊᕆᐊᖃᕐᓂᕐᒥᑦ 
ᓄᓇᕗᒻᒥᐅᓂᑦ. 

ᑎᑎᕋᕐᒃᑐᕐᒃ, 

 
 
 
 
ᓘᒃᑖᖅ ᐃᑯᐊ ᐄᔾᔨᒫᖕ 
ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ 
ᓄᓇᕗᑦ ᒐᕙᒪᖓ, ᐋᓐᓂᐊᖃᕐᓇᙱᑦᑐᓕᕆᔨᒃ

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ 
ᐊᕐᕌᒎᒃ ᒪᕐᕉᒃ ᓈᓯᒪᓕᖅᑎᓪᓗᒋᒃ ᐅᓂᒃᑳᓕᐊᕆᓯᒪᔭᖓ ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᐅᑉ ᖃᓄᐃᓕᖓᓂᓕᕐᓂᖏᓐᓂᒃ 
ᐳᕙᓪᓗᓐᓇᖅᑐᓕᕆᓂᕐᒥᑦ ᓄᓇᕗᒻᒥ ᐊᒻᒪᓗ ᐅᖃᐅᓯᖃᖅᓯᒪᔪᖅ ᐱᔾᔪᑕᐅᓗᐊᖅᑐᓂᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᐃᓱᒪᒋᔭᐅᔭᕆᐊᓕᓐᓂᑦ ᐃᑲᔪᖅᑐᖅᑕᐅᖁᓪᓗᒍ ᐳᕙᓪᓗᓐᓇᖅᑐᖃᑦᑕᐃᓕᒪᑎᑦᑎᓂᕐᒧᑦ, ᑲᒪᒋᔭᖃᕐᓂᕐᒧᑦ, ᐊᐅᓚᑕᐅᓂᖓᓗ 
ᓄᓇᕗᓕᒫᒥ. ᐅᓂᒃᑳᓕᐊᖑᓯᒪᔪᑦ ᒪᓕᑦᑐᒍ ᓄᓇᕗᒻᒥ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ, ᑖᓐᓇ ᐅᓂᒃᑳᖅ 
ᖃᐅᔨᓴᕐᓂᐅᓯᒪᔪᓂᑦ ᑐᑭᔾᔪᑎᔅᓴᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ, ᐱᓕᕆᐊᔅᓴᒧᑦ ᑐᑭᓯᐅᒪᔾᔪᑎ, ᐊᒻᒪᓗ ᓄᓇᓕᓐᓂᑦ 
ᐱᓕᕆᖃᑎᖃᕐᓂᕐᒧᑦ ᖃᐅᔨᒪᔭᐅᔪᑦ ᑐᑭᓯᐅᒪᓂᖃᑦᑎᐊᕐᓗᑎᑦ ᐃᓱᒪᓕᕈᑎᖃᕈᓐᓇᖁᓪᓗᒋᑦ ᐊᒻᒪᓗ ᓴᙵᑦᑎᒋᐊᖅᑕᐅᓗᓂ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᓕᕆᐊᖑᓂᖓ. 

ᐳᕙᓪᓗᓐᓇᖅᑐᖅ ᓱᓕ ᓈᒻᒪᙱᓗᐊᖅᑐᒥᑦ ᐊᑦᑐᐃᓯᒪᓂᖃᐃᓐᓇᕐᒪᑦ ᓄᓇᕗᑦ ᓄᓇᓕᖏᓐᓂᑦ. ᑖᓐᓇ ᐳᕙᓪᓗᓐᓇᖅᑐᖅ 
ᓄᖅᑲᖓᑎᑕᐅᔪᓐᓇᖅᑐᖅ, ᐃᓅᓕᓴᐅᑎᓄᑦ ᓄᖑᓴᖅᑕᐅᔪᓐᓇᖅᑐᖅ, ᐋᖅᑭᑦᑕᐅᔪᓐᓇᖅᑐᖅ, ᐱᑕᖃᐃᓐᓇᖅᑐᖅ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐃᓱᒫᓘᑕᐅᔪᖅ ᐋᖅᑭᔅᓯᒪᔪᖅ ᖃᓄᐃᓐᓂᐅᖃᑦᑕᖅᓯᒪᔪᓄᑦ, ᐃᓅᖃᑎᒌᓄᑦ, ᐊᒻᒪᓗ 
ᓇᔪᖅᑕᖏᑦ ᐱᔾᔪᑕᐅᔪᑦ. ᑖᓐᓇ ᐅᓂᒃᑳᖅ ᓇᓗᓇᐃᔭᐃᓯᒪᔪᖅ ᖃᓄᐃᓐᓂᐅᖃᑦᑕᖅᓯᒪᔪᑦ ᐃᓗᓕᖏᓐᓂᑦ ᐳᕙᓪᓗᓐᓇᖅ ᐱᓪᓗᒍ 
ᓄᓇᕗᒻᒥ, ᒫᓐᓇ ᐊᐃᑦᑐᐃᓇᖅᑐᓂᑦ ᖃᐅᔨᓴᕐᓂᐅᔪᓂᑦ ᐆᒻᒪᕆᑦᑐᖅ ᐳᕙᓪᓗᓐᓇᕐᒥ ᐊᒻᒪᓗ ᐳᕙᓪᓗᓇᖅᑐᑖᖅᓯᒪᔪᓂᑦ, ᐊᒻᒪᓗ 
ᖃᐅᔨᔭᐅᕋᑖᓚᐅᖅᑐᑦ ᖃᐅᔨᓵᖑᑎᓪᓗᒍ ᒫᓐᓇᐅᓚᐅᖅᑐᖅ ᓯᐊᒻᒪᓐᓂᐅᓚᐅᖅᑐᒥᑦ ᖃᓄᐃᓕᐅᕆᐊᕈᑕᐅᓚᐅᕐᓂᖓᓄᑦ 
ᐱᓕᕆᐊᖑᓚᐅᖅᑐᓂᑦ.  

ᑖᓐᓇ ᐅᓂᒃᑳᖅ ᑕᑯᔅᓴᐅᒋᐊᖅᑎᑦᑎᔪᖅ ᐋᖅᑭᔅᓯᒪᓂᖓᓐᓂᒃ ᐊᐅᓚᓂᓪᓗᐊᑕᕆᔭᖓᑕ ᓄᓇᕗᒻᒥ ᐳᕙᓪᓗᓐᓇᖅᑐᓕᕆᓂᕐᒧᑦ 
ᐱᓕᕆᐊᖓᓐᓂᒃ, ᐱᖃᓯᐅᑎᔭᐅᓪᓗᑎᑦ ᕿᙳᓵᕐᓂᐅᖃᑦᑕᖅᑐᑦ, ᖃᐅᔨᓴᕈᑕᐅᔪᑦ ᖃᓄᐃᓕᖓᒻᒪᖔᑕ, ᐃᓅᓕᖅᓴᑕᐅᓂᖏᑦ, 
ᐃᓄᓐᓂᑦ ᑲᑎᒻᒪᓯᒪᔭᖏᓐᓂᑦ ᑭᓇᒃᑰᓂᖏᓐᓂᑦ ᑐᑭᓯᓇᓱᐊᕐᓂᖅ, ᐊᒻᒪᓗ ᖃᐅᔨᓴᖅᑕᐅᒃᑲᓐᓂᕐᓂᖏᑦ.  ᐱᕙᓪᓕᐊᓯᒪᓂᐅᔪᓂᑦ 
ᑎᑭᐅᑎᔭᐅᓯᒪᔪᓂᑦ ᐊᖏᓪᓕᒋᐊᑕᐅᖅᓯᒪᔪᒥᑦ ᖃᐅᔨᓴᕈᑕᐅᔪᓂᑦ ᐱᓕᕆᔅᓴᓕᐊᕆᓯᒪᔭᖏᓐᓂᑦ ᐊᒻᒪᓗ ᓯᐊᒻᒪᔅᓯᒪᔪᒃ 
ᐊᐅᓚᑦᑎᓇᓱᓐᕐᓂᒧᑦ, ᐅᖃᐅᓯᖃᕆᐊᖅᓯᒪᓪᓗᓂᓗ ᓯᐊᒻᒪᔅᓯᒪᓂᖓᓄᑦ ᖃᓄᐃᓕᐅᕆᐊᕈᑕᐅᔪᑦ ᑖᓐᓇᑐᐊᖅ ᐱᓕᕆᐊᖑᓗᓂ 
ᓈᒻᒪᙱᓗᐊᕐᓂᖓᓄᑦ ᐳᕙᓪᓗᓐᓇᖅᑐᓂᑦ ᓄᖑᑎᑦᑎᓇᓱᓐᓂᕐᒥᑦ. ᑲᔪᓰᓐᓇᖅᑐᒥᒃ, ᐅᓪᓗᑕᒫᖅ 
ᐳᕙᓪᓗᓐᓇᖅᑐᑖᖅᑕᐃᓕᒪᑎᑦᑎᓂᕐᒥᑦ ᐊᒻᒪᓗ ᑲᒪᒋᔭᐅᓂᖏᑦ ᐱᔭᕆᐊᒻᒪᕆᑦᑐᖅ ᐊᐃᑦᑐᕐᓗᐃᖃᑦᑕᐅᑎᑦᑕᐃᓕᒪᑎᑦᑎᓂᕐᒥᑦ 
ᓯᕗᓂᔅᓴᑎᓐᓂᑦ. 

ᐃᓅᖃᑎᒌᓐᓄᑦ ᐱᔾᔪᑕᐅᓗᐊᖅᑐᑦ ᐳᕙᓪᓗᓐᓇᖅᑖᕈᑕᐅᓗᐊᖃᑦᑕᖅᑐᖅ ᓄᓇᕗᒻᒥ ᖃᐅᔨᓴᖅᑕᐅᓯᒪᔪᑦ, ᐱᖃᓯᐅᑎᔭᐅᓪᓗᓂ 
ᐃᓄᒋᐊᓗᐊᖅᑐᓃᑦᑐᑦ ᐃᓪᓗᒥ, ᓂᕿᔅᓴᖃᑦᑎᐊᙱᓗᐊᕐᓂᕐᒧᑦ ᐊᒻᒪᓗ ᐊᖏᓂᖅᓴᒃᑯᑦ ᐱᓕᕆᔾᔪᑎᓕᕆᓂᕐᒧᑦ ᐊᒻᒪᓗ 
ᖃᓄᐃᓐᓂᐅᖃᑦᑕᖅᓯᒪᔪᓄᑦ ᓈᒻᒪᙱᓗᐊᕐᓂᖏᓐᓄᑦ. ᑕᒪᒃᑯᐊ ᐱᔾᔪᑕᐅᔪᑦ ᓱᓕ ᒥᑭᓗᐊᖅᑐᑦ ᐱᔭᕆᐊᖃᓪᓚᕆᓐᓂᖓ 
ᐊᑕᖐᔪᒥᒃ−ᒐᕙᒪᓕᒫᖑᔪᒥᑦ ᐊᒻᒪᓗ ᐃᓅᖃᑎᒌᓕᒫᑦ ᐱᓕᕆᖃᑕᐅᔪᐃᓐᓇᐅᓗᑎᑦ ᐅᖓᑖᓅᖓᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᕝᕕᖓ ᑕᒪᑐᒥᖓ ᑲᒪᒋᔭᖃᕐᓂᕐᒥᑦ ᐱᔾᔪᑎᓪᓚᑦᑖᖏᓐᓂᑦ ᐳᕙᓪᓗᓇᖅᑐᑖᕈᑕᐅᖃᑦᑕᖅᑐᑦ ᑲᒪᒋᔭᐅᓗᓂ. ᐅᓂᒃᑳᖅ 
ᓇᓗᓇᐃᔭᐃᓯᒪᔪᖅ ᓯᕗᓪᓕᐅᑎᑕᐅᔭᐅᔪᓂᑦ ᓴᙵᑦᑎᒋᐊᕈᑕᐅᔪᓂᑦ ᐳᕙᓪᓗᓐᓇᖅᑐᓕᕆᓂᕐᒧᑦ ᐱᓕᕆᐊᒥᑦ, ᐱᖃᓯᐅᑎᓗᒍ 
ᖃᐅᔨᔭᐅᓴᕋᐃᓐᓂᖏᑦ ᐊᒻᒪᓗ ᐃᓅᓕᓴᖅᑕᐅᑦᑕᐅᑎᒋᓗᑎᑦ, ᐃᓕᖅᑯᓯᖅᑎᒍᑦ ᐊᑦᑕᕐᓇᖏᑦᑐᒃᑯᑦ ᐊᒻᒪᓗ 
ᖁᐊᖅᓵᖅᓯᒪᓂᕐᒥᑦ−ᑐᑭᓯᐅᒪᓂᖃᑦᑎᐊᖅᑐᒥᑦ ᑲᒪᒋᔭᐅᓗᓂ, ᐃᓕᓐᓂᖅᑎᑕᐅᖏᓐᓇᕐᓗᑎᑦ ᐱᓕᕆᔨᒻᒪᕆᐅᔪᑦ ᐊᒻᒪᓗ 
ᑭᒃᑯᑐᐃᓐᓇᐃᑦ ᐃᓄᐃᑦ, ᓄᓇᓖᑦ ᐃᓚᐅᑎᑕᐅᓂᖏᑦ ᐊᒻᒪ ᓗᓄᓇᓕᓐᓂ−ᓯᕗᓕᖅᑕᐅᒧᑦ ᐱᓕᕆᐊᔅᓴᓕᐊᖑᓯᒪᔪᑦ, ᐊᒻᒪᓗ 
ᐱᐅᓯᒋᐊᖅᓯᒪᔪᑦ ᐊᐅᓚᔪᓐᓇᐅᑎᖏᑦ ᐊᒻᒪᓗ ᑲᒪᔪᓐᓇᖅᑐᓂᑦ ᐃᖅᑲᓇᐃᔭᖅᑎᓂᑦ ᓇᐅᒃᑰᕆᐊᖃᕐᒪᖔᑕ ᐃᑲᔪᖅᑕᐅᑦᑎᐊᖁᓪᓗᒋᑦ 
ᖃᐅᔨᓴᖅᑕᐅᔾᔪᑎᖏᑦ ᖃᓄᐃᓕᖓᒻᒪᖔᖅ ᐊᒻᒪᓗ ᐃᓅᓕᓴᖅᑕᐅᓂᖏᑦ ᐅᖓᓯᑦᑐᒦᑦᑐᑦ. 

ᐱᓕᕆᖃᑎᒌᑦ ᑕᑯᔅᓴᐅᒋᐊᖅᑎᑕᐅᓯᑕᒪᔪᑦ ᑐᑦᑕᕐᕕᐅᓪᓗᓂ ᐱᕙᓪᓕᐊᓂᐅᓯᒪᔪᒥᑦ ᐳᕙᓪᓗᓐᓇᕐᒥᑦ ᓄᖑᑎᑦᑎᕙᓪᓕᐊᓂᕐᒧᑦ. 
ᑲᑐᔾᔨᖃᑎᒋᓗᒋᑦ ᐃᓄᐃᑦ ᑲᑐᔾᔨᖃᑎᖐᖏᑦ, ᓄᓇᓕᓐᓂᑦ ᓯᕗᓕᖅᑎᐅᔪᑦ, ᑲᓇᑕᐅᑉ ᒐᕙᒪᒃᑯᖏᑦ, ᖃᐅᔨᓇᓱᑦᑎᐅᔪᑦ, ᐊᒻᒪᓗ 
ᒐᕙᒪᒃᑯᓐᓃᖔᖓᙱᑦᑐᑦ ᑲᑐᔾᔨᖃᑎᖐᖑᔪᓂᑦ ᐃᑲᔪᖅᓯᒪᓪᓚᕆᑦᑐᑦ ᐃᖏᕐᕋᓯᒋᐊᖅᑎᑦᑎᒃᑲᓐᓂᕐᓂᕐᒥᑦ 
ᐳᕙᓪᓗᓇᖅᑐᖅᑖᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐱᓇᓱᐊᕐᓂᐅᔪᓂᑦ ᐅᓪᓗᒥᒧᑦ. ᑲᔪᓰᓐᓇᖅᑐᒥᒃ 

ᐱᓇᓱᐊᕈᑎᒌᓐᓇᕐᓗᒍ, ᑲᒪᖏᔭᐅᓂᖓ, ᐊᒻᒪᓗ ᓵᑕᔅᓴᐅᓂᐅᔪᖅ ᑕᐃᒪᓐᓅᖓᓗᓂ ᐃᔭᕆᐊᖃᓪᓚᕆᓐᓂᐊᖅᑐᖅ 
ᑎᑭᐅᑎᔪᓐᓇᕐᓂᐊᕋᑦᑕ ᐊᑯᓂᐅᔪᒨᔪᒥᒃ ᐱᔪᓐᓃᖅᐸᓪᓕᐊᖏᓐᓇᖁᓪᓗᒋᑦ ᐳᕙᓪᓗᓐᓇᖅᑐᖅ ᐊᒻᒪᓗ ᐱᐅᓯᒋᐊᖅᑎᑦᑎᓂᕐᒥᑦ ᑎᒥᒃᑯᑦ 
ᖃᓄᐃᙱᑦᑎᐊᕐᓂᕐᒥᑦ ᓄᓇᕗᒻᒥᐅᓂᒃ. 

ᐱᒋᐊᕈᑎᖓ 
ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᐅᑉ ᐊᕐᕌᒎᒃ ᒪᕐᕉᒃ ᓈᑎᓪᓗᒋᒃ ᐅᓂᒃᑳᖓ ᐅᓂᒃᑳᓕᐅᖅᑕᐅᔭᕆᐊᖃᕐᒪᑦ ᒪᓕᓪᓗᒍ ᓄᓇᕗᒻᒥ 

ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ ᐊᒻᒪᓗ ᑕᑯᔅᓴᐅᑎᑦᑎᔪᖅ ᖃᓄᐃᓐᓂᕆᔭᖏᓐᓂᑦ ᓄᓇᕗᒻᒥᐅᓂᑦ. ᑕᕝᕙᓂ 

ᐊᕐᕌᒍᒥ ᑐᕌᖓᓂᖃᖅᑐᖅ ᐳᕙᓪᓗᓐᓇᖅᑐᒥ, ᑖᓐᓇ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐊᔅᓱᕈᕈᑕᐅᖏᓐᓇᖅᓯᒪᔪᖅ 

ᓄᓇᕗᒻᒥ ᐊᒻᒪᓗ ᐊᖏᒻᒪᕆᒻᒥᑦ ᑭᖑᓂᑦᑎᓐᓂᑦ ᖃᓄᐃᒍᑕᐅᓯᒪᔪᖅ ᐅᓪᓗᒥᓪᓗ ᐊᑦᑐᐃᓯᒪᐃᓐᓇᖅᑐᖅ ᐃᓄᓐᓂᒃ, ᐃᓚᒌᓂᒃ, ᐊᒻᒪᓗ 

ᓄᓇᓕᓐᓂ.  

ᐳᕙᓪᓗᓐᓇᖅ ᐃᓅᓕᓴᐅᑎᓄᑦ ᑲᒪᒋᔭᐅᔪᓐᓇᖅᑐᖅ ᐊᒻᒪᓗ ᐋᖅᑭᑦᑕᐅᔪᓐᓇᖅᑐᑦ ᐊᐃᑦᑐᓪᓗᐃᒍᓐᓇᖅᑐᒥᒃ ᐋᓐᓂᐊᓇᖅᑐᒥᒃ, ᑖᓐᓇ 

ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᑦ ᐳᕙᓪᓗᓕᕐᓇᖅᑐᑦ. ᐳᕙᓪᓗᓐᓇᖅ ᒪᕐᕈᐃᓕᖅᑲᖓᓗᓂ ᑕᑯᔅᓴᐅᔪᓐᓇᖅᑐᖅ: 
• ᐳᕙᓪᓗᓐᓇᖅᑐᑖᖅᓯᒪᔪᖅ ᑖᓐᓇ ᖁᐱᕐᔪᐊᕐᔪᒃ ᑎᒥᒨᖅᓯᒪᔪᖅ, ᐳᕙᓐᓅᒐᔪᓐᓂᖅᓴᖅ, ᑭᓯᐊᓂ ᐆᒻᒪᕆᙱᑦᑐᖅ. 

ᐳᕙᓪᓗᓐᓇᖅᑐᑖᖅᓯᒪᔪᑦ ᐃᓄᐃᑦ ᖃᐅᔨᔾᔪᑕᐅᔪᓐᓇᖅᑐᓂᑦ ᐋᓐᓂᐊᕆᔭᐅᓕᖅᐸᒃᑐᒥᒃ ᑕᑯᔅᓴᐅᖃᑦᑕᖅᑐᖏᑦᑐᖅ ᐊᒻᒪᓗ 

ᐊᐃᑦᑐᕐᓗᐃᔪᓐᓇᖏᑦᑐᖅ, ᑭᓯᐊᓂ ᐅᓗᕆᐊᓇᖅᑐᒦᑦᑐᑦ ᑖᓐᓇ ᐆᒻᒪᕆᓕᕈᓐᓇᕐᒪᑦ ᐳᕙᓪᓗᓐᓇᖅ ᐅᐊᑦᑎᐊᕈᒃᑲᓐᓂᖅ 

ᐃᓅᓯᖓᓐᓂᒃ. ᐳᕙᓪᓗᓐᓇᖅᑐᑖᖅᓯᒪᔪᑦ ᑕᐃᔭᐅᓲᖑᒻᒥᔪᖅ ᐱᓗᐊᙱᑦᑐᒥᒃ ᐳᕙᓪᓗᓐᓇᖅᑐᑖᖅᓯᒪᔪᖅ ᐅᕝᕙᓘᓐᓃᑦ 

“ᓯᓂᑦᑐᖅ ᐳᕙᓪᓗᓐᓇᖅᑐᖅ”.  
• ᐆᒻᒪᕆᑦᑐᖅ ᐳᕙᓪᓗᓐᓇᖅ ᐋᓐᓂᐊᖅ ᑖᓐᓇ ᐳᕙᓪᓗᓐᓇᖅᑐᖅ ᖁᐱᕐᕈᐊᕐᔪᒃ ᐆᒻᒪᕆᓕᖅᑎᓪᓗᒋᑦ ᐊᒻᒪᓗ ᑎᒥᐅᑉ ᐃᓗᐊᓂ 

ᓯᐊᒻᒪᐸᓪᓕᐊᔪᑦ, ᐃᓄᒻᒥᒃ ᖃᓂᒻᒪᑎᑦᑎᓪᓗᓂ. ᐱᒋᐊᕋᔪᑦᑐᑦ ᐳᕙᖏᓐᓂ ᑭᓯᐊᓂ ᐊᓯᐊᓄᑦ ᑎᒥᐅᑉ ᐃᓗᐊᓂ 

ᓇᒧᑐᐃᓐᓇᖅ ᓯᐊᒻᒪᒍᓐᓇᖅᑐᖅ. ᐳᕙᓪᓗᓐᓇᖅᑐᓖᑦ ᖃᐅᔨᔾᔪᑕᐅᔪᓐᓇᖅᑐᑦ ᒪᑯᑎᒎᓇ ᖁᐃᖅᓱᐃᓐᓇᖃᑦᑕᕐᓗᓂ 

ᐱᓇᓱᐊᕈᓯᕐᓄᑦ ᒪᕐᕉᖕᓄᒃ ᐱᖓᓱᓄᓪᓘᓐᓃᑦ, ᐊᐅᒻᒥᒃ ᐲᔭᐃᖃᑦᑕᕐᓗᓂ ᖁᐃᖅᓱᑎᓪᓗᒍ, ᐅᓐᓄᐊᒃᑯᑦ 

ᑭᐊᒃᑭᖅᑎᓯᒪᖃᑦᑕᕐᓗᓂ, ᓴᕝᕕᕆᓗᓂ, ᓄᑭᑭᓪᓗᓂ ᐊᒻᒪᓗ ᑕᖃᓯᒪᐃᓐᓇᕐᓗᓂ, ᐊᒻᒪᓗ ᓴᓗᑦᑎᐸᓪᓕᐊᓗᓂ. 

ᐳᕙᓪᓗᓐᓇᖅᑐᖅ ᓯᐊᒻᒪᒍᓐᓇᖅᑐᖅ ᐃᓄᒻᒥᒃ ᐃᓄᒻᒧᑦ ᐊᓂᖅᑎᕆᓂᒃᑯᑦ ᑭᓇᑐᐃᓐᓇᖅ 

ᐆᒻᒪᕆᑦᑐᒥᐳᕙᓪᓗᓐᓇᖅᑐᖃᖅᑎᓪᓗᒍ ᖁᐃᖅᓱᖅᐸᑦ, ᑕᒋᐅᑉᐸᑦ, ᐃᙱᖅᑎᓪᓗᒍ ᐊᒻᒪ ᐅᖃᓪᓚᑦᑎᓪᓗᒍ.  
 
ᑕᒪᒃᑮᒃ ᐳᕙᓪᓗᓐᓇᖅᑐᑖᖅᓯᒪᔪᑦ ᐊᒻᒪᓗ  ᐆᒻᒪᕆᑦᑐᖅ ᐳᕙᓪᓗᓐᓇᖅ ᐃᓅᓕᓴᖅᑕᐅᔪᓐᓇᖅᑑᒃ ᒪᒥᓴᐅᑎᓕᓐᓄᑦ. ᑲᒪᒋᔭᐅᙱᑉᐸᑦ, 

ᐳᕙᓪᓗᓐᓇᖅᑐᑖᖅᓯᒪᔪᖅ ᐆᒻᒪᕆᑦᑐᕈᕈᓐᓇᖅᑐᖅ. ᐆᒻᒪᕆᑦᑐᖅ ᐳᕙᓪᓗᓐᓇᖅᑐᓕᒃ ᑲᒪᒋᔭᐅᙱᑉᐸᑦ, 

ᐊᐃᑦᑐᕐᓗᐃᓴᕋᐃᓕᖅᐸᓪᓕᐊᑐᐃᓐᓇᖃᑦᑕᖏᑦᑐᖅ ᑭᓯᐊᓂᓗᑦᑕᐅᖅ ᐋᓐᓂᐊᕈᑎᑖᕈᓐᓇᖅᑐᖅ ᖃᓂᒻᒪᓯᕐᓂᑦ ᐊᔅᓲᓂᖅᓴᖅ, ᐋᓐᓂᐊᕕᒻᒥ 

ᐅᓂᔅᓯᒪᔭᕆᐊᖃᓕᕋᔭᖅᑐᖅ ᐊᒻᒪᓗ ᑐᖁᒧᓪᓘᓐᓃᑦ ᑎᑭᐅᑎᒍᓐᓇᖅᑐᖅ.   

ᑖᓐᓇ ᐅᓂᒃᑳᖅ ᓇᓛᒎᓂᖃᖅᑐᖅ ᑲᓇᑕᓕᒫᒥᒃ ᐱᓕᕆᖑᓂᐊᕐᓂᕋᖅᑕᐅᓯᒪᔪᒥᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᐃᓄᐃᑦ ᑕᐱᕇᒃ 

ᑲᓇᑕᒥ (ITK) ᐋᖅᑭᓱᖅᑕᐅᓯᒪᔪᖅ 2018-ᖑᑎᓪᓗᒍ ᓄᖑᑎᑦᑎᔪᒪᓂᕐᒥᑦ ᐳᕙᓪᓗᓐᓇᖅᑐᒥᒃ ᐊᕐᕌᒍ 2030 ᑎᑭᐅᑎᑉᐸᑦ ᐃᓄᐃ 

ᓄᓇᖓᓐᓂᒃ 1 ᐊᒻᒪᓗ ᓄᓇᕗᒻᒥ ᐳᕙᓪᓗᓐᓇᖅᑐᒥᒃ ᓄᖑᑎᑦᑎᓇᓱᓐᓂᕐᒧᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎ 2020-2023 ᓯᕗᓕᖅᑕᐅᔪᖅ 

ᓄᓇᕗᑦ ᑐᙵᕕᒃ ᑎᒥᖓᓐᓄᑦ.2   

ᑖᓐᓇ ᐅᓂᒃᑳᖅ ᓈᒻᒪᖁᑦᑎᑦᑎᐊᖅᑐᖅ ᐃᓱᒪᒋᓪᓗᒍ ᑲᓇᑕᐅᑉ ᒐᕙᒪᒃᑯᖏᑕ ᐳᕙᓪᓗᓐᓇᖅᑐᒥᑦ ᐱᓕᕆᐊᖃᕐᓂᖏᑦ (2025): 
ᐱᓕᕆᐊᖃᕐᓂᖅ ᐳᕙᓪᓗᓐᓇᖅᑐᒥᑦ ᓄᖑᑎᑦᑎᓐᓇᓱᓐᓂᕐᒥᑦ, ᑖᓐᓇ ᑐᙵᕕᓕᐅᖅᓯᒪᔪᖅ ᑲᔪᓰᓐᓇᖅᑐᒥᒃ ᑲᑐᔾᔨᖃᑎᒌᓐᓂᐅᔪᒥᒃ 

ᓄᖑᑎᑦᑎᓇᓱᐊᕐᓂᕐᒧᑦ ᐳᕙᓪᓗᓐᓇᖅᑐᒥᒃ.3  

ᐅᓂᒃᑳᖅ ᐋᖅᑭᔅᓯᒪᓂᖃᖅᑐᖅ ᐅᑯᓂᖓ: ᐱᒋᐊᖅᓯᒪᔪᑦ ᖃᓄᐃᓐᓂᐅᖃᑦᑕᖅᓯᒪᔪᑦ ᐃᓚᐃᓐᓇᖏᓐᓂ ᐅᖃᐅᓯᖃᖅᑐᓂ 

ᐳᕙᓪᓗᓐᓇᖅᑐᓕᕆᓂᕐᒥᑦ ᓄᓇᕗᒻᒥ, ᓇᓗᓇᐃᔭᖅᓯᒪᔪᑦ ᓄᓇᕗᒻᒥ ᐳᕙᓪᓗᓐᓇᖅᑐᓕᕆᓂᕐᒥᑦ ᐱᓕᕆᐊᖑᔪᒥᑦ, ᑐᑭᓯᔾᔪᑎᔅᓴᑦ ᐃᓅᑉ 

ᒥᔅᓵᓄᑦ ᐆᒻᒪᕆᑦᑐᒥᑦ ᐳᕙᓪᓗᓇᖅᑐᑖᖅᓯᒪᔫᑉ ᐊᒻᒪᓗ ᐳᕙᓪᓗᓇᖅᑐᖅᑖᖅᓯᒪᔪᓂᑦ, ᐅᓂᒃᑳᑦ ᓇᐃᓪᓕᑎᖅᓯᒪᔪᑦ ᓄᓇᓕᓕᒫᒥᒃ 

ᖃᐅᔨᓴᕐᓂᐅᕋᑖᓚᐅᖅᑐᒥᒃ ᐳᕙᓪᓗᓐᓇᖅᑐᖃᕐᒪᖔᑕ, ᐃᓅᖃᑎᒌᓐᓄᑦ ᐱᔾᔪᑕᐅᓗᐊᖃᑦᑕᖅᑐᑦ ᐳᕙᓪᓗᓐᓇᖅᑑᑖᕐᓂᕐᒧᑦ, ᐊᒻᒪᓗ 

ᐃᓱᓕᒍᑎᖃᖅᑐᓂ ᐊᖅᑯᑎᐅᔪᓐᓇᖅᑐᒥᑦ ᓯᕗᒧᐊᒋᐊᕈᑎᒥᑦ ᑕᑯᔅᓴᐅᑎᑕᐅᒋᐊᖅᑐᑎᑦ ᐱᐅᓯᒋᐊᕈᑕᐅᒃᑲᓐᓂᕈᓐᓇᖅᑐᑦ 

ᐳᕙᓪᓗᓐᓇᖅᑐᓕᕆᓂᐅᔪᒥᑦ ᑲᒪᓂᕐᒥᑦ, ᐊᐅᓚᑦᑎᓂᕐᒥᑦ, ᐊᒻᒪᓗ ᓄᖅᑲᖓᑎᑦᑎᓇᓱᓐᓂᕐᒥᑦ ᐱᓕᕆᖃᑎᒌᓐᓂᒃᑯᑦ. ᑕᕝᕙᓂ 

ᐅᓂᒃᑳᓕᒫᖑᔪᒥᑦ ᐊᒻᒪᓗ ᐊᑐᐃᓐᓇᐅᔪᓐᓇᑐᐊᕋᐃᒻᒪᑦ, ᐱᔾᔪᑎᖏᑦ ᐃᓗᓕᖏᑕ ᓄᓇᕗᒻᒥ ᐅᖃᐅᓯᒋᐊᒃᑲᓐᓂᖃᑦᑕᖅᑐᑦ ᐊᒻᒪᓗ 

ᐅᖃᖃᑎᒌᒍᑕᐅᓪᓗᑎᑦ ᐋᓐᓂᐊᖃᕐᓇᖏᑦᑐᓕᕿᓂᕐᒧᑦ ᖃᓄᐃᓐᓂᐅᓯᒪᔪᓂᑦ ᐱᓕᕆᐊᖑᑎᓪᓗᒍ ᐳᕙᓪᓗᓐᓇᖅᑐᓕᕆᓂᖅ ᐊᒻᒪᓗ 

ᑖᒃᑯᐊ ᐋᓐᓂᐊ’ ᐊᐅᓚᑦᑎᔨᖏᑦ ᓄᓇᕗᒻᒥ ᒥᔅᓵᓄᑦ.  

ᓇᐃᓪᓕᑎᖅᓯᒪᔪᖅ ᐳᕝᕙᓪᓗᓐᓇᖅᑐᖅ ᒥᔅᓵᓄᑦ ᖃᓄᐃᓐᓂᐅᖃᑦᑕᖅᓯᒪᔪᑦ ᓄᓇᕗᒻᒥ 
ᐳᕙᓪᓗᓐᓇᖅ ᐅᑭᐅᖅᑕᖅᑐᒥ ᓯᕕᑐᔪᒥᒃ ᐊᑯᓂᐊᓗᒃ ᑕᒫᓃᔅᓯᒪᓕᖅᑐᖅ. ᐊᒥᓱᕈᒃᑲᓐᓂᕆᐊᖅᓯᒪᔪᒻᒪᕆᐅᔪᑦ ᐳᕙᓪᓗᓐᓇᖅᑐᑖᖅᓯᒪᔪᑦ 

ᑎᑭᐅᑕᐅᓚᐅᖅᑎᓪᓗᒋᑦ ᑕᕆᐅᑉ ᐊᑭᐊᓃᖔᖅᓯᒪᔪᓂᑦ ᐊᒻᒪᓗ ᓄᓇᔅᓴᓂᑦ ᖃᐅᔨᓇᓱᑦᑏᑦ, ᑖᒃᑯᐊ ᐃᓚᖏᑦ 

ᐳᕙᓪᓗᓐᓇᖅᑐᑖᖅᓯᒪᓐᓂᕐᖓᑕ. 1900 ᐊᕐᕌᒍᐃᑦ ᐱᒋᐊᓕᓵᖅᑎᓪᓗᒋᑦ, ᐳᕙᓪᓗᓐᓇᖅ ᐋᓐᓂᐊᖃᖅᑕᐃᓕᒪᓂᕐᒧᑦ 

ᐊᑲᐅᙱᓕᐅᕈᑕᐅᕐᔪᐊᓚᐅᖅᐳᖅ ᑲᓇᑕᒥ ᐃᓅᔪᓐᓃᕈᑕᐅᓪᓗᐊᖃᑦᑕᖅᓱᓂᓗ, ᑕᐃᒪᐃᓐᓂᖓᓄᑦ "1926-ᒥ, ᐊᑕᐅᓯᖅ 14-ᓂ 

ᑐᖁᔪᖃᓚᐅᖅᐳᖅ ᑲᓇᑕᒥ ᐳᕙᓪᓗᓐᓂᕐᒧᑦ." 4 ᐳᕙᓪᓗᓐᓇᖅ ᖁᑦᑎᓛᖑᓚᐅᖅᐳᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ 1940−ᖏᓐᓂ 

1960−ᖏᓐᓂᓗ ᐊᑕᐅᓯᖅ ᐱᖓᓱᓂᑦ ᐃᓄᓐᓂᑦ ᐳᕙᓪᓗᑦᑐᖃᓚᐅᖅᓯᒪᕗᖅ, ᖁᑦᑎᓛᖑᓪᓗᓂ ᑎᑎᕋᖅᑕᐅᓯᒪᔪᖅ ᐳᕙᓪᓗᓐᓇᖅ 

ᓄᓇᕐᔪᐊᓕᒫᒥ.5 

ᓯᕗᓪᓕᖅ ᐋᖅᑭᑦᓱᖅᑕᐅᓯᒪᔪᖅ ᐊᐅᓚᑦᓯᓂᕐᒧᑦ ᐆᑦᑐᕋᐅᑎ ᐳᕙᓪᓗᓐᓇᒧᑦ ᓴᖅᑭᑕᐅᓚᐅᖅᑐᑦ 100 ᐅᖓᑖᓃᑦᑐᓂᒃ 

ᐳᕙᓪᓗᑦᑐᓄᑦ ᐋᓐᓂᐊᕐᕕᓐᓂ ᐊᒻᒪᓗ ᐋᓐᓂᐊᕐᕕᓐᓂ ᖃᓪᓗᓈᑦ ᓄᓇᖓᓐᓂ ᑲᓇᑕᒥ.6 ᖁᐱᕐᕈᐊᕐᔪᓐᓄᑦ ᐃᓅᓕᓴᐅᑎᑦ 

ᐊᑐᐃᓐᓇᐅᓕᓚᐅᙱᓐᓂᖏᓐᓂᒃ, ᑖᒃᑯᐊ ᐃᓪᓗᐃᑦ ᐃᓄᑑᔭᕆᐊᖃᖅᑎᑦᓯᕙᓚᐅᖅᐳᑦ, ᑕᖃᐃᖅᓯᖅᓗᑎᒃ, 

ᐊᓂᖅᓵᖅᑐᑦᓯᐊᖅᐸᓪᓗᑎᒃ, ᓂᕿᑦᓯᐊᕙᓐᓂᓪᓗ ᓂᕆᕙᓪᓗᑎᒃ. ᐳᕙᓪᓗᑦᑐᑦ ᓇᓗᓇᐃᖅᑕᐅᓚᐅᖅᐳᑦ ᐃᓄᒋᐊᓄᑦ 

ᖃᐅᔨᓴᖅᑕᐅᓪᓗᑎᒃ ᐳᕙᒃᑯᑦ ᐊᔾᔨᓕᐅᖅᑕᐅᓂᒃᑯᑦ. ᐋᓐᓂᐊᕐᕕᓕᐊᖅᑐᓄᑦ ᐅᒥᐊᕐᔪᐊᖅ, ᓰ.ᑏ. ᕼᐊᐅ, ᑕᕐᕋᖅᑐᖅᑕᐅᔾᔪᑎᓂᒃ, 

ᐊᕐᕌᒍᑕᒫᑦ ᐅᐱᕐᖔᒃᑯᑦ ᐊᐅᓪᓚᖃᑦᑕᓚᐅᖅᑐᖅ ᐃᓄᐃᑦ ᓄᓇᓕᖏᓐᓄᑦ ᐅᑭᐅᖅᑕᖅᑑᑉ ᑲᓇᓐᓇᖓᓄᑦ ᖃᐅᔨᓴᕆᐊᖅᑐᖅᓱᓂ 

ᐳᕙᓪᓗᑦᑐᖃᕐᒪᖔᑦ ᐊᐅᓪᓚᖅᑎᑦᓯᕙᓪᓗᓂᓗ ᖃᓪᓗᓈᑦ ᓄᓇᖓᓐᓄᑦ ᖃᓄᐃᑦᑐᓐᓃᖅᐸᓪᓕᐊᖁᓪᓗᒋᑦ. ᐅᓄᖅᑐᑦ ᐃᓄᐃᑦ 

ᐊᑯᓂᐊᓗᒃ, ᐱᔮᕆᙱᑦᓱᑎᓪᓗ, ᖃᓪᓗᓈᓄᑦ ᐊᐅᓪᓚᖃᑦᑕᖅᑐᑦ ᖃᓄᐃᑦᑐᓐᓃᖅᐸᓪᓕᐊᓪᓗᑎᒃ ᐳᕙᓪᓗᓐᓂᕐᒥᓄᑦ ᐊᕐᕌᒍᒐᓴᓐᓄᑦ 

ᕿᒪᐃᒪᖃᑦᑕᓚᐅᖅᑐᑦ ᐃᓚᒥᓂᒃ ᐃᓕᖅᑯᓯᕐᒥᓂᓪᓗ. ᐊᑕᐅᓯᖅ 7-ᖑᔪᓂᑦ ᐃᓄᓐᓂᑦ ᐳᕙᓪᓗᑦᑐᒃᑯᕖᒻᒦᑦᓱᑎᒃ. ᐊᒥᓱᐃᑦ 

ᐊᖏᕐᕋᓕᓚᐅᖅᓯᒪᒐᓗᐊᖅᑎᓪᓗᒋᑦ, ᐊᒥᓱᑲᓪᓚᐃᑦ ᐅᑎᓚᐅᖅᓯᒪᙱᑦᑐᑦ. ᑖᓐᓇ ᐊᖏᔪᒻᒪᕆᒻᒥᒃ ᖁᐊᖅᓵᕐᓇᖅᑐᒥᓪᓗ 

ᐊᑦᑐᖅᓯᓯᒪᕗᖅ ᐊᒥᓱᓄᑦ ᓄᓇᕗᒻᒥᐅᓂᑦ. 

ᖃᐅᔨᒪᔭᐅᔭᕆᐊᖃᖅᐳᖅ ᐳᕙᓪᓗᓐᓇᒧᑦ ᐊᐅᓚᑦᓯᔾᔪᑕᐅᔪᖅ ᐊᑐᖅᑕᐅᓚᐅᖅᐳᖅ ᐅᔾᔨᕐᓇᖅᑐᓂᒃ ᐃᓅᖃᑎᒌᑦ 

ᐊᓯᔾᔨᖅᐸᓪᓕᐊᑎᓪᓗᒋᑦ ᐃᓄᐃᑦ ᐱᖅᑯᓯᖏᑦ ᐃᓅᓯᖏᓐᓂᒃ, ᓲᕐᓗ ᑎᓕᐅᖅᑕᐅᓪᓗᑎᒃ ᑎᓕᐅᖅᑕᐅᓪᓗᑎᓪᓘᓐᓃᑦ ᓅᑎᑕᐅᓪᓗᑎᒃ 

ᓄᓇᒦᙶᖅᓱᑎᒃ ᓄᓇᒋᖏᓐᓇᕐᓂᐊᓕᖅᑕᒥᓄᑦ ᐊᒻᒪᓗ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᓪᓗᑎᒃ. ᓄᓇᓕᐅᖏᓐᓇᕐᓂᐊᓕᖅᓱᑎᒃ 

ᓴᖅᑭᑦᑎᔾᔪᑕᐅᓚᐅᕆᕗᑦ ᓄᓇᓕᓐᓂ ᐋᓐᓂᐊᕐᕕᓐᓂᒃ ᐅᑭᐅᖅᑕᖅᑐᒥ ᐳᕙᓪᓗᓐᓇᕐᒧᑦ ᐊᐅᓚᑕᐅᓪᓗᑎᒃ ᐊᕐᕌᒍᒐᓴᓐᓄᑦ 

ᐊᒡᒋᖅᑐᓄᑦ.  

1940 ᐊᕐᕌᒍᐃᑦ ᓄᙳᐊᓂ ᐱᒋᐊᖅᓱᓂ, ᐆᒪᔪᕋᓛᓂᒃ ᐃᓅᓕᓴᐅᑎᑦ ᐳᕙᓪᓗᓐᓇᕐᒧᑦ ᐊᑐᐃᓐᓇᐅᓕᖅᐸᓪᓕᐊᓕᓚᐅᖅᐳᑦ ᑲᓇᑕᒥ. 

ᑕᐃᒪᐃᓐᓂᖓᓄᑦ, ᐋᓐᓂᐊᕐᕕᒻᒦᓐᓂᖏᑦ ᕿᓚᒻᒥᐅᓂᖅᓴᐅᓕᓚᐅᖅᐳᑦ ᐊᒻᒪᓗ ᑲᓇᑕᓕᒫᒥ ᐳᕙᓪᓗᓐᓇᖅ 

ᐅᓄᕈᓐᓃᖅᐸᓪᓕᐊᓕᖅᓱᓂ. ᐃᓄᓐᓄᑦ, ᐋᓐᓂᐊᕐᕕᒻᒦᑦᑕᕆᐊᖃᕐᓂᖅ ᖃᓪᓗᓈᓂᑦ ᓱᓕ ᐄᔭᒐᖅᑖᕆᐊᖃᖅᐸᓚᐅᖅᐳᑦ, 

ᐊᑐᐃᓐᓇᐅᓕᓚᐅᖅᓯᒪᓪᓗᑎᒃ ᐅᑭᐅᖅᑕᖅᑐᒥ ᐋᓐᓂᐊᕐᕕᓐᓂ 1970−ᖏᓐᓂ.5  

ᐱᖓᓱᑦ ᐳᕙᓪᓗᓐᓇᕐᒧᑦ ᐊᐅᓚᑦᓯᔾᔪᑎᑦ ᐋᖅᑭᑦᑕᐅᓚᐅᖅᓯᒪᕗᑦ 1960 ᐊᕐᕌᒍᐃᑦ ᐱᒋᐊᙵᕐᓂᖓᓂ:  
1) ᐳᕙᓪᓗᒌᒃᑯᑎ (Bacille Calmette-Guérin) ᑲᐱᔭᐅᓂᖅ ᐳᕙᓪᓗᑦᑕᐃᓕᑎᑦᓯᓂᕐᒧᑦ ᐱᐊᕋᕐᓂᑦ ᓄᑕᖅᑲᓂᓪᓗ;  
2) ᐊᒥᓱᓂᑦ ᖃᐅᔨᓴᕐᓂᕐᒥᑦ ᐳᕙᓪᓗᓐᓇᕐᒥᑦ ᐋᓐᓂᐊᒥᑦ ᓯᕗᓪᓕᕐᒥᑦ ᑕᕐᕋᖅᑐᖅᑕᐅᓂᒃᑯᑦ ᓄᓇᓕᓐᓂᑦ ᐋᓐᓂᐊᕐᕕᓐᓂᑦ 

ᑭᖑᓂᐊᒍᓪᓗ ᖁᐱᕐᕈᐊᕐᔪᓐᓂᑦ ᖃᐅᔨᓴᕐᓂᕐᒥᑦ ᓄᕙᖏᓐᓂᑦ, ᑲᒪᒋᔭᐅᓗᓂ ᐃᓅᓕᓴᖅᑕᐅᓗᓂ ᐄᔭᒐᕐᓄᑦ ᐳᕙᓪᓗᑦᑐᓄᑦ 

ᐋᓐᓂᐊᕐᕕᓐᓂᑦ ᖃᐅᔨᓴᕐᓂᕐᒥᓪᓗ ᑲᑎᙵᖃᑦᑕᖅᑐᓂᑦ ᓄᓇᓕᓐᓂᑦ; ᐊᒻᒪᓗ  
3) ᐃᓄᒋᐊᓂᒃ ᖃᐅᔨᓴᖅᓯᓂᖅ ᐳᕙᓪᓗᓐᓇᕐᒧᑦ ᓱᕈᖅᓯᒪᔪᒥᒃ ᐊᑐᖅᑐᖃᕐᓗᓂ ᐳᕙᓪᓗᓐᓇᒧᑦ ᐅᕕᓂᒃᑯᑦ ᖃᐅᔨᓴᖅᓯᓂᕐᒥᒃ, 

ᐃᓗᐊᖅᓴᐅᑎᓄᓪᓗ ᐃᓗᐊᖅᓴᐅᑎᓄᑦ ᐃᓄᓐᓄᑦ ᐳᕙᓪᓗᑦᑐᓄᑦ ᓄᓇᓕᓐᓂ. 

ᑖᒃᑯᐊ ᐊᐅᓚᑦᓯᔾᔪᑕᐅᔪᑦ ᐃᑲᔫᑕᐅᓚᐅᖅᐳᑦ ᓱᒃᑲᓛᒥᒃ ᐅᓄᕈᓐᓃᖅᐸᓪᓕᐊᔪᓂᒃ ᐳᕙᓪᓗᑦᑐᓄᑦ; 90%−ᒥ 

ᒥᑭᓪᓕᕚᓪᓕᖅᓯᒪᓪᓗᑎᒃ ᓴᖅᑭᑉᐸᓪᓕᐊᔪᑦ ᐅᑭᐅᑦ 15 ᐃᓗᐊᓂ.7 ᐳᕙᓪᓗᓐᓇᖅ ᐅᓄᕈᓐᓃᖅᐸᓪᓕᐊᑎᓪᓗᒍ, ᐃᓄᒋᐊᓂᒃ 

ᖃᐅᔨᓴᖃᑦᑕᕐᓂᖅ ᐳᕙᓪᓗᓐᓇᕐᒧᑦ ᐊᒻᒪᓗ ᐳᕙᓪᓗᓐᓇᖅ ᓄᖅᑲᖅᑎᑕᐅᓚᐅᖅᓯᒪᕗᖅ 1980 ᐊᕐᕌᒍᐃᑦ ᐱᒋᐊᓕᓵᖅᑎᓪᓗᒋᑦ, 

ᐱᓯᒪᑐᐃᓐᓇᖅᓱᑎᒃ ᐱᒋᐊᕐᕕᐅᔪᓐᓇᖅᑐᒥᒃ, ᐊᑐᖅᑕᐅᒐᑦᑐᒥᒃ, ᐳᕙᓪᓗᕐᓂᕐᒧᑦ ᐊᐅᓚᑦᓯᓂᕐᒧᑦ ᐱᓕᕆᐊᖑᔪᒥᒃ.  
 
ᑕᐃᒪᙵᑦ 1980−ᖏᓐᓂ, ᐳᕙᓪᓗᓐᓇᖅ ᓱᒃᑲᐃᑦᑐᒥᒃ ᐅᓄᖅᓯᕚᓪᓕᖅᓯᒪᕗᖅ, ᓄᓇᕗᒻᒥᓗ ᖃᐅᔨᖃᑦᑕᖅᓯᒪᓪᓗᓂ ᖃᖓᙳᕌᖓᑦ 

ᐳᕙᓪᓗᓐᓇᖅ ᐊᐃᑦᑐᕐᓗᐃᑲᑕᓪᓗᓂ ᐊᑕᐅᓯᕐᒥ ᒪᕐᕉᓐᓂᓪᓘᓐᓃᑦ ᓄᓇᓕᓐᓂᑦ. ᒥᑭᓛᒃᑯᑦ, ᐱᓇᓱᐊᕐᓂᖅ ᐳᕙᓪᓗᓐᓇᖅ 

ᓯᐊᒻᒪᒃᐸᓪᓕᐊᓂᖓ ᓄᖅᑲᖅᑎᑦᑐᒪᓪᓗᒍ ᐃᓚᖃᑐᐃᓐᓇᕆᐊᓕᒃ ᐊᑦᑐᖃᑦᑕᖅᑕᖏᓐᓄᑦ ᖃᐅᔨᒪᓇᓱᐊᕐᓂᖅ ᐊᒻᒪᓗ 

ᐃᓅᓕᓴᖅᑕᐅᓗᑎᒃ ᐃᓄᐃᑦ ᐳᕙᓪᓗᒃᑐᑦ. ᑕᐅᑐᒐᖃᓪᓗᐊᑕᕐᓂᖅ ᖃᖓᙳᕌᖓᓪᓘᓐᓃᑦ ᖃᐅᔨᓴᖅᓯᓂᖅ, ᓲᕐᓗ ᐃᓕᓐᓂᐊᕐᕕᒻᒥ 

ᖃᐅᔨᓴᖅᓯᓂᖅ, ᑐᙵᕕᖃᓚᐅᖅᐳᖅ ᐊᑐᐃᓐᓇᐅᓂᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ 

ᐃᖅᑲᓇᐃᔭᖅᑎᒋᔭᐅᔪᓂᑦ. ᑕᐃᒪᙵᑦ 2018−ᖑᓚᐅᖅᑎᓪᓗᒍ, ᐳᕙᓪᓗᓐᓂᐅᑉ ᐊᐅᓚᑕᐅᓂᖓ ᓴᙱᒃᑎᒋᐊᖅᑎᑕᐅᓚᐅᖅᐳᖅ 

ᖃᑦᓯᑲᓪᓚᓐᓂ ᓄᓇᓕᓐᓂ ᐊᐃᑦᑐᕐᓗᐃᑲᑕᑦᑐᓂᒃ ᖃᐅᔨᓴᕐᓗᑎᒃ ᑕᒪᐃᓐᓂᑲᓴᒃ ᓄᓇᓕᒻᒥᐅᓂᒃ. ᐱᒻᒪᕆᐊᓗᓐᓂᒃ 

ᐱᐅᓯᒋᐊᖅᑎᑦᓯᓯᒪᓕᖅᐳᑦ ᖃᐅᔨᔾᔪᑕᐅᕙᑦᑐᓂᒃ ᑲᒪᒋᔭᖃᖅᐸᓐᓂᕐᒧᓪᓗ ᐳᕙᓪᓗᓐᓇᒥᒃ ᓄᓇᕗᒻᒥ. ᑖᒃᑯᐊ ᐃᓚᖃᖅᐳᑦ 

ᐊᑐᐃᓐᓇᐅᓂᖏᓐᓂᒃ ᖃᕆᑕᐅᔭᒃᑯᑦ ᑕᕐᕋᖅᑑᑏᑦ ᓄᓇᓕᓕᒫᓂ ᐋᓐᓂᐊᕐᕕᓐᓂᑦ, ᓱᑲᑦᑐᒥ ᖃᐅᔨᓴᕐᓂᕐᒧᑦ ᐳᕙᓪᓗᓐᓇᕐᒧᑦ 

ᐋᓐᓂᐊᕆᔭᐅᔪᒥᒃ (ᓄᕙᒃᑯᑦ ᖃᐅᔨᓴᕐᓂᖅ) ᓱᑲᑦᑐᒥᓪᓗ ᖃᐅᔨᓴᕐᓂᖅ ᐳᕙᓪᓗᓐᓇᕐᒧᑦ ᓱᕈᖅᓯᒪᔪᒥᒃ (ᐊᐅᖏᖅᑕᐅᓂᖅ) 

ᐊᕕᑦᑐᖅᓯᒪᔪᓄᑦ ᖃᐅᔨᓴᕐᕕᓐᓂ ᐃᖃᓗᓐᓂ ᑲᖏᖅᖠᓂᕐᒥᓗ.8,9 ᓄᑖᖅ ᐃᓅᓕᓴᐅᑎ ᓇᓖᕌᒐᑦᓴᖅ ᕿᓚᒻᒥᐅᔪᒃᑯᑦ, 12−ᓂ ᐄᔭᒐᕐᓂᒃ 

ᐳᕙᓪᓗᓐᓇᕐᒧᑦ (3HP ᐄᔭᒐᖅ) ᓴᖅᑭᑕᐅᓚᐅᖅᑐᖅ 2018−ᒥ.10   
 
ᐱᐅᓯᕆᔭᐅᕙᓚᐅᖅᑐᖅ ᐳᕙᓪᓗᓐᓇᖅ ᐅᑭᐅᖅᑕᖅᑐᒥ ᓇᓗᓇᐃᖅᓯᕗᖅ ᐋᖅᑭᒋᐊᖅᑕᐅᔭᕆᐊᖃᕐᓂᖓᓂᒃ ᐳᕙᓪᓗᓐᓇᖅ 

ᐊᐅᓚᑕᐅᓇᓱᐊᕐᓂᖓ ᓇᓕᒧᑎᑦᓯᓂᕐᒧᑦ ᐳᕙᓪᓗᓐᓇᖅ ᓴᖅᑭᑉᐸᓪᓕᐊᓂᖓᓂᒃ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐱᓪᓚᑦᑖᑦ ᓲᕐᓗ 

ᐅᑭᐅᖅᑕᖅᑐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᔾᔪᓯᖏᑦ ᐃᓅᓇᓱᐊᕐᓂᕐᒧᓪᓗ ᖃᓄᐃᓕᖓᓂᖏᑦ.  

 

ᐃᓄᒋᐊᓂᒃ ᖃᐅᔨᓴᕆᐊᖃᕐᓂᖅ ᑕᐃᒪᐃᑦᑕᕆᐊᖃᖅᑎᑕᐅᓚᐅᖅᐳᖅ ᐊᑑᑎᖃᑦᓯᐊᖅᓗᓂᓗ ᑕᐃᒪᐃᑦᑐᖃᕐᓂᖓ 

ᐅᓄᕐᓂᖅᐹᖑᑎᓪᓗᒍ 1940-1960-ᖏᓐᓂ. ᒫᓐᓇᐅᔪᖅ ᐳᕙᓪᓗᖃᑦᑕᖅᑐᑦ ᓄᓇᕗᒻᒥ ᐅᓄᙱᓐᓂᖅᓴᐅᕗᑦ ᑕᐃᒪᙵᓂᑦ ᑭᓯᐊᓂ 

ᖃᑯᑎᒃᑯᑦ ᐊᐃᑦᑐᕐᓗᐃᔪᖃᓚᐅᖅᐸᑉᐳᖅ ᐊᒥᓱᓂᓪᓗ ᑲᒪᒋᔭᐅᓯᒪᙱᑦᑐᓂᒃ ᐳᕙᓪᓗᓐᓇᕐᒧᑦ ᐊᐃᑦᑐᕐᓗᒃᑕᐅᓯᒪᔪᓂᒃ ᑭᖑᓂᑦᑎᓐᓂ 

ᐳᕙᓪᓗᒃᑐᖃᓚᐅᖅᑎᓪᓗᒍ. ᐳᕙᓪᓗᓐᓇᖅ ᐊᐃᑦᑐᕐᓗᐃᑦᑕᐃᓕᒪᖁᓪᓗᒍ ᐱᑕᖃᕈᓐᓃᖅᑎᓪᓗᒍᓗ, ᐅᓪᓗᒥᐅᔪᖅ ᐳᕙᓪᓗᓐᓇᖅ 

ᐊᐅᓚᑕᐅᓂᖓ ᐊᑑᑎᖃᑦᓯᐊᕆᐊᖃᖅᐳᖅ ᑲᔪᓰᓐᓇᕈᓐᓇᕐᓗᓂᓗ ᐊᕐᕌᒍᒐᓴᓐᓄᑦ. ᒥᑭᓪᓕᒋᐊᖅᑎᑦᓯᓂᖅ ᐳᕙᓪᓗᓐᓇᕐᒥᒃ 

ᐊᐅᓚᑦᓯᓇᓱᐊᕐᓂᕐᒧᑦ ᐊᔪᕐᓇᙱᑐᐃᓐᓇᕋᔭᖅᐳᖅ ᐱᐅᓯᒋᐊᖅᑎᑦᓯᔪᖃᖅᐸᑦ ᐃᓅᖃᑎᒌᓐᓂᕐᒧᑦ ᐊᔪᕐᓇᕈᑕᐅᓕᖅᐸᑦᑐᓂᒃ 

ᖃᓄᐃᙱᑦᓯᐊᕈᓐᓇᕐᓂᕐᒧᑦ ᓄᓇᕗᒻᒥ, ᑕᑯᒃᓴᐅᑎᑕᐅᓯᒪᓪᓗᓂ ᖃᓄᐃᓕᐅᖅᑕᐅᕙᓚᐅᖅᑐᓄᑦ ᐳᕙᓪᓗᓐᓇᕐᒧᑦ ᐊᓯᖏᓐᓂ 

ᐱᕙᓪᓕᐊᑎᑕᐅᔪᓂ ᓄᓇᕐᔪᐊᒥ.  

ᐊᔾᔨᙳᐊᖅ 1: ᐳᕙᓐᓗᓐᓇᕐᒧᑦ ᑐᓴᖅᑎᑦᓯᔾᔪᑕᐅᔪᑦ ᖃᑦᓯᐅᓂᖏᑦ ᖃᖓᒃᑰᕋᔭᕐᓂᖏᑦ ᐱᓪᓗᐊᑕᕐᓄᑦ ᐳᕙᓪᓗᓐᓇᕐᒧᑦ ᐊᐅᓚᑦᓯᓇᓱᐊᕐᓂᕐᒧᑦ 
ᐱᓇᓱᐊᖅᑕᐅᔪᓄᑦ 1946−ᒥ 2024−ᒧᓄ.5,8–17 ᓇᓗᓇᐃᖅᑕᐅᓛᖅᑐᖅ: ᐳᕙᓪᓗᓐᓇᖅ, ᐳᕙᓪᓗᒌᒃᑯᑎ: ᑲᐴᑎ ᐳᕙᓪᓗᔾᔭᐃᒃᑯᑎ, TBI: 

ᐳᕙᓪᓗᓐᓇᖅ ᓱᕈᖅᓯᒪᔪᖅ, 3HP: ᕿᓚᒻᒥᐅᔪᒃᑯᑦ ᐃᓅᓕᓴᖅᑕᐅᓂᖅ ᖃᕆᑕᒃᑯᑦ ᐋᓐᓂᐊᓕᖅᓯᒪᔪᓄᑦ, CWS: ᓄᓇᓕᓕᒫᑦ ᖃᐅᔨᓴᖅᑕᐅᔪᑦ 

ᐳᕙᓪᓗᒃᑐᑦ ᑲᒪᒋᔭᐅᖃᑦᑕᕐᓂᖏᑦ ᓄᓇᕗᒻᒥ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒥ ᐳᕙᓪᓗᒃᑐᓕᕆᓂᕐᒧᑦ ᐱᓕᕆᐊᑦᓴᖃᖅᐳᑦ ᑲᒪᒋᔭᒃᓴᖃᖅᓱᑎᒃ ᐊᔪᕆᖅᓲᔾᔨᕙᑦᓱᑎᒃ 
ᐊᐅᓚᑦᓯᕙᓪᓗᑎᓪᓗ ᐳᕙᓪᓗᒃᑕᐃᓕᒪᑎᑦᓯᓂᕐᒥᒃ, ᖃᐅᔨᒪᒋᐊᑦᓯᐊᕐᓂᕐᒧᑦ, ᖃᐅᔨᒪᓂᕐᒥᒃ ᑲᔪᓯᑎᑦᓯᓂᕐᒥᒃ, ᑲᒪᒋᔭᖃᕐᓂᕐᒥᒃ 
ᐊᐅᓚᑦᑎᑦᓯᓂᕐᒧᑦ ᓄᓇᕗᒻᒥ. ᑖᓐᓇ ᐱᓕᕆᐊᖅ, ᐊᐅᓚᑕᐅᓪᓗᓂ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ ᐊᓪᓚᕝᕕᖓᓄᑦ, 
ᐃᑲᔪᖅᑐᖅᑕᐅᕗᖅ ᐊᔾᔨᒌᙱᑦᑐᓄᑦ ᐱᓕᕆᖃᑎᒌᓄᑦ ᐱᓕᕆᕝᕕᒻᒥ ᑐᓴᐅᒪᑎᑕᐅᓪᓗᓂᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᕗᒻᒥ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ, ᐊᐃᑦᑐᕐᓘᑕᐅᔪᓐᓇᖅᑐᓄᑦ ᐋᓐᓂᐊᕆᔭᐅᓕᖅᐸᑦᑐᓄᑦ 
ᒪᓕᑦᑕᐅᔭᕆᐊᖃᖅᐸᑦᑐᑦ, ᑲᓇᑕᒥᐅᓄᑦ ᐳᕙᓪᓗᒃᑐᓄᑦ ᒪᓕᑦᑕᐅᕙᑦᑐᑦ, ᓯᕗᓪᓕᐅᔾᔨᓯᒪᓂᕐᒧᑦ ᓇᓗᓇᐃᖅᑕᐅᓯᒪᔪᓂᑦ 
ᐱᓕᕆᖃᑎᒋᔭᐅᓪᓗᑎᒃ ᓄᓇᕗᑦ ᑐᙵᕕᒃᑯᑦ ᑎᒥᖓᑦ (NTI), ᐱᐅᓛᓪᓗ ᐊᑐᐃᓐᓇᐅᔪᑦ ᖃᐅᔨᔾᔪᑕᐅᔪᓐᓇᖅᑐᑦ.  
 
ᐳᕙᓪᓗᓐᓇᖅ ᐱᑕᖃᕈᓐᓃᖅᑎᑕᐅᓇᓱᐊᕐᓗᓂ ᓄᓇᕗᒻᒥ ᐃᑲᔪᖅᑕᐅᕗᖅ ᐃᑲᔫᑎᓄᑦ ᐅᓄᖅᑐᓄᑦ ᐱᓕᕆᖃᑎᒌᑦᑐᓄᑦ 
ᐃᓚᒋᔭᐅᓪᓗᑎᒃ, ᑖᒃᑯᐊᑐᐊᖑᙱᑦᓱᑎᒃ, ᕼᐋᒻᒪᓚᒃᑯᑦ, ᐃᓄᐃᑦ ᑲᑐᔾᔨᖃᑎᒌᖏᑦ, ᑲᓇᑕᒥ ᒐᕙᒪᒃᑯᑦ ᖃᐅᔨᓴᖅᑏᓪᓗ. ᐱᓪᓗᐊᑕᐃᑦ 
ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᖑᓚᐅᖅᑐᑦ 2020-2023−ᒥ ᑐᓴᖅᑎᑕᐅᓚᐅᖅᐳᑦ 
ᐃᑲᔪᖅᑐᖅᑕᐅᓪᓗᑎᓪᓗ ᐅᑯᓇᙵᑦ, ᓄᓇᕗᒻᒥ ᐳᕙᓪᓗᓐᓇᖅ ᐱᑕᖃᕈᓐᓃᖅᑎᑕᐅᓂᖓᓄᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ 2020-
2023, ᓴᖅᑭᑕᐅᓚᐅᖅᑐᖅ ᑲᑐᔾᔨᖃᑎᒌᓐᓂᒃᑯᑦ ᐊᐅᓚᑕᐅᓪᓗᓂ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ ᐱᓕᕆᖃᑎᖃᖅᓱᑎᒃ ᓄᓇᕗᒻᒥ 
ᒐᕙᒪᒃᑯᖏᓐᓂᑦ (ᑕᑯᓗᒍ ᐃᓚᒍᑖ ᓄᓇᓕᓕᒫᓄᑦ ᖃᐅᔨᓴᖅᑕᐅᓂᖅ ᑐᑭᓯᒋᐊᒃᑲᓐᓂᕈᒪᒍᕕᑦ).  
 
ᐳᕙᓪᓗᓐᓇᕐᒥᑦ ᐊᐅᓚᑦᓯᓂᕐᒧᑦ ᓄᓇᕗᒻᒥ ᐃᓚᖃᖅᐳᖅ: 

- ᖃᐅᔨᓴᕐᓂᖅ ᑲᒪᒋᔭᖃᕐᓂᕐᓗ ᐃᓄᓐᓂᒃ ᐆᒻᒪᕆᒃᑐᒥᒃ ᐳᕙᓪᓗᓐᓇᖅᑐᖃᖅᑐᓂᒃ ᐳᕙᓪᓗᓐᓇᖅᑐᒥᓪᓗ ᓱᕈᖅᓯᒪᔪᓂᒃ 
- ᐊᐃᑦᑐᕐᓗᐃᖃᑦᑕᐅᑎᔪᓂᒃ ᖃᐅᔨᓴᕐᓂᖅ ᓯᐊᒻᒪᒃᐸᓪᓕᐊᔪᓂᓪᓗ ᖃᐅᔨᓴᕐᓂᖅ 
- ᐳᕙᓪᓗᒌᒃᑯᑎᒧᑦ ᑲᐱᔭᐅᓂᖅ  
- ᐳᕙᓪᓗᓐᓇᕐᒧᑦ ᐃᓕᓐᓂᐊᕐᕕᒻᒥ ᖃᐅᔨᓴᖅᑕᐅᓂᕐᒧᑦ ᐱᓕᕆᐊᖅ  
- ᐃᓱᓕᑦᑕᕐᕕᓖᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐊᑲᐅᓂᖅᓴᒃᑰᕆᐊᖅᑎᑦᓯᓇᓱᐊᕐᓂᖅ ᓲᕐᓗ 

ᑕᐅᑐᒐᖃᓪᓗᐊᑕᕐᓗᑎᒃ ᐅᕝᕙᓘᓐᓃᑦ ᓄᓇᓕᓕᒫᓂᒃ ᖃᐅᔨᓴᖅᐸᓪᓗᑎᒃ 
- ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓂᑯᓂᒃ ᑲᑎᖅᓱᐃᓂᖅ, ᖃᐅᔨᓴᕐᓂᖅ ᐅᖃᐅᓯᖃᕐᓂᕐᒧᑦ ᐳᕙᓪᓗᓐᓇᕐᒧᑦ ᑎᑎᕋᖅᓯᒪᔪᓂᒃ 

ᖃᐅᔨᓴᖅᑕᐅᓂᑯᓂᒃ (ᖃᐅᔨᒪᒋᐊᑦᓯᐊᕐᓂᖅ) ᑐᓴᐅᒪᑎᑦᑎᔪᒪᓂᕐᒧᑦ ᐊᑐᐊᒐᕐᓂᒃ ᐊᑲᐅᓂᖅᓴᒃᑰᕆᐊᖅᑎᑦᓯᓇᓱᐊᕐᓂᕐᓗ  
- ᐱᓕᕆᐊᑦᓴᕐᒥ ᖃᐅᔨᖃᐅᔨᓴᖅᐸᓪᓕᐊᓂᖅ ᖃᐅᔨᓴᕐᓂᕐᓗ 
- ᓄᑖᙳᕆᐊᕐᓗᒋᑦ ᖃᐅᔨᒪᔾᔪᑎᑦᓴᐃᑦ ᐳᕙᓪᓗᒃᑕᐃᓕᒪᑎᑦᓯᓂᕐᒧᑦ, ᑲᒪᒋᔭᖃᕐᓂᕐᒧᑦ ᐊᐅᓚᑦᓯᓂᕐᒥᓪᓗ ᐊᔾᔨᖃᖁᓪᓗᒋᑦ 

ᒫᓐᓇ ᐱᐅᓛᓂᒃ ᐱᓕᕆᔾᔪᓯᕐᓂᒃ ᐱᓪᓚᑦᑖᖑᔪᓂᓪᓗ ᓄᓇᕗᒻᒥ  
- ᐊᑐᐃᓐᓇᐅᑎᑦᓯᓂᕐᒧᑦ ᐃᓕᖅᑯᓯᕐᒨᖓᔪᓂᒃ ᐊᑦᑐᐊᓂᖃᖅᑎᓪᓗᒋᑦ ᓄᓇᓕᓐᓂᓪᓗ ᑐᙵᕕᓕᓐᓂᒃ ᐃᓕᓐᓂᐊᖅᑎᑦᓯᓂᕐᒧᑦ 

ᐳᕙᓪᓗᓐᓇᐅᑉ ᒥᑦᓵᓄᑦ ᐃᓄᓐᓄᑦ  
- ᐊᑐᐃᓐᓇᐅᑎᑦᓯᓂᕐᒧᑦ ᐱᓕᒻᒪᑦᓴᖅᑎᑦᓯᓂᕐᒧᑦ ᐳᕙᓪᓗᓐᓇᐅᑉ ᒥᑦᓵᓄᑦ ᐋᓐᓂᐊᓯᐅᖅᑎᓄᑦ 
- ᐃᑲᔪᖅᑐᕐᓗᒋᑦ ᖃᐅᔨᓴᕐᓂᕐᒥᒃ ᐳᕙᓪᓗᓐᓇᕐᒧᑦ 
- ᐱᐅᓯᕚᓪᓕᑎᑦᓯᓂᕐᒥᑦ ᖃᐅᔨᓴᖅᑕᐅᓂᕐᒥ ᐱᔪᓐᓇᕐᓂᕆᔭᐅᔪᓂᑦ  

ᐊᑦᓱᕈᓐᓇᖏᓐᓇᖅᑐᖅ ᑲᒪᒋᔭᖃᕐᓂᕐᒥᒃ ᑲᔪᓰᓐᓇᖅᑎᑦᓯᓂᕐᒥᒃ ᐊᑕᐅᓰᓐᓇᒃᑰᖅᑎᑦᓯᓂᕐᒥᓪᓗ ᐳᕙᓪᓗᒃᑕᐃᓕᒪᑎᑦᓯᓂᕐᒥᒃ, 
ᑲᒪᒋᔭᖃᕐᓂᕐᒥᒃ ᐊᐅᓚᑦᓯᓂᕐᒥᓪᓗ ᐱᔾᔪᑎᖃᖅᓱᓂ ᐃᖅᑲᓇᐃᔭᖅᑏᑦ ᐊᓯᔾᔨᖅᑕᖅᐸᓐᓂᖏᓐᓄᑦ ᖃᖓᙳᕌᖓᑦ 
ᐃᖅᑲᓇᐃᔭᖅᑎᑭᒃᓴᕐᓂᕆᔭᐅᕙᑦᑐᓄᑦ ᓄᓇᓕᓐᓂᑦ. ᖃᑦᓯᑲᓪᓚᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᓄᓇᓕᓐᓂᑦ 
ᑎᑭᑲᐃᓐᓇᖅᓯᒪᔪᓄᑦ ᓄᓇᕗᒻᒦᙶᙱᑦᓱᑎᓪᓗ. ᑕᐃᒪᐃᓐᓂᖓᓄᑦ, ᖃᐅᔨᒪᓂᖅ ᐳᕙᓪᓗᓐᓇᕐᒧᑦ ᐊᐅᓚᑦᓯᓂᕐᒥᒃ ᓄᓇᕗᒻᒥ 
ᐊᔾᔨᒌᙱᑦᑑᔪᓐᓇᖅᐳᖅ. ᐊᒻᒪ, ᐅᑉᐱᕆᔭᐅᔪᓐᓇᕐᓂᖅ ᐃᓄᓐᓄᑦ ᓄᓇᓕᓐᓄᓪᓗ ᐊᑦᓱᕈᕐᓇᕈᓐᓇᖅᐳᖅ ᑎᑭᑉᐸᑦᑐᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ. ᐱᓗᐊᙳᐊᖅᑐᒥ ᐳᕙᓪᓗᓐᓇᕐᒧᑦ, ᑕᐃᑦᓱᒪᓂᑐᖃᖅ ᖃᓪᓗᓈᓄᑦ 
ᐊᑐᖅᑕᐅᕙᓚᐅᖅᑐᓄᑦ ᓇᓗᓇᐃᖅᓯᔾᔪᑕᐅᕙᓚᐅᖅᑐᓄᑦ ᐳᕙᓪᓗᓐᓇᕐᒧᑦ ᑲᒪᒋᔭᐅᓂᕐᒥᒃ ᑭᖑᓂᑦᑎᓐᓂ, ᐅᑉᐱᕆᔭᖃᙱᓐᓂᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᓂᕐᒥᒃ, ᑲᙳᓱᓐᓂᕐᒥᒃ, ᑲᑉᐱᐊᓱᓐᓂᕐᒥᓪᓗ ᐊᑦᓱᕈᓐᓇᐃᓇᖅᑐᖅ ᓄᖅᑲᖓᑎᑦᓯᔪᓐᓇᖅᓱᑎᒃ 
ᐃᓄᓐᓂᒃ ᕿᓂᕐᓂᕐᒥᒃ ᓈᒻᒪᖅᑯᑦᑎᔪᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᓂᕐᒥᒃ.  

ᑕᐃᒪᐃᓐᓂᖓᓄᑦ, ᐃᓚᓕᐅᔾᔨᓂᖅ ᑲᔪᓰᓐᓇᖅᑐᒥᓪᓗ ᐱᓕᒻᒪᑦᓴᖅᑎᑦᓯᓂᕐᒧᑦ, ᐃᓚᒋᔭᐅᓪᓗᓂ ᐃᓕᖅᑯᓯᕐᒥ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐱᓕᒻᒪᑦᓴᖅᑎᑦᓯᓂᕐᒧᑦ, ᐃᖅᑲᓇᐃᔭᖅᑎᓄᑦ ᓇᐅᒃᑯᓕᒫᖅ ᐱᒻᒪᕆᐊᓘᕗᖅ ᓇᓗᓇᐃᖅᓯᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᖅᑲᓇᐃᔭᖅᑏᑦ ᐱᕙᒌᔭᖅᓯᒪᑦᓯᐊᕋᓗᐊᕐᒪᖔᑕ ᐃᖅᑲᓇᐃᔭᕐᓂᐊᕐᓗᑎᒃ ᐃᓂᓂ ᐳᕙᓪᓗᒃᑕᐃᓕᒪᑎᑦᓯᓂᕐᒧᑦ, ᑲᒪᒋᔭᖃᕐᓂᕐᒧᑦ 
ᐊᐅᓚᑦᓯᓂᕐᒧᓪᓗ ᓄᓇᕗᒻᒥ. 

ᐊᒻᒪᓗᒃᑲᓐᓂᖅᑕᐅᖅ, ᐱᓕᕆᔾᔪᑎᓄᑦ ᐊᑦᓱᕈᓐᓇᖅᑑᕗᖅ ᐊᑦᑐᐊᓂᓕᓐᓂᒃ ᐱᐅᓯᒋᐊᖅᑎᑦᓯᓂᐊᕐᓗᓂ ᖃᐅᔨᓴᕐᓂᕐᒧᑦ 
ᐊᔪᙱᓐᓂᕆᔭᐅᔪᒥᒃ ᐳᕙᓪᓗᓐᓇᕐᒧᑦ ᑕᒫᓂ ᓄᓇᕗᒻᒥ. ᐆᑦᑑᑎᒋᓗᒍ, ᐊᐅᖏᖅᑕᐅᓂᖅ ᐳᕙᓪᓗᓐᓇᕐᒧᑦ ᓱᕈᖅᓯᒪᔪᒧᑦ 
ᐱᓕᕆᐊᖑᔭᕆᐊᖃᖅᐳᖅ ᖃᐅᔨᓴᕐᕕᒻᒥ ᐃᑲᕐᕋᐃᑦ 8-ᒥ 32−ᒧᓄ ᓄᐊᑦᓯᓚᐅᖅᑎᓪᓗᒋᑦ. ᑕᐃᒪᐃᑦᑐᑦ ᖃᐅᔨᓴᕐᓃᑦ 
ᑕᐃᒪᐃᓐᓂᖓᓄᑦ ᓈᒻᒪᙱᓐᓂᖅᓴᐅᕗᑦ ᓄᓇᓕᓐᓄᑦ ᖃᖓᑕᔫᖃᖅᐸᑦᑐᓄᑦ ᐊᑕᐅᓯᐊᑐᐃᓐᓇᕐᓗᑎᒃ ᒪᕐᕈᐃᕐᓗᑎᓪᓘᓐᓃᑦ 
ᐱᓇᓱᐊᕈᓯᕐᒥ. 

ᐊᐅᓚᑕᐅᓂᖓ ᐳᕙᓪᓗᓐᓇᖅ ᐅᖁᒪᐃᑦᑐᓂᒃ ᐊᑦᓱᕈᕐᓇᖅᓯᑎᑦᓯᔪᓐᓇᖅᐳᖅ ᐃᓄᓐᓄᑦ, ᐃᓚᖏᓄᑦ, ᓄᓇᓕᓐᓄᑦ ᐊᒻᒪ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐃᓄᑑᔭᕆᐊᖃᓪᓚᕆᒃᑐᑦ ᐃᓄᐃᑦ ᐊᐃᑦᑐᕐᓘᑕᐅᔪᓐᓇᖅᑐᓄᑦ ᐳᕙᓪᓗᓐᓇᕐᒧᑦ, 
ᖃᐅᔨᓴᖅᑕᐅᒐᔪᑦᑐᑦ, ᖃᐅᑕᒫᑦ ᐳᕙᓪᓗᓐᓇᕐᒧᑦ ᐄᔭᒐᖅᑎᑕᐅᕙᑦᓱᑎᒃ ᑕᖅᑭᑦ ᓯᑕᒪᑦ 18−ᓄ ᐅᖓᑖᓄᑦ ᑕᖅᑭᕐᓄᑦ, 
ᐋᓐᓂᐊᕐᕕᒻᒦᑦᑕᕆᐊᖃᖅᐸᑦᓱᑎᓪᓗ ᑲᒪᒋᔭᐅᔭᕆᐊᖃᓪᓚᕆᑦᑐᑦ ᒪᒥᑦᓯᐊᖁᓪᓗᒋᑦ ᐳᕙᓪᓗᓐᓇᕐᒥᑦ. ᓱᓕᒃᑲᓐᓂᖅ, ᐃᓚᖏᑦ ᐃᓄᐃᑦ 
ᓵᙵᔭᖃᖅᐸᒌᑐᐃᓐᓇᕆᐊᖃᖅᐳᑦ ᐊᓯᖏᓐᓂᒃ ᐊᑦᓱᕈᕐᓇᖅᑐᓂᒃ ᐃᓅᓯᕐᒥᓂ ᖃᐅᔨᔭᐅᒍᑎᒃ ᐳᕙᓪᓗᓐᓂᕋᖅᑕᐅᒍᑎᒃ. 
ᐊᑦᓱᕈᓐᓇᖅᑐᐃᑦ ᐃᓚᒋᔭᐅᓪᓗᑎᒃ ᐃᓄᒋᐊᓗᐊᖅᑐᑦ ᐃᓪᓗᒋᔭᐅᔪᑦ, ᓂᕆᔭᒃᓴᖃᑦᓯᐊᙱᓐᓂᖅ, ᐅᐃᕆᓯᒪᔾᔪᑕᐅᓕᖅᐸᖅᑐᓪᓗ 
ᐅᖓᕙᕆᐊᖅᑎᑦᓯᑐᐃᓐᓇᕆᐊᖃᖅᐳᑦ ᐋᓐᓂᐊᕐᕕᓕᐊᕆᐊᖃᕐᓂᕐᒥᒃ ᐃᓄᐃᑦ ᐊᑐᕌᖓᑕ ᐳᕙᓪᓗᓐᓇᕐᒧᑦ ᖃᐅᔨᔾᔪᑕᐅᔪᓐᓇᖅᑐᓂᒃ 
ᐱᔭᕆᐊᑐᑎᑦᓯᓗᓂᓘᓐᓃᑦ ᐃᓄᒻᒧᑦ ᒪᓕᒋᐊᑦᓴᖅ ᐅᐸᒃᑕᐅᑦᑕᐃᓕᒪᓂᕐᒥᒃ ᖃᐅᑕᒫᓪᓘᓐᓃᑦ ᐳᕙᓪᓗᓐᓇᕐᒧᑦ ᑲᒪᒋᔭᐅᓂᕐᒥᒃ. 
ᒪᓕᑦᓯᐊᙱᓐᓂᖅ ᓴᖅᑭᑎᑦᓯᓕᕈᓐᓇᖅᐳᖅ ᐱᕐᔪᐊᕌᓗᓐᓂᒃ ᖃᓄᐃᔾᔪᑕᐅᓕᕈᓐᓇᖅᑐᓂᒃ: ᐃᓄᐃᑦ ᐱᕐᔪᐊᕌᓗᒻᒥᒃ 
ᐳᕙᓪᓗᓕᕈᓐᓇᖅᐳᑦ, ᖃᓄᐃᑦᑐᓐᓃᖅᐸᓪᓕᐊᓴᕋᐃᓐᓂᖅᓴᐅᔪᓐᓇᖅᓱᑎᒃ, ᐅᕝᕙᓘᓐᓃᑦ ᐃᓅᓕᓴᐅᑎᓄᑦ ᐱᔭᐅᔪᓐᓇᙱᑦᑐᓂᒃ 
ᐳᕙᓪᓗᓕᕈᓐᓇᖅᓱᑎᒃ. ᐳᕙᓪᓗᓐᓇᖅ ᐊᐃᑦᑐᕐᓗᐃᑐᐃᓐᓇᕆᐊᖃᕐᓂᖓ ᐱᕐᔪᐊᖑᓕᕈᓐᓇᕐᒥᔪᖅ. 

ᐃᑲᔪᖅᑐᕐᓗᒋᑦ ᑲᔪᖏᖅᓴᐃᓗᑎᓪᓗ ᐃᓄᓐᓂᒃ ᐳᕙᓪᓗᒃᑐᓄᑦ ᐃᓅᓕᓴᖅᑕᐅᖏᓐᓇᖁᓪᓗᒋᑦ, ᒪᕐᕉᓐᓂᒃ ᐊᔾᔨᒌᙱᑦᑑᓐᓂᒃ 
ᐃᓅᖃᑎᒌᓄᑦ ᐃᑲᔪᖅᑐᐃᔾᔪᑎᑦ ᐋᖅᑭᑦᑕᐅᓯᒪᕗᑦ ᐳᕙᓪᓗᒃᑐᓄᑦ ᑲᒪᒋᔭᐅᔾᔪᑎᓄᑦ ᐊᔭᐅᕆᔾᔪᑕᐅᓪᓗᑎᒃ ᐱᔪᓐᓇᓕᖅᑎᑦᓯᓂᕐᒧᓪᓗ. 
ᐊᔭᐅᕆᒋᐊᕈᑏᑦ ᑐᓐᓂᖅᑯᓯᐊᖑᕗᑦ ᑲᔪᖏᖅᓴᐃᓂᕐᒧᑦ ᐃᓄᓐᓂᒃ ᒪᓕᑦᓯᐊᕐᓂᕐᒧᑦ ᐃᓗᐊᖅᓴᖅᑕᐅᓂᕐᒧᑦ; ᐆᑦᑑᑏᑦ ᐃᓚᖃᖅᐳᑦ 
ᓇᓗᓇᐃᒃᑯᑕᕐᓂᒃ ᓂᐅᕕᕈᓐᓇᐅᑎᓂᓪᓘᓐᓃᑦ ᓄᓇᓕᓐᓂ ᓂᐅᕕᕐᕕᓐᓂᑦ, ᐅᖄᓚᐅᑎᕋᓛᓄᕈᓐᓇᐅᑎᓂᒃ, ᓴᓇᙳᐊᒐᕐᓄᑦ 
ᐱᙳᐊᓄᓪᓘᓐᓃᑦ, ᐃᓪᓗᒥᐅᑕᓄᑦ ᐃᓄᒻᒧᓪᓘᓐᓃᑦ ᑲᒪᒋᔭᖃᕐᓂᕐᒧᑦ ᐱᖁᑎᓂᒃ. ᐊᔪᙱᔾᔪᑎᑦ ᐱᖁᑏᑦ ᒥᑭᓪᓕᒋᐊᖅᑎᑦᓯᔪᓐᓇᖅᑐᑦ 
ᑐᓗᖅᑕᕈᑎᓂᒃ ᐃᓅᓕᓴᖅᑕᐅᓂᕐᒧᑦ ᐱᔭᕇᖅᓯᓂᕐᒧᑦ; ᐆᑦᑑᑏᑦ ᐅᑯᐊᖑᕗᑦ ᑖᒃᓯ ᐅᕝᕙᓘᓐᓃᑦ ᐅᖅᓱᖅᑖᕈᓐᓇᐅᑎᑦ, ᖃᐅᔨᓴᕐᕕᒻᒥ 
ᖃᐅᔨᓴᕋᑦᓴᓂᒃ ᐊᐃᑦᓯᕐᓂᖅ ᐃᓅᑉ ᐊᖏᕐᕋᖓᓂ, ᑕᐅᑐᒃᓗᓂ ᐳᕙᓪᓗᓐᓇᕐᒧᑦ ᐃᓅᓕᓴᐅᑎᓂᒃ ᐊᖏᕐᕋᒥᓂ ᑕᒧᓗᒐᑦᓴᑦᓯᐊᕙᓐᓂᒃ 
ᐃᒥᒐᑦᓴᓂᓪᓗ, ᐃᑲᔪᕐᓗᒋᓪᓗ ᐃᓄᐃᑦ ᐊᓯᖏᓐᓂᒃ ᐱᔨᑦᓯᕋᐅᑎᓂᒃ ᐊᑐᕈᓐᓇᕐᓗᑎᒃ ᓲᕐᓗ ᓂᕿᓄᑦ/ᐃᓪᓗᒧᑦ ᐃᑲᔪᖅᑕᐅᔾᔪᑎᓄᑦ. 
ᐱᔭᕆᑐᔫᕗᖅ ᐃᑲᔫᑎᑦᓴᓂᓪᓗ ᐅᖁᒪᐃᓐᓂᕐᓂᐊᕐᕕᒻᒥ ᐱᓕᕆᖃᑎᒌᑉᐸᑦᑐᓄᑦ ᐋᖅᑭᑦᓱᐃᓂᐊᕐᓗᑎᒃ ᐃᓅᖃᑎᒌᓄᑦ ᐃᑲᔪᖅᑐᐃᓂᕐᒥᒃ 
ᐃᓄᓐᓄᑦ ᖃᐅᔨᔭᐅᓯᒪᔪᓄᑦ ᐳᕙᓪᓗᓐᓂᕆᔭᐅᔪᒥᒃ. ᒫᓐᓇᒧᑦ ᑎᑭᓪᓗᒍ, ᐃᓅᖃᑎᒌᓄᑦ ᐃᑲᔪᖅᑐᐃᓂᕐᒧᑦ ᐱᓕᕆᐊᑦᓴᐃᑦ 
ᐋᖅᑭᑦᓱᖅᑕᐅᓯᒪᔪᑦ ᐱᓕᕆᖃᑎᒌᓐᓂᒃᑯᑦ ᓲᕐᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᓂᕿᑖᕆᔭᐅᕙᑦᑐᓄᑦ ᐱᓕᕆᐊᖑᕙᑦᑐᖅ, 
ᐱᒻᒪᕆᐊᓘᕗᑦ ᓇᓗᓇᐃᖅᓯᓂᕐᒧᑦ ᐃᓄᐃᑦ ᖃᓄᐃᑦᑐᓐᓃᑦᓯᐊᕈᓐᓇᖁᓪᓗᒋᑦ ᐳᕙᓪᓗᓐᓇᕐᒧᑦ. 

ᐆᒪᕆᒃᑐᖅ ᐳᕙᓪᓗᓐᓇᖅ ᐋᓐᓂᐊᖅ 
ᓄᓇᕗᒻᒥ 
ᑲᔪᓰᓐᓇᖅᑐᑦ ᑲᑎᖅᓱᖅᑕᐅᔪᑦ, ᖃᐅᔨᓴᖅᑕᐅᔪᑦ 
ᑐᑭᓕᐅᖅᑕᐅᓂᖏᓪᓗ ᐳᕙᓪᓗᕐᒧᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᐱᕐᔪᐊᖑᕗᑦ ᖃᐅᔨᒪᔾᔪᑎᒃᓴᐃᑦ 
ᐱᓕᕆᐊᒧᑦ, ᐊᑐᐊᒐᕐᓄᑦ ᐱᔨᑦᓯᕋᐅᑎᓄᓪᓗ. ᑖᓐᓇ 
ᐊᒡᒍᖅᓯᒪᓂᖓ ᓇᐃᓪᓕᒋᐊᖅᓯᒪᔪᒥᒃ ᐅᓂᒃᑲᐅᓯᖃᖅᐳᖅ 
ᐳᕙᓪᓗᓐᓇᐅᑉ ᖃᖓᙳᕌᖓᑦ 
ᖃᓄᐃᓕᕙᓪᓕᐊᓂᕆᔭᖏᓐᓂᒃ ᓄᓇᕗᒻᒥ, ᐃᓄᓐᓄᑦ 
ᖃᐅᔨᔭᐅᔪᓄᑦ ᑲᒪᒋᔭᐅᔪᓄᓪᓗ ᐆᒻᒪᕆᒃᑐᒥᒃ ᐳᕙᓪᓗᓐᓇᕐᒧᑦ 
ᐋᓐᓂᐊᕆᔭᐅᔪᒥᒃ. 
 
ᑕᐃᒪᙵᑦ 1999−ᖑᓚᐅᖅᑎᓪᓗᒍ, ᖃᑦᓯᐅᓂᖏᑦ 
ᐳᕙᓪᓗᒃᑐᑦ ᐊᔾᔨᒌᖃᑦᑕᙱᓚᑦ 10 ᑐᖔᓂ 100 
ᐅᖓᑖᓃᓕᖅᓱᑎᒃ ᐊᕐᕌᒍᒥ. ᖃᑦᓯᐅᓂᖏᑦ, ᐆᒻᒪᕆᒃᑐᓂᒃ 
ᐳᕙᓪᓗᒃᑐᓂᒃ ᓈᓴᖅᑕᐅᙱᖔᖅᓱᑎᒃ, ᐊᔾᔨᒌᙱᓐᓂᖅᓴᐃᑦ 
ᐊᔾᔨᒌᙱᑦᑐᓄᑦ ᐊᕐᕌᒍᓄᑦ ᐃᓄᒋᐊᓐᓂᖏᓐᓄᓪᓘᓐᓃᑦ. 
ᐅᕙᓂ, ᖃᑦᓯᐅᓂᖏᑦ ᐱᔾᔪᑎᖃᖅᐳᑦ ᐊᕐᕌᒍᓕᒫᒧᑦ 
ᖃᑦᓯᐅᓂᖏᓐᓂᒃ ᓄᑖᑦ ᐳᕙᓪᓗᒃᑐᑦ 100,000 
ᐃᓄᒋᐊᖕᓂᖏᑦ ᒪᓕᓪᓗᒋᑦ (ᐊᔾᔨᙳᐊᖅ 2). ᓄᓇᕗᒻᒥ ᖃᑦᓯᐅᓂᖏᑦ ᐳᕙᓪᓗᒃᑐᑦ 1999 ᐊᒻᒪᓗ 2024 ᐊᑯᓐᓂᖓᓂ 24−ᒥ 
303−ᒧᓄ ᐳᕙᓪᓗᒃᑐᑦ 100,000−ᓂ ᐃᓄᒋᐊᖕᓂᖏᓐᓂ. ᐃᓚᖏᓐᓂ ᐊᕐᕌᒍᓂ, ᐊᑕᐅᓯᖅ ᒪᕐᕉᓪᓘᓐᓃᑦ ᓄᓇᓖᒃ 
ᐊᐃᑦᑐᕐᓗᐃᕐᔪᐊᖅᑐᖃᖃᑦᑕᓚᐅᕐᒪᑦ. ᓯᐊᒻᒪᑦᑐᖃᕌᖓᑦ ᐊᑕᐅᓯᕐᒥ ᓄᓇᓕᓐᓂ ᓴᖅᑭᑎᑦᓯᓕᖅᐸᑉᐳᖅ ᐅᓄᖅᓯᕚᓪᓕᑳᓪᓚᑦᑐᓂᒃ 
ᓄᓇᕗᒻᒥ ᖃᑦᓯᐅᓂᕆᔭᖏᓐᓂᒃ. ᐆᑦᑑᑎᒋᓗᒍ, ᓯᐊᒻᒪᑉᐸᓪᓕᐊᓂᖓ 2017−ᒥ ᐅᓄᖅᓯᕚᓪᓕᖅᑎᑦᓯᓚᐅᖅᐳᖅ ᐱᖃᖅᑐᓂᒃ 
ᐊᕐᕌᓂᐅᓚᐅᖅᑐᒥ 50%−ᑲᓴᑦᓯᐊᒥᒃ ᐅᓄᕐᓂᖏᓪᓗ 80%−ᒥ.  

 
 

 

 

 

 

  

ᓇᓗᓇᐃᖅᑕᐅᓪᓗᐊᑕᖅᑐᑦ 

• ᑲᑎᓪᓗᒋᑦ ᓄᓇᕘᒥ ᖃᑦᓯᐅᓂᖏᑦ ᐆᒻᒪᕆᒃᑐᑦ ᐳᕙᓪᓗᓐᓇᖅᑐᑦ 
ᑕᑯᑦᓴᐅᑎᑦᓯᕗᑦ ᓱᒃᑲᐃᑦᑐᒥᒃ ᐅᓄᕈᓐᓃᖅᐸᓪᓕᐊᓂᖏᓐᓂᒃ.  

• ᖃᑦᓯᐅᓂᖏᑦ ᐆᒻᒪᕆᒃᑐᑦ ᐳᕙᓪᓗᓐᓇᖅᑐᑦ ᑕᑯᑦᓴᐅᑎᑦᓯᕗᑦ 
ᐅᓄᕈᓐᓃᖅᐹᓪᓕᕐᓂᖏᓐᓂᒃ ᕿᑭᖅᑖᓗᒻᒥ ᖃᑦᓯᐅᓂᕆᔭᖓ 
ᑕᑯᑦᓴᐅᑎᑦᓯᓪᓗᓂ ᐅᓄᖅᓯᕚᓪᓕᖅᓯᒪᓂᖏᓐᓂᒃ ᑭᕙᓪᓕᕐᒥ. 

• ᐃᓐᓇᐃᑦ ᐊᖑᑏᑦ ᖁᑦᓯᓐᓂᖅᓴᒥᒃ ᐱᑕᖃᖅᐳᑦ ᐆᒻᒪᕆᒃᑐᒥᒃ 
ᐳᕙᓪᓗᓐᓇᕐᒥᒃ ᐃᓐᓇᕐᓂ ᐊᕐᓇᓂᑦ ᓄᑕᖅᑲᓂᓪᓘᓐᓃᑦ. 
ᑕᒪᕐᒥᑲᓴᐃᑦ ᐳᕙᓪᓗᓂᖃᖅᑐᑦ ᐅᑭᐅᓖᑦ 15-ᒥ 54-ᒧᓄ. 

• ᐅᓄᕐᓂᖅᓴᐃᑦ ᐳᕙᓪᓗᓐᓇᖅ ᖃᐅᔨᔭᐅᕙᑉᐳᖅ ᐃᓄᓐᓂᑦ. 
• ᐳᕙᓪᓗᓐᓇᖅ ᐳᕙᒃᑯᑦ ᐊᑐᖅᑕᐅᒐᔪᓐᓂᖅᐹᖑᕗᖅ 

ᐳᕙᓪᓗᓐᓇᕐᒧᑦ. 
• ᑕᒪᕐᒥᑲᓴᐃᑦ ᖃᐅᔨᔭᐅᕙᑉᐳᑦ ᐊᑦᑐᖃᑦᑕᖅᑕᖏᓐᓄᑦ 

ᖃᐅᔨᒪᓇᓱᓐᓂᖅ ᐃᓄᐃᓪᓗ ᐳᕙᓪᓗᒃᑐᑦ 
ᖃᐅᔨᔾᔪᑕᐅᔪᓐᓇᖅᑐᓂᒃ ᐃᓗᐊᖅᓴᖅᑕᐅᔭᖅᑐᕌᖓᒥᒃ. 

• ᐃᓅᓕᓴᖅᑕᐅᕌᓂᑦᑐᑦ ᖁᑦᑎᒃᑐᒦᑦᑐᑦ ᐆᒻᒪᕆᒃᑐᓂᑦ 
ᐳᕙᓪᓗᒃᑐᓂᑦ.  

ᐊᔾᔨᙳᐊᖅ 2: ᐆᒻᒪᕆᑦᑐᖅ ᐳᕙᓪᓗᒃᑐᑦ (ᐊᐅᐸᔮᑦᑐᒦᑦᑐᖅ) ᖃᑦᓯᐅᓂᖏᓪᓗ (ᑐᖑᔪᖅᑐᒥ ᑐᑭᓕᐊᖅᑐᒥ) ᓄᓇᕗᒻᒥ, 1999-2024.  

ᖃᑦᓯᐅᓂᖏᑦ ᐊᔾᔨᒌᖃᑦᑕᙱᒃᑲᓗᐊᖅᑎᓪᓗᒋᑦ ᐊᕐᕌᒍᑕᒫᑦ, ᓄᓇᕘᓕᒫᒥ ᐳᕙᓪᓗᒃᑐᑦ ᐅᓄᕐᓂᖏᑦ ᑕᑯᑦᓴᐅᑎᑦᓯᕗᑦ ᓱᒃᑲᐃᑦᑐᒥᒃ 
ᐅᓄᕈᓐᓃᖅᐸᓪᓕᐊᓂᖏᓐᓂᒃ ᑕᐃᒪᙵᑦ 2015−ᖑᓚᐅᖅᑎᓪᓗᒍ (ᐊᔾᔨᙳᐊᖅ 3). ᑕᒪᕐᒥᑲᓴᐃᑦ ᐆᒻᒪᕆᑦᑐᖅ ᐳᕙᓪᓗᒃᑐᑦ (80%) 
ᕿᑭᖅᑖᓗᒻᒥᙶᖅᐳᑦ. ᐅᓄᕐᓂᖏᑦ ᕿᑭᖅᑖᓗᒻᒥ ᖁᑦᓯᓐᓂᖅᓴᐅᖏᓐᓇᐅᔭᖅᑐᑦ ᒪᕐᕉᓐᓂᒃ ᐊᕕᑦᑐᖅᓯᒪᔪᓂᒃ ᑭᓯᐊᓂ 
ᑕᑯᑦᓴᐅᑎᑦᓯᕗᑦ ᐅᓄᕈᓐᓃᖅᐹᓪᓕᕐᓂᖏᓐᓂᒃ ᑕᐃᒪᙵᑦ 2015−ᖑᓚᐅᖅᑎᓪᓗᒍ. ᐊᔾᔨᒋᙱᑦᓱᓂᐅᒃ, ᑭᕙᓪᓕᕐᒥ ᓱᒃᑲᐃᑦᑐᒥᒃ 
ᐅᓄᖅᓯᕚᓪᓕᖅᓯᒪᕗᑦ. ᖃᑦᓯᐅᓂᖕᑦ ᕿᑎᕐᒥᐅᓂ ᐅᓄᙱᓛᖑᓯᒪᕗᑦ ᑕᐃᒪᙵᓕᒫᖅ. 
 
ᖃᓂᒋᔭᖓᓂ 85% ᓄᓇᕘᑉ ᐃᓄᒋᐊᖕᓂᖏᑦ ᐃᓅᕗᑦ 99%−ᑲᓴᑦᓯᐊᓪᓗ ᐆᒻᒪᕆᒃᑐᑦ ᐳᕙᓪᓗᒃᑐᑦ ᖃᐅᔨᔭᐅᕙᑉᐳᑦ ᐃᓄᓐᓂᑦ. 
ᐳᕙᓪᓗᓐᓇᖅ ᑎᒥᐅᑉ ᓇᐅᒃᑯᑐᐃᓐᓇᖅ ᐊᑦᑐᐃᔪᓐᓇᕋᓗᐊᖅᑎᓪᓗᒍ, ᐳᕙᓪᓗᓐᓇᖅ ᓄᓇᕗᒻᒥ ᐳᕙᒃᑯᑦ (92%), ᐳᕙᓐᓂᒃ 
ᐊᑦᑐᐃᕙᑦᓱᓂ.  

 
ᐊᔾᔨᙳᐊᖅ 4 ᑕᑯᑦᓴᐅᑎᑦᓯᕗᖅ ᖃᑦᓯᐅᓂᖏᓐᓂᒃ ᐳᕙᓪᓗᒃᑐᑦ 
ᖃᑦᓯᐅᓂᖏᓪᓗ 2005−ᒥ ᐊᒻᒪᓗ 2024−ᒥ 
ᐊᕐᓇᐅᓂᖏᑦ/ᐊᖑᑕᐅᓂᖏᑦ ᐊᒻᒪᓗ ᐅᑭᐅᖃᑎᒌᑦ. 
ᐆᒻᒪᕆᑦᑐᖅ ᐳᕙᓪᓗᓐᓇᖅ ᖃᐅᔨᔭᐅᓲᑦ ᖃᓄᑐᐃᓐᓇᖅ 
ᐅᑭᐅᖃᖃᑎᒌᓂᒃ. ᑕᒪᕐᒥᑲᓴᐃᑦ ᐋᓐᓂᐊᖅᑖᖅᓯᒪᔪᑦ 
(70%) ᐅᖃᐅᓯᐅᓯᒪᕗᑦ 15-54−ᓂ ᐅᑭᐅᓕᓐᓂᒃ 
(ᕿᑎᐊᓂ ᐅᑭᐅᓖᑦ 30−ᓂ). ᑕᒪᕐᒥᑲᓴᐃᑦ ᐆᒻᒪᕆᑦᑐᖅ 
ᐳᕙᓪᓗᑦᑐᐃᑦ (60%) ᐊᖑᑕᐅᕗᑦ ᐅᓄᕐᓂᖅᓴᐃᓪᓗ 
ᐊᖑᑎᑦ ᐊᕐᓇᓂᑦ ᐅᖃᐅᓯᐅᓯᒪᕗᑦ ᑕᒪᐃᓐᓂ 
ᐅᑭᐅᓕᓐᓂ. ᖁᑦᓯᓂᖅᐹᖑᕗᑦ ᐆᒻᒪᕆᑦᑐᖅ 
ᐳᕙᓪᓗᓐᓇᑦᑐᑦ ᐊᖑᑎᓂᑦ ᐅᑭᐅᓖᑦ 45-ᒥ 54-ᒧᓄ. 
ᑭᖑᓪᓕᖅ ᖁᑦᓯᓛᖅ ᖃᑦᓯᐅᓂᖏᑦ ᐊᖑᑎᓂᑦ ᐅᑭᐅᓖᑦ 
15-44 ᐊᒻᒪᓗ 65+ ᐅᖓᑖᓄᑦ ᐅᑭᐅᓕᓐᓄᑦ. 
ᐅᓄᕐᓂᖏᑦ ᐊᔾᔨᒌᐸᓗᑦᑐᑦ ᐊᖑᑎᓂᑦ ᐊᕐᓇᓂᓪᓗ 

ᐊᔾᔨᙳᐊᖅ 3: ᐅᑭᐅᓄᑦ ᑕᓪᓕᒪᓄᑦ ᐳᕙᓪᓗᒃᑐᑦ ᐅᓄᕐᓂᖏᑦ ᓄᓇᕗᒻᒥ ᐊᒻᒪᓗ ᐱᖓᓱᓂ ᐊᕕᑦᑐᖅᓯᒪᔪᓂ 

ᐊᔾᔨᙳᐊᖅ 4: ᐆᒻᒪᕆᑦᑐᖅ ᐳᕙᓪᓗᓐᓇᖅ (ᑐᑭᓕᕇᒃᑐᑦ) 
ᖃᑦᓯᐅᓂᖏᓪᓗ (ᑐᑭᓕᕇᒃᑐᑦ) ᐅᑭᐅᖃᑎᒌᑦ ᐊᒻᒪᓗ 

ᓄᑕᖅᑲᓂᑦ. ᑕᒪᐃᓐᓄᑦ, ᐃᓐᓇᐃᑦ ᐊᖑᑏᑦ ᖁᑦᓯᓐᓂᖅᓴᒥᒃ ᐱᑕᖃᖅᐳᑦ ᐆᒻᒪᕆᒃᑐᒥᒃ ᐳᕙᓪᓗᓐᓇᕐᒥᒃ ᐃᓐᓇᕐᓂ ᐊᕐᓇᓂᑦ 
ᓄᑕᖅᑲᓂᓪᓘᓐᓃᑦ. ᑕᒪᓐᓇ ᖃᓄᐃᓕᕙᓪᓕᐊᓂᕆᔭᐅᔪᖅ ᐊᓯᔾᔨᓗᐊᖅᓯᒪᙱᓚᖅ ᐊᕐᕌᒎᓵᖅᑐᓂ ᑕᓪᓕᒪᓂ.  
 
ᑕᒪᐃᑎᒍᑦ, ᐊᑐᖅᑕᐅᓪᓗᐊᑕᖅᑐᖅ 
ᐆᒻᒪᕆᒃᑐᒥᒃ ᐳᕙᓪᓗᒃᑐᒥᒃ ᖃᐅᔨᓂᐊᕐᓗᓂ 
ᓄᑕᖅᑲᓂᒃ ᒪᒃᑯᑦᑐᓂᓪᓗ ᖃᖓᙳᕌᖓᑦ 
ᖃᐅᔨᓴᖅᓯᓂᐅᕗᖅ ᐃᓄᓐᓂᒃ 
ᖃᓂᒃᓴᖅᓯᒪᔪᓂᒃ ᐆᒻᒪᕆᒃᑐᒥᒃ ᐳᕙᓪᓗᒃᑐᒥᒃ. 
ᐊᔾᔨᒋᙱᑦᓱᓂᐅᒃ, ᐃᓐᓇᐃᑦ ᐅᓄᕐᓂᖅᓴᐃᑦ 
(42%) ᓇᓗᓇᐃᖅᑕᐅᓲᖑᕗᑦ 
ᐳᕙᓪᓗᓐᓇᕐᒧᑦ ᐋᓐᓂᐊᕈᑕᐅᓲᓄᑦ 
ᐋᓐᓂᐊᓯᐅᑎᒧᑦ.  ᖃᓄᑐᐃᓐᓇᑦᓯᐊᖅ 
ᖃᐅᔨᓴᖅᓯᓃᑦ ᓲᕐᓗ ᓄᓇᓕᓕᒫᓂ 
ᖃᐅᔨᓴᖅᓯᓃᑦ ᐃᖅᑲᓇᐃᔮᕆᔭᐅᔪᒥᓪᓘᓐᓃᑦ 
ᖃᐅᔨᓴᖅᓯᓃᑦ (ᓲᕐᓗ 
ᐃᖅᑲᓇᐃᔭᖅᑎᒋᔭᐅᔪᓄᑦ ᐅᔭᕋᓐᓂᐊᕐᕕᓐᓂ, 
ᐋᓐᓂᐊᕐᕕᓐᓂ, ᐊᑯᓂᐅᔪᒃᑯᓪᓗ 
ᑲᒪᒋᔭᐅᕕᐅᔪᓂᑦ, ᐊᓯᖏᓐᓂᓪᓗ), 
ᐱᑎᑦᓯᕙᑉᐳᑦ ᖃᐅᔨᔾᔪᑕᐅᔪᓂᒃ 9-
15−ᐳᓴᓂᒃ ᑕᐃᒪᐃᑦᑐᖃᖅᑐᓂᒃ, 
ᑕᐃᒪᐃᔾᔪᑎᖃᖅᓱᑎᒃ ᖃᑦᓯᓂᒃ 
ᐊᕐᕌᒍᖃᑎᒌᓂᒃ. ᐊᓯᖏᑦ ᖃᐅᔨᔾᔪᑕᐅᔪᓐᓇᖅᑐᑦ ᐃᓚᖃᖅᐳᑦ ᐱᔮᖅᑯᑕᐅᙱᑦᑐᒃᑯᑦ ᖃᐅᔨᔭᐅᔪᓂᒃ ᓲᕐᓗ ᖃᐅᔨᔪᖃᑳᓪᓚᓐᓂᖅᐸᑦ 
ᐳᕙᓪᓗᒃᑐᒥᒃ ᖃᐅᔨᓴᖅᑕᐅᔪᖃᖅᑎᓪᓗᒍ ᐊᔾᔨᒋᙱᑕᖓᓂᒃ ᐃᓗᐊᖅᓴᖅᑕᐅᓂᕐᒧᑦ ᐱᔾᔪᑎᖃᕐᓗᓂ (ᐊᔾᔨᙳᐊᖅ 5).  
 
ᐅᓄᕐᓂᖅᓴᐃᑦ ᐳᕙᓪᓗᒃᑐᑦ (91%) ᐃᓅᓕᓴᖅᑕᐅᕌᓂᓚᐅᖅᑐᑦ. 4% ᑐᖔᓂ ᐳᕙᓪᓗᒃᑐᑦ ᐊᓯᐅᓚᐅᖅᐳᑦ ᐅᑯᓄᖓ 
ᖃᐅᔨᒋᐊᒃᑲᓐᓂᖅᐸᓪᓗᒋᑦ ᐃᓅᓕᓴᖅᑕᐅᕌᓂᓚᐅᙱᓐᓂᕐᓂ. ᐃᒻᒪᖄ 3% ᐳᕙᓪᓗᒃᑐᑦ ᐃᓅᔪᓐᓃᓚᐅᖅᐳᑦ 
ᐃᓅᓕᓴᖅᑕᐅᕌᓂᓚᐅᙱᑎᓪᓗᒋᑦ, ᑭᓯᐊᓂ ᐃᓅᔪᓐᓃᖅᑐᓕᒫᑦ ᐳᕙᓪᓗᓐᓇᕐᒧᑦ ᐱᔾᔪᑕᐅᓚᐅᙱᑦᑐᑦ. ᐊᓯᖏᑦ 
ᖃᓄᐃᓕᖓᓕᕐᓂᕆᔭᐅᔪᑦ ᐃᓚᖃᑐᐃᓐᓇᕆᐊᖃᖅᐳᑦ ᓄᖅᑲᖅᑎᑦᓯᓂᕐᒥᒃ ᐃᓗᐊᖅᓴᖅᑕᐅᓂᕐᒥᒃ ᒪᓕᑦᓯᐊᙱᓐᓂᕐᒧᑦ 
ᐱᐅᙱᑦᑐᓄᓪᓘᓐᓃᑦ ᐊᑦᑐᖅᓯᓂᐅᔪᓄᑦ (ᐊᔾᔨᙳᐊᖅ 6).  

 

  

ᐊᔾᔨᙳᐊᖅ 5: ᐆᒻᒪᕆᑦᑐᕐᒥ ᐳᕙᓪᓗᓐᓇᖅᑐᖃᕐᒪᖔᑕ ᐅᑭᐅᖏᑎᒍᑦ ᓄᓇᕗᒻᒥ, 
2005-2024. ᓱᕈᓰᑦ: 15 ᑐᖔᓂ ᐅᑭᐅᓖᑦ; ᒪᒃᑯᑦᑐᑦ: 15-24-ᓂ ᐅᑭᐅᓖᑦ; 
ᐃᓐᓇᐃᑦ: 25−ᓂ ᐅᖓᓃᓪᓗ ᐅᑭᐅᓖᑦ. 

ᐊᔾᔨᙳᐊᖅ 6: ᐃᓅᓕᓴᖅᑕᐅᓂᕐᒧᑦ ᖃᓄᐃᓕᖓᓂᖏᑦ ᐆᒻᒪᕆᒃᑐᓄᑦ 

ᐳᕙᓪᓗᓐᓇᖅᑐᑖᖅᓯᒪᔪᑦ ᓄᓇᕗᒻᒥ 
 
ᑖᓐᓇ ᓇᐃᓪᓕᑎᖅᓯᒪᔪᒥᒃ ᐅᖃᐅᓯᖃᖅᑐᖅ ᓄᑖᓂᒃ 
ᖃᐅᔨᔭᐅᓯᒪᔪᓂᒃ ᐳᕙᓪᓗᓐᓇᖅᑐᑖᖅᓯᒪᔪᓂᒃ, 
ᑕᐃᔭᐅᓲᖑᒻᒥᔪᖅ “ᓯᓂᑦᑐᖅ ᐳᕙᓪᓗᓐᓇᖅ”. 
ᑐᑭᓯᔾᔪᑎᔅᓴᐃᑦ ᖃᐅᔨᓴᖅᑕᐅᓂᑯᐃᑦ ᑎᑎᕋᖅᓯᒪᔪᑦ 
ᑖᒃᑯᐊ 2020-ᒥᑦ ᐱᒋᐊᖅᓯᒪᔪᑦ 
ᐳᕙᓪᓗᓐᓇᖅᑐᑖᖅᓯᒪᓕᕐᓂᖏᓐᓄᑦ ᐊᒥᓲᓗᐊᖅᑐᑦ 
ᓄᓇᕗᒻᒥ.  
 
ᐃᓄᐃᑦ ᐳᕙᓪᓗᓐᓇᖅᑐᑖᖅᓯᒪᔪᑦ ᐋᓐᓂᐊᓂᖏᓐᓄᑦ 
ᖃᐅᔨᒪᔾᔪᑕᐅᔪᓐᓇᖅᑐᓂᑦ ᑕᑯᔅᓴᐅᑎᑦᑎᓲᖑᙱᑦᑐᑦ 
ᐊᒻᒪᓗ ᐊᐃᑦᑐᕐᓗᐃᒍᓐᓇᖏᑦᑐᖅ. 
ᑕᐃᒪᐃᒃᑲᓗᐊᖅᑎᓪᓗᒍᓗᓕ, ᐱᒻᒪᕆᐅᔪᖅ 
ᐃᓘᓕᓴᖅᑕᐅᓗᑎᑦ ᐳᕙᓪᓗᓐᓇᖅᑐᑖᖅᓯᒪᔪᑦ ᑖᓐᓇ 
ᐅᓗᕆᐊᓇᖅᑑᖏᓐᓇᕐᒪᑦ ᐆᒻᒪᕆᑦᑐᕈᕈᓐᓇᕐᓂᖓᓄᑦ 
ᐳᕙᓪᓗᓐᓇᖅᑐᖅ. ᐳᕙᓪᓗᓐᓇᖅᑐᑖᖅᓯᒪᔪᑦ 
ᓇᓗᓇᐃᖅᑕᐅᖃᑦᑕᖅᑐᑦ ᖃᐅᔨᓴᖅᑕᐅᓪᓗᑎᑦ 
ᓇᔫᑎᓯᒪᔪᒥᓃᑦ ᐆᒻᒪᕆᑦᑐᒥᒃ ᐳᕙᓪᓗᓐᓇᖅᑐᑖᖅᓯᒪᔪᒥᒃ, ᐅᕝᕙᓘᓐᓃᑦ ᑐᕌᖓᑎᑕᐅᓪᓗᑎᑦ ᓇᓪᓕᐊ ᖃᐅᔨᓴᖅᑕᐅᓂᐊᕐᒪᖔᑕ 
ᐃᓕᓐᓂᐊᖅᑎᓂᑦ ᓱᕈᓯᕐᓂᑦ, ᐅᓗᕆᐊᓇᖅᑐᒦᓐᓂᖅᓴᐅᔪᓂᑦ ᐃᖅᑲᓇᐃᔭᖅᑎᓂᑦ ᐅᕝᕙᓘᓐᓃᑦ ᐃᓅᖃᑎᒌᓐᓂᒃ 
ᐊᐃᑦᑐᖅᑕᐅᔪᓐᓇᓂᖅᓴᐅᔪᓂᑦ.  
 
ᐅᑭᐅᑦ 2020 ᐊᒻᒪᓗ 2024, ᐊᒥᓲᓂᖏᑦ ᓄᑖᑦ ᖃᐅᔨᔭᐅᔪᑦ ᐳᕙᓪᓗᓐᓇᖅᑐᓖᑦ ᐊᔾᔨᒌᙱᑦᑑᓯᒪᔪᑦ ᑕᒫᓃᑦᑐᑦ 130-ᓂᑦ 350-
ᓄᑦ ᐊᕐᕌᒍᒥ ᐊᑕᐅᓯᕐᒥᑦ (ᐊᔾᔨᙳᐊᖅ 7). ᓇᒥᑐᐃᓐᓇᖅ, ᐊᒥᓲᓂᖏᑦ ᖃᐅᔨᔭᐅᔪᑦ ᓄᑖᑦ ᐳᕙᓪᓗᓐᓇᖅᑐᑖᖅᓯᒪᔪᑦ 
ᓂᕆᐅᒋᐅᔭᐅᔪᑦ ᐊᒥᓱᕈᖅᐸᓪᓕᐊᓂᐊᕐᓂᖏᓐᓂᑦ ᖃᐅᔨᓴᖅᑕᐅᖃᑦᑕᖅᑐᑦ ᐃᓚᒋᐊᖅᑕᐅᑉᐸᑕ, ᐊᒻᒪ ᐃᒪᐃᒐᔪᑦᑐᓂᑦ ᑕᒪᒃᑯᐊ 
ᓄᑖᑦ ᖃᐅᔨᔭᐅᑎᓪᓗᒋᑦ ᐳᕙᓪᓗᓐᓇᖅᑐᑖᖅᓯᒪᔪᖃᖅᑎᓪᓗᒍ ᑕᐃᒪ ᐆᒻᒪᕆᑦᑐᒥᒃ ᐳᕙᓪᓗᓐᓇᖅᑐᓕᑦᑕᖃᖅᑐᖅ ᓄᓇᓕᒻᒥ. 
ᖃᐅᔨᓴᖅᑕᐅᔪᑦ ᐃᓚᒋᐊᖅᑕᐅᓂᖏᑦ 2003-ᖑᑎᓪᓗᒍ ᐊᒻᒪᓗ 2024-ᒥ ᐱᖓᓱᓂᑦ ᓄᓇᓕᓐᓂᑦ ᐊᑐᖅᑕᐅᓚᐅᖅᑐᖅ 
(ᐸᓐᓂᖅᑑᕐᒥ, ᒥᑦᑎᒪᑕᓕᒻᒥ, ᓇᐅᔮᓂ), ᑖᒃᑯᐊ ᐊᒥᓱᕈᕆᐊᖅᑎᑦᑎᓯᒪᔪᑦ ᐊᒥᓲᓂᖅᓴᓂᑦ ᐳᕙᓪᓗᓐᓇᖅᑐᑖᖅᓯᒪᔪᓂᑦ ᑖᒃᑯᓇᓂ 
ᐊᕐᕌᒍᖏᓐᓂ.  

 
 
 
 
 

ᓇᓗᓇᐃᖅᑕᐅᓪᓗᐊᑕᖅᑐᑦ 

• ᐳᕙᓪᓗᓐᓇᖅᑐᑖᖅᓯᒪᔪᑦ ᐋᓐᓂᐊᒻᒪᖔᖅ ᖃᐅᔨᔾᔪᑕᐅᔪᓐᓇᖅᑐᓂᒃ 
ᑕᑯᔅᓴᐅᖃᑦᑕᖏᑦᑐᑦ ᐊᒻᒪᓗ ᓇᓗᓇᐃᖅᑕᐅᒧᓐᓇᖅᑐᖅ 
ᐊᔾᔨᒌᙱᑦᑐᑎᒍᑦ ᖃᐅᔨᓴᕈᑎᓄᑦ ᐊᑐᕐᓗᑎᑦ ᓇᓂᓯᕕᐅᔪᓐᓇᖅᑐᑦ.  

• ᐳᕙᓪᓗᓐᓇᖅᑐᑖᖅᓯᒪᔪᑦ ᐊᒥᓱᑦ ᖃᐅᔨᔭᐅᖃᑦᑕᖅᑐᑦ ᑕᕝᕙᓂ 
ᕿᑭᑖᓗᒻᒥ.  

• ᐊᒥᓲᓂᖏᑦ ᖃᐅᔨᔭᐅᖃᑦᑕᑐᑦ ᐳᕙᓪᓗᓐᓇᖅᑐᑖᖅᓯᒪᔪᓂᑦ 
ᐊᒥᓲᓛᖑᓯᒪᔪᑦ ᓱᕈᓯᕐᓂᑦ ᒪᒃᑯᒃᑐᑦ ᐃᓐᓇᐃᓪᓗ ᓴᓂᐊᓂ. 

• ᑖᒃᑯᐊ ᒫᓐᓇ ᐊᑐᖅᑕᐅᖃᑦᑕᖅᑐᑦ ᖃᐅᔨᓴᕈᑏᑦ 
ᖃᐅᔨᔾᔪᑕᐅᔪᓐᓇᓂᖅᓴᐅᔪᑦ ᐳᕙᓪᓗᓇᖅᑐᑖᖅᓯᒪᓂᖏᓐᓄᑦ 
ᓱᕈᓯᕐᓂᑦ ᐊᓯᖏᑦ ᐱᙱᓂᖅᓴᐅᓪᓗᑎᑦ. 

• ᐱᔾᔪᑎᖃᑐᐃᓐᓇᕆᐊᓕᒃ ᖃᐅᔨᔭᐅᑏᓐᓇᖅᓯᒪᓂᖏᓐᓄᑦ 
ᐳᕙᓪᓗᓐᓇᖅᑐᓖᑦ ᐃᓐᓇᕐᓂᑦ ᒪᒃᑯᒃᑐᓂᓪᓗ. 

• ᐃᓅᓕᓴᖅᑕᐅᓂᖏᓐᓂᒃ ᐱᔭᕇᖃᑦᑕᖅᑐᑦ ᐊᒥᓲᓂᖅᓴᐅᔪᑦ ᓄᑖᓂᑦ 
ᖃᐅᔨᔭᐅᔭᕆᐊᖅᑐᓂᑦ ᐳᕙᓪᓗᓐᓇᖅᑐᑖᖅᓯᒪᔪᓂᒃ.  

ᐊᔾᔨᙳᐊᖅ 7: 
ᓄᑖᑦ 
ᖃᐅᔨᔭᐅᔪᑦ 
ᐳᕙᓪᓗᓐᓇᖅᑐᑖ
ᖅᓯᒪᔪᑦ ᓄᓇᕗᒻᒥ, 
2020-2024 

ᐊᑕᖏᐸᓗᑦᑐᑎᑦ ᐅᖃᐅᓯᐅᓯᒪᔪᑦ ᐳᕙᓪᓗᓐᓇᖅᑐᑖᖅᓯᒪᔪᓂᑦ (60%-ᖏᑦ) ᕿᑭᖅᑖᓗᒻᒦᖔᖅᓯᒪᔪᑦ ᐊᒥᓲᓂᖅᐸᐅᓪᓗᑎᓪᓗ 
ᐆᒻᒪᕆᑦᑐᒥᒃ ᐳᕙᓪᓗᓐᓇᖅᑐᓕᓐᓂᑦ. ᑭᕙᓪᓕᕐᒥ ᕿᑎᕐᒥᐅᓂᓗ 38%ᒥᑦ ᐊᒻᒪ 2%−ᒥᑦ ᐳᕙᓪᓗᓐᓇᖅᑐᑖᖅᓯᒪᔪᓂᑦ, ᑭᒡᒐᖅᑐᐃᔪᑦ 
ᓈᓴᐅᑎᖏᑦ.  
 
80% ᐅᖓᑖᓃᑦᑐᑦ ᓄᑖᑦ ᖃᐅᔨᔭᐅᓯᒪᔪᑦ ᐳᕙᓪᓗᓐᓇᖅᑐᑖᖅᓯᒪᔪᓂᑦ ᐄᓄᓕᓴᖅᑕᐅᓂᕆᔭᖏᓐᓂᑦ ᐱᔭᕇᖅᓯᓯᒪᔪᑦ; 10%-ᖏᑦ 
ᐱᔭᕇᖅᓯᓚᐅᙱᑦᑐᑦ; ᐊᒻᒪᓗ 10%-ᑲᓐᓃᑦ ᐱᒋᐊᖅᓯᒪᙱᑦᑐᑦ ᐃᓅᓕᖅᓴᑕᐅᓂᕐᒥᑦ ᐅᕝᕙᓘᓐᓃᑦ ᑎᑎᖅᑲᖁᑎᖏᑦ 
ᐱᔭᕇᖅᓯᒪᓐᓂᖏᑦᑐᑦ.  
 
55%−ᐸᓗᐃᑦ ᓄᑖᑦ ᐳᕙᓪᓗᓐᓇᖅᑐᑖᖅᓯᒪᔪᑦ ᐊᖑᑎᐅᓚᐅᖅᑐᑦ. ᑕᐃᒪᓐᓂᒃ, ᐊᒥᓱᒃᑲᓐᓃᑦ ᓱᕈᓰᑦ (48%) ᓇᓗᓇᐃᖅᑕᐅᓯᒪᔪᑦ 
ᐳᕙᓪᓗᓐᓇᖅᑐᑖᖅᓯᒪᔪᑦ ᑕᑯᓗᒋᑦ ᒪᒃᑯᒃᑐᐃᑦ ᐊᒥᓲᓂᖏᑦ (17%) ᐃᓐᓇᐃᓪᓘᓐᓃᑦ (34%). ᓱᕈᓰᑦ, ᒪᒃᑯᒃᑐᐃᑦ ᐊᒻᒪᓗ ᐃᓐᓇᐃᑦ 
ᑖᒃᑯᐊ ᐅᑭᐅᓖᑦ ᑐᖔᓂ 15-ᓂᒃ, 15-24 ᐅᑭᐅᖏᑦ ᐊᒻᒪᓗ 25 ᐅᖓᑖᓂ, ᑭᒡᒐᖅᑐᐃᔪᑦ. ᐊᒥᓲᓂᖏᑦ ᖃᐅᔨᔭᐅᖃᑦᑕᑐᑦ − 
ᐳᕙᓪᓗᓐᓇᖅᑐᑖᖅᓯᒪᔪᑦ ᐊᒥᓱᕈᖅᐸᓪᓕᐊᓂᖏᐅᖏᑦᑐᖅ − ᐊᒥᓲᓛᖑᓯᒪᔪᑦ ᓱᕈᓯᕐᓂᑦ ᒪᒃᑯᒃᑐᑦ ᐃᓐᓇᐃᓪᓗ ᓴᓂᐊᓂ (ᐊᔾᔨᙳᐊᖅ 
8). ᑖᓐᓇ ᐱᔾᔪᑎᖃᑐᐃᓐᓇᕆᐊᓕᒃ ᓱᕈᓰᑦ ᖃᐅᔨᓴᖅᑕᐅᓂᖅᓴᐅᖃᖅᑦᑕᕐᒪᑕ ᐳᕙᓪᓗᓐᓇᖅᑐᖃᕐᒪᖔᑕ ᐊᓯᖏᑕ ᓴᓂᐊᓂ. 
ᐆᑦᑑᑎᒋᓗᒍ, ᐅᑭᐅᖏᑎᒍᑦ ᐃᓪᓗᒥᐅᖃᑎᒌᑦ ᓄᓇᕗᒻᒥ, ᐊᑕᐅᓯᖅ ᐆᒻᒪᕆᑦᑐᒥᒃ ᐳᕙᓪᓗᓐᓇᖅᑐᓕᒃ ᐊᒥᓲᓂᖅᓴᓂᑦ 
ᓱᕈᓯᖃᓲᖑᓂᖏᓐᓄᑦ ᐃᓐᓇᐃᑦ ᖃᑦᑏᓐᓇᐅᓂᖅᓴᐅᓪᓗᑎᑦ ᑖᒃᑯᓇᓂ ᑕᐃᔭᐅᓯᒪᔪᓂᑦ ᓇᔫᑎᓯᒪᔪᓂᑦ. ᐊᒻᒪᓗᑦᑕᐅᖅ, ᐃᓕᓴᕕᒻᒥᒃ  

ᖃᐅᔨᓴᖅᑕᐅᓲᖑᒻᒪᑕ ᑖᓐᓇ ᐃᑲᔫᑎᖃᖅᑐᖅ ᓇᓗᓇᐃᖅᓯᓂᕐᒥᑦ ᐳᕙᓪᓗᓐᓇᖅᑐᑖᖅᓯᒪᔪᓂᑦ ᓱᕈᓯᕐᓂᑦ ᖃᐅᔨᔭᐅᖃᑦᑕᖅᑐᑦ 
ᐃᓅᖃᑎᒌᓐᓂᒃ. ᐊᐃᑉᐹᓂᓪᓗ, ᐃᓐᓇᕐᒧᑦ ᓇᔫᑎᓯᒪᖃᑦᑕᖅᑐᑦ ᑭᓇᒃᑰᓂᖏᓐᓂᑦ ᖃᐅᔨᓴᖅᑕᐅᑎᓪᓗᒋᑦ ᐃᓪᓗᒥᐅᖃᑎᒌᖑᙱᑦᑐᑦ 
ᓇᔫᑎᓯᒪᔭᖏᑦ ᐱᔭᕇᖅᓯᒪᖃᑦᑕᙱᒻᒪᑕ.  
 
ᓇᑉᐸᒋᓗᐊᖅᑕᖏᑦ ᐳᕙᓪᓗᓐᓇᖅᑐᑖᖅᓯᒪᔪᑦ ᐃᓐᓇᕐᓂᑦ ᓇᓗᓇᐃᖅᑕᐅᓯᒪᔪᑦ ᐊᔾᔨᒌᙱᑦᑐᑎᒍᑦ ᐊᑐᖅᑐᑎᑦ 
ᓇᔫᑎᓯᒪᓂᒃᑰᑐᐃᓐᓇᖏᑦᑐᖅ ᖃᐅᔨᓴᖅᑕᐅᓪᓗᑎᑦ ᐅᓗᕆᐊᓇᖅᑐᒦᑐᐃᓐᓇᕆᐊᓕᓐᓂᑦ, ᐃᖅᑲᓇᐃᔭᕐᕕᖏᓐᓂᑦ 
ᖃᐅᓴᖅᑕᐅᓪᓗᑎᑦ, ᖃᓄᐃᓐᓂᖏᑎᒍᑦ ᖃᐅᔨᔭᐅᓚᕿᔪᑦ ᐊᒻᒪᓗᑦᑕᐅᖅ ᓇᒻᒥᓂᖅ ᖃᐅᔨᓴᖅᑕᐅᔪᒪᓂᖏᓐᓄᑦ 
ᐳᕙᓪᓗᓐᓇᖅᑐᖃᕐᒪᖔᑕ (ᐊᔾᔨᙳᐊᖅ 9). ᑖᒃᑯᐊ ᑲᑎᓪᓗᒋᑦ, ᖃᐅᔨᔭᐅᓯᒪᙱᑦᑐᑦ ᐳᕙᓪᓗᓐᓇᖅᑐᑖᖅᓯᒪᔪᑦ 
ᐊᒥᓲᓂᖅᓴᐅᔪᓐᓇᖅᑐᑦ ᐃᓐᓇᕐᓂᑦ ᒪᒃᑯᒃᑐᓂᓪᓗ.  

ᐊᔾᔨᙳᐊᖅ 8: ᐳᕙᓪᓗᓐᓇᖅᑐᑖᖅᓯᒪᔪᑦ (ᑐᐊᑦᑐᒦᑦᑐᑦ ᐊᒻᒧᑦ) ᐊᒥᓲᓂᖏᑦ (ᑐᑭᓕᕇᑦ) ᖃᐅᔨᔭᐅᓯᒪᔪᑦ ᐳᕙᓪᓗᓐᓇᖅᑐᑖᖅᓯᒪᔪᑦ 
ᐅᑭᐅᖏᑎᒍᑦ ᓄᓇᕗᒻᒥ, 2020-2024 

ᐊᔾᔨᙳᐊᖅ 9: ᖃᐅᔨᔭᐅᔾᔪᑕᐅᖃᑦᑕᖅᑐᑦ ᐊᑐᖅᑕᐅᓯᒪᔪᑦ ᐳᕙᓪᓗᓐᓇᖅᑐᖃᕐᒪᖔᑕ ᐅᑭᐅᖏᑎᒍᑦ ᓄᓇᕗᒻᒥ, 2020-2024. ᓱᕈᓰᑦ: 15 
ᑐᖔᓂ ᐅᑭᐅᓖᑦ; ᒪᒃᑯᑦᑐᑦ: 15-24-ᓂ ᐅᑭᐅᓖᑦ; ᐃᓐᓇᐃᑦ: 25−ᓂ ᐅᖓᓃᓪᓗ ᐅᑭᐅᓖᑦ. 

ᓄᓇᖅᑲᑎᒌᓕᒫᑦ ᐳᕙᓪᓗᖕᒪᖔᑕ ᖃᐅᔨᓴᖅᑕᐅᔪᑦ, 2022-2024 
ᖃᐅᔨᓴᖅᑕᐅᔪᑦ ᐃᓚᒋᐊᖅᓯᒪᔪᑦ ᐳᕙᓪᓗᓐᓇᖅᑐᖃᕐᒪᖔᑕ ᐊᖏᓂᖅᐸᐅᓯᒪᔪᖅ ᐳᕙᓪᓗᓐᓇᖅᑐᓕᕆᓂᕐᒧᑦ 
ᖃᓄᐃᓕᒋᐊᕈᑎᖃᕐᓂᕐᒧᑦ ᐱᓕᕆᐊᖑᔪᓂᑦ ᓄᓇᕗᒻᒥ. ᖃᐅᔨᓴᕐᓂᐅᔪᑦ ᓇᓗᓇᐃᖅᓯᒍᑕᐅᒧᑦ ᐊᒻᒪᓗ ᐃᓅᓕᓴᕐᓂᕐᒥᑦ ᐆᒻᒪᕆᒃᑐᓂᒃ 
ᐳᕙᓪᓗᓐᓇᖅᑐᓕᓖᑦ ᐱᒋᐊᓕᕋᑖᖅᑎᓪᓗᒋᑦ ᐋᓐᓂᐊᓇᖅᑐᒥᒃ ᖃᓂᒻᒪᓪᓚᕆᓗᐊᒪᐅᙱᓐᓂᖏᓐᓂᑦ ᐊᒻᒪᓗ 
ᐊᐃᑦᑐᕐᓗᐃᓴᕋᐃᓕᓗᐊᙱᓐᓂᖓᓂᒃ. ᖃᐅᔨᓴᐃᓂᖅᑕᐅᖅ ᐃᑲᔫᑎᖃᕐᒥᔪᖅ ᓇᓗᓇᐃᖅᓯᓂᕐᒥᑦ ᐊᒻᒪᓗ ᐃᓅᓕᓴᐃᓂᕐᒥᑦ 
ᐳᕙᓪᓗᓐᓇᖅᑐᑖᖅᓯᒪᔪᓂᑦ (TBI) ᐅᕝᕙᓘᓐᓃᑦ “ᓯᓂᑦᑐᖅ ᐳᕙᓪᓗᓐᓇᖅ” ᑖᓐᓇ ᐃᓅᓯᖓᑕ ᐃᓚᖓᓂᒃ ᐆᒻᒪᕆᑦᑑᓕᕈᓐᓇᖅᑐᖅ.  

ᐃᓄᒋᐊᓐᓂᒃ ᓲᕐᓗ ᓄᓇᓕᓕᒫᑦ ᖃᐅᔨᓴᖅᑕᐅᓗᑎᑦ (CWS) ᐊᑐᖅᑕᐅᑎᑕᐅᔭᕆᐊᖃᕐᓂᖓᓂᒃ ᓇᓗᓇᐃᖅᑕᐅᑐᐃᓐᓇᕆᐊᓕᒃ 
ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᓲᕐᓗ ᖃᐅᔨᓴᕐᓂᕐᒥᑦ ᑭᒃᑯᓐᓂᒃ ᓇᔫᑎᓯᒪᓂᖏᓐᓂᑦ ᐅᕝᕙᓘᓐᓃᑦ ᐅᓗᕆᐊᓇᖅᑐᒦᓐᓂᖅᓴᐅᔪᑦ 
ᐃᓅᖃᑎᒌᑦ ᓈᒻᒪᙱᓗᐊᖅᐸᑦ ᐊᐅᓚᑦᑎᔾᔪᒋᔭᐅᓗᓂ ᓯᐊᒻᒪᑎᑦᑎᓗᐊᖅᑕᐃᓕᒪᓂᕐᒧᑦ. ᑐᕌᒐᖓ ᑖᔅᓱᒪ ᓄᓇᓕᓕᒫᑦ 
ᖃᐅᔨᓴᑕᐅᑦᑎᓪᓗᒋᑦ ᐊᑕᖏᐸᓗᓪᓗᒋᑦ ᐃᓄᖏᑦ ᑕᐃᒪᑕᓕᒫᕐᓘᓐᓃᑦ ᓄᓇᓕᒻᒥᑦ ᐳᕙᓪᓗᓐᓇᖅᑐᖃᕐᒪᖔᑕ ᖃᐅᔨᓴᖅᑕᐅᓗᑎᑦ. 
ᑕᐃᒪᙵᓂᑦ 2018-ᒥ, ᓄᓇᓕᓕᒫᑦ ᖃᐅᔨᓴᖅᑕᐅᓂᖏᑦ ᐊᑐᓕᖅᑎᑕᐅᓯᒪᓕᖅᑐᑦ ᓄᓇᓕᓐᓂᑦ ᐱᖓᓲᔪᖅᑐᓂᑦ ᓄᓇᕗᒻᒥ 
ᓄᓇᓕᖏᓐᓂᑦ: ᕿᑭᖅᑕᕐᔪᐊᖅ (2018), ᑎᑭᕋᔪᐊᖅ (2018), ᑭᙵᐃᑦ (2019), ᐸᓐᓂᖅᑑᖅ (2023), ᓇᐅᔮᑦ (2024),  ᐊᒻᒪᓗ 
ᐊᕐᕕᐊᑦ (2025 ᑖᓐᓇ ᑲᔫᓯᓐᓇᖅᑐᖅ). ᓄᓇᓕᓕᒫᑦ ᖃᐅᔨᓴᖅᑕᐅᓂᖏᑦ ᐸᓐᓂᖅᑑᒦᑦᑎᓪᓗᒋᑦ ᐊᒻᒪᓗ ᓇᐅᔮᓂ ᐱᔾᔪᑎᖃᖅᓯᒪᔪᑦ 
ᖃᓄᐃᓕᒋᐊᕈᑎᖃᕐᓂᕐᒧᑦ ᐳᕙᓪᓗᓐᓇᖅᑐᖅ ᓯᐊᒻᒪᔅᓯᒪᓕᓚᐅᕐᓂᖓᓄᑦ ᑖᓐᓇ ᑕᑯᔅᓴᐅᑎᑕᐅᔪᖅ ᑎᑎᕋᖅᓯᒪᔪᒥᒃ 1-ᒥ.  

ᑎᑎᕋᖅᓯᒪᔪᑦ 1: ᐅᓂᒃᑳᖏᑦ  ᓄᓇᓕᓕᒫᓂ ᐳᕙᓪᓗᖕᒪᖔᑕ ᖃᐅᔨᓴᖅᑕᐅᓂᖏᑦ 2022-2024 

ᓄᓇᓕᒃ ᑲᑎᓪᓗᒋᑦ 
ᐃᓄᒋᐊᖕᓂᖏᑦ 

ᐃᓄᒋᐊᓐᓂᖏᑦ 
ᑎᑭᐅᑎᔭᐅᔭᕆᐊᓖᑦ 

ᖃᓄᖅ 
ᐊᑯᓂᐅᑎᒋᔪᖅ 
ᓄᓇᓕᓕᒫᑦ 

ᖃᐅᔨᓴᖅᑕᐅᓂᖓᑕ 

ᐃᓚᐅᖁᔭᐅᔪᑦ 
ᑐᕌᒐᖏᑦ 

ᖃᐅᔨᓴᖅᑕᐅᓗᓂ 
(%) 

ᐃᓄᐃᑦ ᖃᐅᔨᔭᐅᓯᒪᔪᑦ 
ᐳᕙᓪᓗᓐᓇᖅᑐᖅᑖᖅᓯᒪᔪᑦ ᓄᓇᓕᓕᒫᑦ 

ᖃᐅᔨᓴᖅᑕᐅᑎᓪᓗᒋᑦ 
ᐆᒻᒪᕆᒃᑐᖅ 

ᐳᕙᓪᓗᓐᓇᖅᑐᓖᑦ 
ᐳᕙᓪᓗᓐᓇᖅᑐᑖᖅᓯᒪᔪᑦ 

ᐸᓐᓂᖅᑑᖅ 1, 600 1,200 12-ᓄ 
ᐱᓇᓱᐊᕈᓯᓄᑦ 

 96% 6 69 

ᓇᐅᔮᑦ 1,450 1,000 6-ᓄ ᐱᓇᓱᐊᕈᓯᕐᓄᑦ  89% <5 24 
 

ᑖᒃᑯᐊ ᓄᓇᓕᓕᒫᒥ ᖃᐅᔨᓴᕐᓂᐅᔪᑦ ᑐᑭᓯᓯᒪᓂᖃᑦᑎᐊᓚᐅᖅᑐᑦ ᐊᒻᒪᓗ ᐃᑲᔪᖅᑐᖅᑕᐅᓪᓗᑎᑦ ᓄᓇᕗᒻᒥ ᐳᕙᓪᓗᓐᓇᖅᑐᒥ 
ᓄᖑᑎᑦᑎᓇᓱᓂᕐᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓᒍᑦ 2020-2023 2 ᐊᒻᒪᓗ ᐱᓕᕆᖃᑎᒌᖑᔪᑦ ᐊᒥᓲᓂᖏᓐᓄᑦ ᕼᐋᒻᒪᓚᒃᑯᑦ, 
ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᒌᑦ, ᓄᓇᕗᑦ ᑐᙵᕕᒃ ᑎᒥᖓ, ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᕝᕕᖏᑦ (PHAC, NML, ISC), ᐊᒻᒪᓗ 
ᑲᓇᑕᒥ ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕆᐊᖅᑏᑦ (ᑎᑎᕋᖅᓯᒪᔪᑦ 2).*  

ᑎᑎᖅᓯᒪᔪᖅ 2: ᐅᓂᒃᑳᑦ ᓇᐃᓪᓕᑎᖅᓯᒪᔪᑦ 2022-2024 ᓄᓇᓕᓕᒫᑦ ᖃᐅᔨᓴᖅᑕᐅᑎᓪᓗᒋᑦ ᐱᓕᕆᑕᐅᒧᑦ ᖃᓄᕐᓗ ᓕᕆᐊᖏᓪᓗ 

 
 

 *NTI= ᓄᓇᕗᑦ ᑐᙵᕕᒃ ᑎᒥᖓ, PHAC= ᑭᒃᑯᑐᐃᓐᓇᕐᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑲᓇᑕᒥ, NML=ᑲᓇᑕᓕᒫᒥ 
ᖃᐅᔨᓴᕐᕕᒃ, ISC= ᓄᓇᖃᖅᑳᖅᓯᒪᔪᓄᑦ ᑲᓇᑕᒥ ᐱᔨᑦᑎᕋᖅᑎᒃᑯᑦ, CRC= ᑲᓇᑕᒥ ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕆᐊᖅᑎᑦ. 

ᐱᓕᕆᖃᑕᐅᔪᖅ*  ᐱᓕᕆᐊᒃᓴᖓ ᑕᕝᕙᓂ ᓄᓇᓕᓕᒫᑦ ᖃᐅᔨᓴᖅᑕᐅᓂᖏᓐᓂᑦ 
ᕼᐋᒻᒪᓚᒃᑯᑦ ᐃᓂᖃᖅᑎᑦᑎᔨᐅᔪᑦ ᖃᐅᔨᓴᕐᕕᐅᔪᓂᑦ; ᓄᓇᓕᓐᓂᑦ ᑐᑭᒧᐊᒍᑎᓂᖃᖅᑎᑦᑎᔪᑦ ᐃᓱᒪᒋᔭᖏᓐᓂᑦ 

ᓄᓇᓕᓕᒫᑦ ᖃᐅᔨᓴᖅᑕᐅᓂᔅᓴᖏᓐᓄᑦ ᐸᕐᓇᓂᕐᒥᑦ ᐊᒻᒪᓗ ᐊᑐᓕᖅᑎᑦᑎᓂᕐᒥᑦ; ᐱᓕᕆᖃᑎᒌᑦ 
ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᖃᓄᐃᓕᐅᕈᑎᖏᓐᓂᑦ. 

ᐱᒻᒪᕆᐅᓂᖅᐹᖑᔪᖅ ᐱᔾᔪᑕᐅᔪᓂᑦ ᐃᑲᔪᖅᓯᒪᔪᖅ ᑲᔪᓯᓂᖃᑦᑎᐊᕐᓂᖓᓂᒃ ᓄᓇᓕᓕᒻᒫᑦ ᖃᐅᔨᓴᖅᑕᐅᓂᖏᑕ 
ᑲᑐᔾᔨᓂᖃᕐᓂᖏᓐᓄᑦ ᕼᐋᒻᒪᓚᒃᑯᓐᓂᑦ, ᓄᓇᓕᒻᒥ ᐃᓄᖏᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᒃᑯᖏᓪᓗ ᐋᖅᑭᔅᓱᐃᖃᑎᒌᓐᓂᖏᓐᓄᑦ 
ᓴᓇᒪᓂᖓᑕ ᑕᐅᑦᑐᒃᓴᖓᓐᓂᒃ ᐊᒻᒪᓗ ᐊᑐᓕᖅᑎᑦᑎᓂᕐᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓴᖅᑭᔮᖅᑎᑦᑎᓂᕐᒥᑦ ᓄᓇᓖᓪᓗ 
ᐃᓚᐅᑎᑕᐅᓂᖏᓐᓄᑦ ᐳᕙᓪᓗᓐᓇᖅᑐᓕᕆᓂᕐᒥᑦ. ᓄᓇᕗᓕᒫᒥ ᐋᓐᓂᐊᖃᕐᓇᖏᑦᑐᓕᕿᓂᕐᒧᑦ ᓴᖅᑭᔮᖅᑎᑦᑎᓂᐅᔪᖅ 
ᐳᕙᓪᓗᓐᓇᖅᑐᓕᕆᓂᐅᔪᖅ ᐱᖃᑕᐅᖏᓐᓇᕋᓗᐊᖅᑎᓪᓗᒍ ᐱᓕᕆᐊᖏᓐᓂᑦ, ᓄᓇᓕᓕᒫᑦ ᖃᐅᔨᓴᖅᑕᐅᓂᖏᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᓄᐃᓕᐅᖅᑎᑦᑎᒍᑕᐅᔪᑦ ᓄᓇᓕᒻᒧᑦ ᑐᕌᖓᔪᑦ ᐊᒻᒪᓗ ᓄᓇᓖᑦ ᐃᓚᐅᑎᑕᐅᓂᖏᑦ 
ᐱᒋᐊᒃᑲᓐᓂᖅᓯᒪᖃᑦᑕᖅᑐᑦ. ᓄᓇᓕᓕᒫᑦ ᖃᐅᔨᓴᖅᑕᐅᓂᖏᑦ ᑐᑭᓯᓯᒪᔾᔪᑎᑖᖅᑎᑦᑎᒍᑕᐅᖃᑦᑕᖅᑐᖅ ᑐᕌᖓᓂᖃᑦᑎᐊᖅᑐᒥᒃ, 
ᑲᙳᓱᓕᖅᑎᑦᑎᒍᑕᐅᓯᒪᔪᓂᑦ ᓄᖑᑉᐹᓪᓕᖅᑎᑦᑎᓗᑎᑦ ᐊᒻᒪᓗ ᐃᓄᓕᒫᑦ ᑲᑎᒋᐊᖅᑎᑕᐅᓪᓗᑎ ᐳᕙᓪᓗᓐᓇᖅᑐᓕᕆᓂᐅᔪᒃᑯᑦ.  

ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᓂᒃ ᐱᕚᓪᓕᖅᑎᑦᑎᓂᖅ ᐊᒻᒪᓗ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᖃᓄᐃᓕᐅᕈᑕᐅᒧᑦ ᓄᓇᓕᓕᒫᑦ 
ᖃᐅᔨᓴᖅᑕᐅᑎᓪᓗᖏᑦ ᐃᓚᖃᕈᓐᓇᖅᑐᑦ ᑭᓯᐊᓂ ᑖᒃᑯᓄᖓᑑᙱᑦᑐᖅ: 
 

• ᐊᐱᖅᑯᑕᐅᒐᔪᑦᑐᓂᑦ ᐃᓱᒫᓘᑕᐅᔪᓂᓪᓗ ᐳᕙᓪᓗᓐᓇᖅᑐᓕᕿᓂᕐᒧᑦ ᓈᓚᐅᑎᒃᑯᑦ ᐅᖄᓚᖃᑦᑕᖅᑎᑦᑎᒃᑯᑦ, ᐃᓄᓕᒫᓄᑦ 
ᑐᓴᒐᔅᓴᓐᓂᐊᕈᑎᒃᑯᑦ ᓴᖅᑭᔮᖅᑎᑦᑎᓂᖅ ᐳᕙᓪᓗᓐᓇᖅᑐᓕᕆᓂᕐᒧᑦ ᓱᓕᔪᓂᒃ, ᐊᒻᒪᓗ ᑐᑭᓯᒋᐊᕐᕕᐅᔪᓐᓇᖅᑐᓂᑦ 
ᓂᐅᕕᕐᕕᓐᓂᑦ ᓵᖃᕐᓗᑎᑦ. 

• ᑕᖅᓯᖅᓱᒐᒃᓴᓂᒃ ᓵᓚᒃᓴᕋᓱᐊᕐᓗᑎᒃ ᓱᕈᓰᑦ ᐅᔾᔨᕆᔭᐅᓕᖅᐊᓪᓕᐊᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥᒃ ᐊᒻᒪᓗ ᖃᓄᖅ 

ᓄᖅᑲᖓᑎᑕᐅᔪᓐᓇᕐᒪᖔᖅ  
• ᐃᓐᓇᓪᓚᕇᑦ ᖃᓄᐃᓕᐅᖅᑎᑕᐅᓗᑎᑦ ᐊᒻᒪᓗ ᐅᖃᐅᓯᖃᕐᓗᑎᑦ ᖃᓄᐃᓐᓂᕆᓯᒪᔭᖏᓐᓂᑦ ᐅᓂᒃᑳᕐᓗᑎᑦ ᐳᕙᓪᓗᓐᓂᐅᑉ 

ᒥᔅᓵᓄᑦ  
• ᐳᕙᓪᓗᓐᓇᖅᑐᓕᕆᓂᕐᒧᑦ ᐱᔾᔪᑎᖃᕐᓗᑎᑦ ᓄᓇᓖᑦ ᓂᕆᕕᔾᔪᐊᖅᑎᑕᐅᓗᑎᑦ ᓂᕿᑐᐃᓐᓇᕐᓂᑦ ᓄᓇᖅᑲᑎᒌᑦ 

ᑲᑎᒋᐊᖅᑎᑕᐅᒃᑲᓐᓂᕐᓗᑎᑦ ᐱᔾᔪᑎᖃᕐᓗᑎᑦ ᐳᕙᓪᓗᓐᓇᖅᑐᒥᒃ 

ᓄᓇᕗᑦ ᑐᙵᕕᒃ ᑎᒥᖓ ᑮᓇᐅᔭᖃᖅᑎᑦᑎᔪᑦ; ᑐᑭᒧᐊᑎᑦᑎᔪᑦ ᐃᓚᓕᐅᔾᔨᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓄᓇᓕᓕᒫᑦ 
ᖃᐅᔨᓴᖅᑕᐅᓂᔅᓴᖏᓐᓄᑦ ᐸᕐᓇᐅᑎᒥᑦ ᐊᒻᒪᓗ ᐊᑐᓕᖅᑎᑦᑎᓂᕐᒥᑦ; ᐃᓕᖅᑯᓯᖅᑎᒍᑦ 
ᐊᑦᑕᕐᓇᖅᑐᒦᑦᑐᖃᖁᓇᒍ ᐱᓕᒻᒪᒃᓴᖅᑎᑦᑎᓂᖅ ᖃᐅᔨᓴᖅᑎᑕᐅᔪᓂᑦ ᐃᖅᑲᓇᐃᔭᖅᑎᖏᓐᓂᑦ; 
ᐊᒻᒪᓗ ᐱᓕᕆᖃᑎᒌᖃᑎᖃᕐᓂᖅ ᓄᓇᓕᓐᓂᑦ ᐃᓚᓕᐅᔾᔨᓂᕐᒧᑦ ᖃᓄᐃᓕᐅᕈᑕᐅᔪᓂᑦ. 

ᑭᒃᑯᑐᐃᓐᓇᕐᓂᑦ 
ᐋᓐᓂᐊᖅᑐᓕᕆᓂᕐᒥᒃ 
ᑲᑐᔾᔨᖃᑎᒌᖏᑦ ᑲᓇᑕᒥ 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᐱᓕᕆᔾᔪᑎᓕᕆᔨᖏᑦ ᐊᐃᑦᑐᐃᓇᖅᑐᓂᑦ ᖃᐅᔨᓴᕐᓂᕐᒧᑦ 
ᐃᑲᔪᖅᑐᐃᔪᑦ, ᖃᐅᔨᓴᖅᑕᐅᒍᑎᖏᑦ ᖃᓄᐃᒻᒪᖔᑕ ᓇᓗᓇᐃᖅᓯᔾᔪᑎᖏᑦ, ᐊᐅᓚᓂᖏᓐᓂᑦ ᐊᒻᒪᓗ 
ᖃᓄᐃᓕᐅᕆᐊᖃᕐᒪᖔᑕ. 

ᑲᓇᑕᓕᒫᒥᒃ ᖃᐅᔨᓴᕐᕕᒃ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐱᓕᕆᔾᔪᑎᓕᕆᔨᖏᑎᒍᑦ  ᐃᑲᔪᖅᑐᐃᔪᑦ ᖃᐅᔨᓴᖅᑕᐅᒍᑎᖏᑦ 
ᖃᓄᐃᒻᒪᖔᑕ. 

ᓄᓇᖃᖅᑳᖅᓯᒪᔪᓄᑦ ᑲᓇᑕᒥ 
ᐱᔨᑦᑎᕋᖅᑎᒃᑯᑦ 

ᑮᓇᐅᔭᖃᖅᑎᑦᑎᔪᑦ; ᐃᖅᑲᓇᐃᔭᖅᑎᖏᑦ ᐊᒻᒪᓗ ᐱᓕᕆᔾᔪᑎᓕᕆᔨᖏᑎᒍᑦ  ᐃᑲᔪᖅᑐᐃᔪᑦ 
ᐋᓐᓂᐊᓯᐅᖅᑎᖃᖅᑎᑦᑎᔪᑦ ᐊᒻᒪᓗ ᖃᓄᐃᓕᐅᕆᐊᖃᕐᒪᖔᑕ. 

ᑲᓇᑕᒥ 
ᑐᐊᕕᕐᓇᖅᑐᖃᖅᑎᓪᓗᒍ 
ᐃᑲᔪᕆᐊᖅᑏᑦ 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᐱᓕᕆᔾᔪᑎᓕᕆᔨᖏᑎᒍᑦ  ᐃᑲᔪᖅᑐᐃᔪᑦ ᐊᐅᓚᓂᖏᓐᓂᑦ ᐊᒻᒪᓗ 
ᖃᓄᐃᓕᐅᕆᐊᖃᕐᒪᖔᑕ. 

ᓄᓇᕗᑦ ᒐᕙᒪᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑕᐃᒪᓐᓂᒃ ᑲᒪᒋᔭᖃᕐᓂᕐᒥᑦ ᐊᒻᒪᓗ ᐱᓕᕆᐊᖑᓂᖏᓐᓂᑦ; ᖃᐅᔨᓴᕐᕕᒻᒥ ᐃᖅᑲᓇᐃᔭᖅᑎᖏᑦ; 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐊᐅᓚᑦᑎᓂᕐᒥᑦ ᑕᒪᒃᑯᓂᖓ ᐳᕙᓪᓗᓐᓇᖅᑐᓕᓐᓂᑦ 
ᐊᒻᒪᓗ ᑭᓇᒃᑯᓐᓂᒃ ᑲᑎᓯᓐᓂᕐᒪᖔᑕ; ᑐᓴᐅᒪᖃᑦᑕᐅᑎᓕᔪᓕᕆᓂᕐᒥᑦ; ᓂᐅᕕᕐᓂᕐᒥᑦ 
ᐱᖁᑎᖏᓐᓂᑦ; ᖃᕆᓴᐅᔭᓕᕆᓂᕐᒥᑦ 

ᖃᐅᔨᓴᕐᓂᖅ ᖃᐅᔨᔾᔪᑕᐅᓚᕿᒍᓐᓇᖅᑐᖅ ᐃᓄᓐᓂᑦ ᐳᕙᓪᓗᓐᓇᖅᑐᓕᓐᓂᑦ ᐃᓅᓕᖅᓴᑕᐅᓗᑎᓪᓗ ᕿᓚᒥᑯᓗᒃ. 
ᑕᐃᒪᐃᒃᑲᓗᐊᖅᑎᓪᓗᖑ, ᐸᕐᓇᕐᓂᖅ ᐊᒻᒪᓗ ᐊᑐᓕᖅᑎᑦᑎᓂᖅ ᓄᓇᓕᓕᒫᑦ ᖃᐅᔨᓴᖅᑕᐅᓂᔅᓴᖏᓐᓂᑦ ᐱᔭᕆᐊᑐᔪᒻᒪᕆᐅᒻᒪ 
ᐊᐅᓚᓂᖓᑕ. ᓄᓇᓕᓕᒫᑦ ᖃᐅᔨᓴᖅᑕᐅᓂᖏᑦ ᑮᓇᐅᔭᖃᕆᐊᖃᕐᒪᑦ ᐊᒥᓱᒻᒪᕆᓐᓂᑦ, ᐃᖅᑲᓇᐃᔭᖅᑎᓂᑦ, ᐱᖁᑎᖏᑦ, ᐊᒻᒪᓗ 
ᐊᐅᒪᑦᑎᔨᐅᔪᓄᑦ ᐱᖁᑎᖏᓐᓂᑦ ᐊᒻᒪᓗ ᑲᒪᒋᔭᐅᓂᖓᑕ ᐊᒻᒪᓗ ᓄᓇᓕᓐᓂᑦ ᐃᓚᐅᑎᑦᑎᓂᖅ. ᓇᓖᕌᒐᒃᓴᑦ 
ᖃᐅᔨᓴᕐᕕᐅᔪᓐᓇᖅᑐᓂᑦ ᐊᒻᒪᓗ ᑐᔪᕐᒥᕕᔅᓴᖏᑦ ᖃᐅᔨᓴᖅᑎᐅᔪᓂᑦ ᐃᖅᑲᓇᐃᔭᖅᑎᖏᓐᓂᑦ ᓄᓇᓕᐅᔪᓂ ᐱᑕᖃᓗᐊᓲᖑᙱᒻᒪᑕ. 
ᐊᒥᓱᑦ ᖃᐅᔨᓴᕐᓂᕐᒧᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐱᖁᑎᖏᑦ ᑎᑭᑎᑕᐅᔭᕆᐊᖃᕐᒪᑕ ᖃᖓᑕᓲᒃᑯᑦ ᓄᓇᕗᑦ 
ᓯᓚᑖᓃᖔᖓᓪᓗᑎ ᐃᖅᑲᓇᐃᔭᕆᐊᖃᑦᑕᖅᑐᓄᑦ. ᓯᓚᑲᒻᒪᒻᒧ, ᐱᓗᐊᖅᑐᖅ ᐅᑭᐅᔅᓵᒃᑯᑦ ᐊᒻᒪᓗ ᐅᑭᐅᒃᑯᑦ, ᑖᓐᓇ 
ᑭᖑᕙᕆᐊᖅᑎᑦᑎᔪᓐᓇᖅᑐᑦ ᐃᖏᕐᕋᔾᔪᑎᐅᔪᓂᑦ ᐊᒻᒪᓗ ᖃᐃᔨᓴᕐᕕᐅᑉ ᐊᐅᓚᓂᖓᓂᒃ. ᖃᐅᔨᓴᕐᕕᒻᒥᑦ ᐃᖅᑲᓇᐃᔭᖅᑎᖏᑦ 
ᐃᓕᓐᓂᐊᖅᑎᑕᐅᔭᕆᐊᖃᓲᑦ ᐃᓕᖅᑯᓯᒃᑯᑦ ᖃᐅᔨᒪᓂᖃᑦᑎᐊᖁᓪᓗᒋᑦ ᐊᒻᒪᓗ ᖃᐅᔨᓴᕐᕕᐅᑉ ᐊᐅᓚᓂᖓᓂᒃ. ᐊᐅᓚᑕᐅᓗᑎᑦ 
ᑐᑭᓯᒋᐊᕈᑎᔅᓴᑦ ᐱᔭᐅᔪᑦ ᑖᒃᑯᓇᙵᑦ ᓄᓇᓕᓕᒫᑦ ᖃᐅᔨᓴᖅᑕᐅᓂᖏᓐᓂᑦ ᐃᓚᑲᓐᓂᕆᐊᓖᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᔭᐅᔭᕆᐊᓕᓐᓂᑦ ᐊᐅᓚᑦᑎᓂᖕᒧᑦ ᐊᐅᓚᔪᓐᓇᐅᑎᖏᑦ. ᑕᐃᒪᑕ, ᖃᖓᒃᑯᑦ ᐊᐅᓚᓂᖃᕋᔭᕐᒪᖔᑕ 
ᓄᓇᓕᓕᒫᑦ ᖃᐅᔨᓴᖅᑕᐅᓂᖏᑦ ᐊᑦᑐᐃᓯᒪᔪᓐᓇᖅᑐᑦ ᐊᑐᖅᑕᐅᖃᑦᑕᖅᑐᓂᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᔪᓂᑦ ᐊᒻᒪᓗ 
ᐃᓛᓐᓂᒃᑯᑦ ᓄᓇᓕᖕᓄᑦ ᐱᔨᑦᑎᕈᑎᑦ ᐊᒻᒪᓗ ᐱᓕᕆᐊᔅᓴᖏᓐᓂᑦ. ᓄᓇᓕᐅᑉ ᐊᖏᓂᖓ ᐃᓚᕙᓪᓕᐊᑎᓪᓗᒍ, ᐸᕐᓇᐅᑎᓕᐅᕐᓂᖏᑦ 
ᐊᑐᓕᖅᑎᑦᑎᓂᖏᓪᓗ ᓄᓇᓕᓕᒫᑦ ᖃᐅᔨᓴᖅᑕᐅᑎᓪᓗᒋᑦ ᐱᔭᕆᐊᑐᔪᖅᐸᓪᓕᐊᒍᓐᓇᖅᑐᖅ ᐊᒻᒪᓗ 
ᑮᓇᐅᔭᖃᖅᑎᑕᐅᓂᖅᓴᐅᔭᕆᐊᖃᓕᖅᑐᑎᑦ.  

ᑖᒃᑯᐊᖑᑎᓪᓗᒋᒃ ᐃᑲᔫᑎᖃᕐᓂᖏᑦ ᐊᒻᒪᓗ ᑭᓪᓕᖃᕐᓂᖏᑦ ᓄᓇᓕᓕᒫᑦ ᖃᐅᔨᓴᖅᑕᐅᓂᖏᑦ, ᐊᑐᖅᑕᐅᖃᑦᑕᖅᓯᒪᓕᖅᑐᑦ 
ᑐᙵᕕᒋᓗᒋᑦ ᑭᖑᓂᐊᒍᑦ ᐱᓕᕆᐊᖑᓯᒪᔪᓂᑦ, ᓯᕗᓂᔅᓴᑎᓐᓂᑦ ᖃᐅᔨᓴᕐᓂᐅᔪᒫᖅᑐᑦ ᑮᓇᐅᔭᖃᖅᑎᑕᐅᙱᓂᖅᓴᐅᓕᕈᓐᓇᖅᑐᑦ 
ᐊᒻᒪᓗ ᐊᑐᒃᑲᓐᓂᓕᖅᑭᑦᑖᒍᓐᓇᕐᓗᒍ ᑕᒪᓐᓇ ᐳᕙᓪᓗᓐᓇᖅᑐᖅ ᓄᖑᑎᑕᐅᕙᓪᓕᐊᑎᓪᓗᒍ, ᐱᖃᑕᐅᓂᖅᓴᐅᓕᕐᓗᓂ 
ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖏᓐᓄᑦ−ᑐᙵᕕᒋᓗᒍ ᖃᐅᔨᓴᕐᓂᖅ.  

ᐃᓅᖃᑎᒌᓄᑦ ᐱᔾᔪᑕᐅᔪᑦ ᐳᕙᓪᓗᓐᓇᖅᑐᖅᑖᕐᓂᕐᒧᑦ ᓄᓇᕗᒻᒥ 
ᐳᕙᓪᓗᓐᓇᖅ ᐊᑦᑐᐃᓯᒪᔪᖅ ᐊᒥᓱᓂᒃ ᑭᖑᕚᕇᖑᔪᓂᑦ ᐃᓄᓐᓂᑦ ᐃᓚᒌᖑᔪᓂᑦ. ᐃᓚᖏᑦ ᐃᓄᐃᑦ ᐳᕙᓪᓗᓐᓇᖅᑐᑖᖅᓯᒪᔪᑦ 
ᐊᑕᐅᓯᐊᖑᓗᐊᖅᑐᖅ ᐃᓅᓯᖏᓐᓂᑦ. ᑕᒪᓐᓇ ᓄᑖᒥᒃ ᓴᖅᑭᓐᓂᖓ ᐳᕙᓪᓗᓐᓇᖅᑐᖅ ᓄᓇᕗᒻᒥ ᐊᑐᖅᑕᐅᒐᔪᒍᓐᓃᕋᓗᐊᖅᑎᓪᓗᒍ, 
ᐳᕙᓪᓗᓐᓇᖅᑐᖅ ᑕᒫᓃᖏᓐᓇᖅᑐᖅ ᐊᒻᒪᓗ ᐃᖏᕐᕋᔪᖅ ᓄᓇᕗᑦ ᐃᓗᐊᓂ ᐊᕐᕌᒍᒐᓴᖕᓄᑦ.  

ᓄᓇᕗᒻᒥ, ᐱᒻᒪᕆᐅᔪᖅ ᐃᓅᖃᑎᒌᓐᓄᑦ ᐱᔾᔪᑕᐅᖃᑦᑕᖅᑐᖅ ᐳᕙᓪᓗᓐᓇᖅᑐᖅ ᓯᐊᒻᒪᓴᕋᐃᒍᑕᐅᔪᖅ ᐃᓚᖃᖅᑐᖅ ᐃᓄᒋᐊᓗᖅᑐᑦ 
ᐃᓪᓗᒥᐅᖃᑎᒌᑦ, ᓯᒡᒐᓕᐊᖅᑐᓗᐊᖃᑦᑕᕐᓂᖏᓐᓄᑦ ᐊᒻᒪᓗ ᓂᕿᔅᓴᖃᑦᑎᐊᙱᓗᐊᖃᑦᑕᕐᓂᕐᒧᑦ, ᑖᓐᓇ ᒫᓐᓇ ᓱᓕ ᑲᔫᓯᓐᓇᖅᑐᖅ 
ᐊᒥᓱᓂ ᐃᓄᓐᓂᑦ ᐊᒻᒪᓗ ᑲᑎᙵᐅᖃᑦᑕᖅᑐᑦ ᐃᓚᒌᖑᔪᓂᑦ.    

ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᐃᓄᓐᓂᑦ ᐳᕙᓪᓗᓐᓇᖅᑐᖅ ᓄᖑᑎᑕᐅᒐᓱᓐᓂᖓᓄᑦ ᐱᓕᕆᔾᔪᑎᔅᓴᖏᑦ 
ᓇᓗᓇᐃᖅᓯᔪᑦ ᐃᓅᖃᑎᒌᓄᑦ ᐱᔾᔪᑕᐅᔪᓂᑦ ᐃᓄᐃᑦ ᖃᓄᐃᓐᓂᖏᓐᓂᑦ ᐊᑦᑐᐊᓂᖃᓗᐊᖅᑐᓂᑦ 

ᐳᕙᓪᓗᓐᓇᖅᑐᓕᓐᓄᑦ ᒪᑯᓂᖓ ᐃᓪᓗᓕᕆᓂᕐᒥᑦ, ᓂᕿᔅᓴᖃᑦᑎᐊᖏᓐᓂᕐᒧᑦ ᐊᒻᒪᓗ ᓂᕿᑦᑎᐊᕙᓂᒃ, ᐃᓱᒪᒥᒍᑦ 
ᖃᓄᐃᙱᓐᓂᐊᕐᓂᕐᒧᑦ, ᑮᓇᐅᔭᖅᑖᖃᑦᑕᕐᓂᖏᑦ, ᐊᒻᒪᓗ ᐊᑐᐃᓐᓇᖃᕐᓂᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐱᔨᑦᑎᕋᕈᑎᓂᑦ. ᐱᖃᑕᐅᒻᒥᔪᑦᑕᐅᖅ, ᐱᔾᔪᑕᐅᔪᓂᑦ ᑖᓐᓇ ᒐᕙᒪᒃᑯᑦ ᓄᓇᑖᑎᑦᑎᓚᐅᖅᓯᒪᓂᖏᓐᓄᑦ, 
ᐱᓕᕆᔾᔪᑎᖏᑎᒍᑦ ᐊᑭᕋᖅᑐᕐᓂᐅᔪᓂᑦ ᐊᒻᒪᓗ ᐃᓚᐅᑎᑕᐅᖃᑦᑕᖏᓐᓂᕐᒧᑦ (ᐃᓚᐃᓐᓈᖅᑕᐅᓪᓗᓂ 
ᐊᑭᕋᖅᑐᖅᑕᐅᓂᕐᒧᑦ ᖃᓄᐃᑦᑑᓂᖓᓄᑦ ᐃᓄᒃ ᐊᒻᒪᓗ ᐃᓚᒌᑦ ᐳᕙᓪᓗᓐᓇᖅᑐᖃᖅᑎᓪᓗᒋᑦ) ᑖᓐᓇ 

ᐱᔾᔪᑕᐅᔪᓐᓇᕐᒥᔪᖅ ᐃᓗᓕᖓᓐᓂᒃ ᐃᓅᖃᑎᒌᓐᓄᑦ ᐱᔾᔪᑕᐅᓯᒪᔪᓂᑦ ᖃᓄᐃᒍᑕᐅᔪᓂᑦ ᐃᓄᓐᓄᑦ ᐊᒻᒪᓗ 
ᐊᓯᖏᑕ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᑦ, ᐃᓚᒌᓂᑦ ᐊᒻᒪᓗ ᐃᒻᒥᒃᑯᑦ ᐃᓄᓐᓂᑦ. 

ᑖᓐᓇ ᐅᖃᐅᓯᖃᖅᑐᖅ ᐳᕙᓪᓗᓐᓇᖅᑐᖃᖅᑎᑦᑎᒍᑕᐅᓯᒪᔪᒥᒃ ᐃᓅᖃᑎᒌᖑᔪᓂᑦ ᓄᓇᕗᒻᒥ. 

ᐃᓄᒋᐊᓗᐊᕐᓂᖅ ᐳᕙᓪᓗᓐᓇᖅᑐᑖᕈᑕᐅᓕᒃᑲᓐᓂᕈᓐᓇᖅᑐᖅ ᓯᐊᒻᒪᓂᖅᓴᐅᓗᓂ. ᓄᓇᕗᒻᒥ ᐃᓪᓗᑭᖅᓱᕕᔾᔪᐊᕐᓂᖅ 
ᐱᕙᓪᓕᐊᑐᐃᓐᓇᖅᑐᖅ ᐃᓄᒋᐊᓗᐊᖅᑐᓃᑦᑐᓪᓗ ᐊᑕᐅᓯᑐᐃᓐᓇᐅᒻᒪᑦ ᑕᒪᒃᑯᓇᙵᑦ ᐊᔅᓱᕈᕐᓇᖅᑐᖅᓯᐅᕈᑕᐅᔪᓂᑦ. ᑕᒫᓃᑦᑐᑦ 
45%-ᖏᑦ ᓄᓇᓕᓐᓂᑦ ᐃᓪᓗᓕᕆᔨᒃᑯᖏᓐᓂᑦ ᐃᓪᓗᖃᖅᑎᐅᔪᓂᑦ − ᐃᓪᓗᖓᑕ ᖃᓄᐃᑦᑑᓂᖓᒍᑦ 61%-ᖏᑦ ᐃᓄᖏᑕ − 
ᐃᓄᒋᐊᓗᐊᖅᑐᓃᑦᑐᑦ. ᑕᐃᒫᑦᑕᐅᖅ, ᐃᓄᒋᐊᓗᐊᖅᑐᓃᑦᑐᑦ ᐃᓄᖃᑎᒋᔪᓐᓇᖅᑐᑦ 15-ᓂᑦ 20-ᓄᑦ ᐃᓪᓗᕈᓯᓕᒻᒥᑦ ᐱᖓᓱᓂᑦ 
ᑎᓴᒪᓂᓪᓘᓐᓃᑦ ᐃᓪᓗᒥᒃ ᐃᓪᓕᖏᑦ ᓇᓪᓕᑭᑕᐅᔾᔭᐅᓪᓗᑎᑦ ᐊᑐᖅᑕᐅᖃᑦᑕᖅᑐᑦ. ᐊᑕᐅᓯᖅ ᑎᓴᒪᐅᑉᐸᑕ ᐃᓄᐃᑦ 
ᐃᓪᓗᒥᐅᖃᑎᓕᒃ ᑭᖑᕚᕇᖑᔪᓂᑦ. ᓱᓕᒃᑲᓐᓂᖅ, ᐅᑭᐅᖑᑯᑖᖃᑦᑕᑎᓪᓗᒍ ᐃᓯᓯᖅᒪᑯᑖᓐᓂᖅᓴᐅᖃᑦᑕᖅᑐᑦ ᐊᑯᓂᐅᓂᖅᓴᖅ. 
ᐊᒥᓱᐃᖅᓱᖅᑐᑎᑦ, ᐊᑕᐅᓯᖅ ᐳᕙᓪᓗᓐᓇᖅᑐᓕᒃ ᖃᐅᔨᔭᐅᑉᐸᑦ ᐃᓪᓗᒥᐅᖃᑎᒌᖑᔪᒥ, ᐊᓯᒃᑲᓐᓂᖏᑦ ᖃᐅᔨᔭᐅᖃᑦᑕᖅᑐᑦ 
ᐃᓪᓗᒥᐅᖃᑎᖏᓐᓂᑦ, ᐱᓗᐊᖅᑐᒥᒃ ᑖᒃᑯᐊ ᐃᓄᒋᐊᓗᐊᖅᑐᒦᑉᐸᑕ.  ᓱᓕᒃᑲᓐᓂᖅ, 8%-ᖏᑦ ᐆᒻᒪᕆᑦᑐᖅ ᐳᕙᓪᓗᓐᓇᖅᑐᓖᑦ 
ᐅᖃᖅᓯᒪᔪᑦ ᐃᓄᒋᐊᓗᐊᖅᑐᒦᓐᓂᖏᓐᓄᑦ ᐃᓪᓗᖓᓐᓂᒃ ᐱᖃᑕᐅᓪᓗᓂ ᐊᖏᕐᕋᖃᙱᑦᑐᑦ ᑐᔪᒥᖃᑦᑕᖅᑐᑦ ᓇᒥᑐᐃᓐᓇᖅ 
ᐊᒻᒪᓗ/ᐅᕝᕙᓗᓃᑦ ᐊᖏᕐᕋᖃᖅᑎᓐᓇᒋᑦ ᑕᐃᑰᓇ ᖃᐅᔨᔭᐅᓂᖃᖅᑎᓪᓗᒋᑦ ᐳᕙᓪᓗᓐᓇᖅᑐᖃᕐᓂᖏᓐᓂ.   

ᑕᕝᕚᑭᑐᓗᐊᖃᑦᑕᕐᓂᖅ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐊᒃᓱᕈᕐᓇᖅᑑᖏᓐᓇᖅᐳᖅ ᓄᓇᕗᒻᒥ. ᑕᑯᔪᒥᓇᖅᑐᓂᑦ 
ᐊᓯᔾᔨᖅᓯᒪᔪᖃᑦᑕᓕᕋᓗᐊᖅᑎᓪᓗᒍ ᒫᓐᓇᐅᔪᖅ, ᑕᕝᕚᑭᒥᒃ ᓱᐴᖅᑐᙱᓐᓂᖅᓴᐅᖃᑦᑕᓕᖅᑎᓪᓗᒋᑦ ᐃᓪᓘᑉ ᐃᓗᐊᓂ ᓱᕈᓯᕐᓂᑦ, 
ᓱᐴᖅᑐᖃᑦᑕᖅᑐᑦ ᓄᓇᕗᒻᒥᐅᑦ ᓱᓕ ᐊᒥᓲᒻᒪᑕ. **ᓱᐴᖅᑐᕐᕕᐅᖃᑦᑕᖅᑐᑦ ᐊᑕᐅᑦᑎᒥ ᓲᕐᓗ “ᓯᕐᓗᐊᕐᒥ ᓱᐴᖅᑐᕖᑦ” ᑖᒃᑯᐊ 

 
 

 ᐅᖓᑖᓃᑦᑐᑦ 50%-ᖏᑦ ᓄᓇᕗᒻᒥ ᐃᓄᖏᑦ ᐅᑭᐅᓖᑦ 12-ᓂᑦ ᐅᖓᑖᓂᓪᓗ ᐅᖃᐅᓯᐅᓯᒪᔪᑦ ᒫᓐᓇ ᓱᐴᖅᑐᖃᑦᑕᕐᓂᖏᓐᓂᒃ, ᖃᐅᑕᒫᕐᓗ 
ᐊᒻᒪᓗ ᐃᓛᓐᓂᒃᑯᑦ. ᓇᑭᙶᕐᓂᖓ: ᑲᓇᑕᒥ ᑭᒡᓕᓯᓂᐊᖅᑎᒃᑯᑦ. ᑎᑎᕋᖅᓯᒪᔪᑦ 13-10-0113-01 ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᕕᑭᑦᑑᓪᓗᑎᑦ ᐊᒻᒪᓗ ᐊᒻᒪᔪᖃᑦᑎᐊᙱᓗᐊᖅᑐᑎᑦ ᐊᑐᖅᑕᐅᒐᔪᑦᑐᑦ ᓄᓇᓕᓐᓂ. ᑕᐃᒪᐃᑦᑐᓃᖃᑦᑐᖅᑐᑦ, ᐃᓄᒃ 
ᐃᓄᒋᐊᓗᐊᖅᑐᒦᖃᑦᑕᖅᑐᖅ ᐃᓪᓗᒥ ᐳᕙᓪᓗᓐᓇᖅᑐᓕᒻᒥ ᑲᑎᒻᒪᑦᑎᑐᐃᓐᓇᕆᐊᓕᒃ.  ᓱᐴᖅᑐᖃᑦᑕᕐᓂᖅ 
ᐱᓗᐊᕐᓂᖅᓴᐅᓕᖅᑎᑦᑎᒍᑕᐅᔪᓐᓇᕐᒥᔪᖅ ᐳᕙᓪᓗᓐᓇᖅᑐᖃᖅᑎᓪᓗᒋᑦ ᐋᓐᓂᐊᓂᕆᔭᖏᓐᓂᑦ, ᐊᑯᓂᐅᓂᖅᓴᖅ ᐱᔪᓐᓃᕋᓱᓪᓗᓂ, 
ᐊᒥᓲᓂᖅᓴᐃᑦ “ᓯᓂᑦᑐᒥᑦ ᐳᕙᓪᓗᓐᓇᖅᑐᑖᕈᓐᓇᖅᑐᑦ” ᐆᒻᒪᕆᑦᑐᖅ ᐳᕙᓪᓗᓐᓇᖃᓕᕐᓗᓂ (ᐆᒻᒪᖅᑎᓪᓗᒍ) ᑕᐃᒫᐸᓗᑦᑕᐅᖅ 
ᐊᑦᑐᐃᓯᒪᓂᖓ ᐊᑦᑐᐊᒻᒥᔪᖅ ᐃᒥᐊᓗᖃᑦᑕᕐᓂᕐᒧᑦ ᐊᒻᒪᓗ ᓱᕐᕋᓇᖅᑐᖅᑐᖃᑦᑕᕐᓂᕐᒧ. ᑖᒃᑯᐊ 42% ᐆᒻᒪᕆᑦᑐᒥᑦ 
ᐳᕙᓪᓗᓐᓇᖅᑐᓖᑦ ᐅᖃᖅᓯᒪᔪᑦ ᓱᐴᖅᑐᖃᑦᑕᕐᓂᕐᒥᓂᒃ ᐅᕝᕙᓘᓐᓃᑦ ᐊᖏᕐᕋᖓᓐᓂᒃ ᐃᓪᓗᒥᐅᖃᑎᖏᑦ ᓱᐴᖅᑐᖃᑦᑕᕐᓂᖏᓐᓄᑦ, 
ᐅᖓᑖᓃᑦᑐᑦ 50% ᐆᒻᒪᕆᑦᑐᒥ ᐳᕙᓪᓗᓐᓇᖅᑐᓖᑦ ᐅᖃᖅᓯᒪᔪᑦ ᐃᒥᐊᓗᓗᐊᖃᑦᑕᖅᑐᑦ ᐅᕝᕙᓘᓐᓃᑦ 
ᓱᕐᕋᓇᖅᑐᖅᑐᖃᑦᑕᖅᑐᑦ, ᑕᒪᒃᑮᓘᓐᓃᒃ. 

ᐊᒥᓲᓗᐊᖅᑐᑦ ᓂᕿᖃᔅᓴᖃᑦᑎᐊᖃᑦᑕᖏᑦᑐᑦ ᓄᓇᕗᒻᒥ. ᓇᑉᐸᒋᓗᐊᖅᑕᖏᑦ ᐃᓪᓗᒥᐅᖃᑎᒌᑦ ᓂᕿᔅᓴᖃᑦᑎᐊᖃᑦᑕᖏᑦᑐᑦ.19 
ᓂᖀᑦ ᐊᑭᑐᓗᐊᖅᑐᑦ, ᐊᔪᖅᓴᓗᐊᖅᑐᑦ ᐊᒥᓲᓂᖏᑦ (44.5%), 20ᓂᕿᑐᐃᓐᓇᕐᓂᑦ ᐊᑐᐃᓐᓇᖃᙱᓗᐊᖅᑐᑦ ᐊᒻᒪᓗ 
ᓂᕿᑦᑎᐊᕙᓐᓂᑦ, ᓂᕿᖃᖅᑎᑦᑎᓂᕐᒥᑦ ᐱᓕᕆᐊᖃᖃᑦᑕᖅᑐᑦ ᐱᑕᖃᙱᓗᐊᖅᑐᑎᑦ ᓂᕿᔅᓴᖃᑦᑎᐊᙱᓗᐊᕈᑕᐅᓯᓐᓈᖅᑐᖅ 
ᓄᓇᕗᒻᒥ. ᐃᓄᐃᑦ ᓂᕿᔅᓴᖃᑦᑎᐊᙱᓗᐊᖃᑦᑕᖅᑐᑦ ᓂᕿᑦᑎᐊᕙᐅᙱᓗᐊᖅᑐᓂᑦ ᓂᕆᖃᑦᑕᖅᑐᑦ ᐊᒻᒪᓗ ᑎᒥᖓᒍᑦ 
ᖃᓄᐃᓗᐊᕈᑎᖃᖅᑐᑦ, ᑕᐃᒪᓐᓂᒃ, ᐊᐃᑦᑐᕐᓗᐃᒍᑕᐅᖃᑦᑕᖅᑐᓂᑦ ᐋᓐᓂᐊᓇᖅᑐᓄᑦ ᐊᐃᑦᑐᖅᑕᐅᓴᕋᐃᑦᑐᑦ, 
ᐳᕙᓪᓗᓐᓇᖅᑐᒧᑐᐊᖑᙱᑦᑐᖅ.  ᓱᐴᖅᑐᖃᑦᑕᕐᓂᕐᒧᑦ, ᓂᕿᑦᑎᐊᕙᑐᖃᑦᑕᕐᓇᑎᑦ ᐱᕙᓪᓕᑎᑦᑎᒍᑕᐅᔪᓐᓇᖅᑐᖅ ᓱᑲᑦᑐᒥᒃ 
ᐋᓐᓂᐊᕆᔭᐅᔪᖅ, ᐱᓗᐊᕐᓂᖅᓴᐅᓲᑦ ᐳᕙᓪᓗᓐᓇᖅᑐᑖᖅᓯᒪᓕᖅᑎᓪᓗᒋᑦ, ᓱᒃᑲᐃᓂᖅᓴᐅᓪᓗᓂ ᐱᔪᓐᓃᖅᐊᓪᓕᐊᓇᓱᓐᓂᖏᑦ ᐊᒻᒪᓗ 
ᐆᒻᒪᕆᓕᒃᑲᓐᓂᕈᓐᓇᕐᓂᖅᓴᐅᓗᓂ.  

ᑲᒪᒋᔭᐅᓂᖓᑕ ᐳᕙᓪᓗᓐᓇᖅᑐᖅ ᓄᓇᕗᒻᒥ ᐊᑕᖐᔪᒥᒃ−ᒐᕙᒪᓕᒫᖑᔪᒥᑦ ᐊᒻᒪᓗ ᐃᓅᖃᑎᒌᓕᒫᑦ ᐱᓕᕆᖃᑕᐅᔪᐃᓐᓇᐅᓗᑎᑦ 
ᐅᖓᑖᓅᖓᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖓᑖᒍᒃᑲᓐᓂᖅ. ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᐱᔭᕆᐊᖃᓪᓚᕆᑦᑐᓂᑦ ᑲᒪᖃᑦᑕᖅᑐᑦ ᐳᕙᓪᓗᓇᖅᑐᑖᖅᑕᐃᓕᒪᑎᑦᑎᓂᕐᒥᑦ, ᖃᐅᔨᓴᕐᓂᕐᒥᑦ, ᐃᓅᓕᓴᐃᓂᕐᒥᑦ, ᑕᒪᒃᑯᐊ 
ᐃᓅᖃᑎᒌᓄᑦ ᐱᔾᔪᑕᐅᖃᑦᑕᖅᑐᑦ ᐳᕙᓪᓗᓐᓇᖅᑐᑖᕈᑕᐅᖃᑦᑕᖅᑐᑦ ᓲᕐᓗ ᐃᓄᒋᐊᓗᖅᑐᓃᑦᑐᑦ ᐃᓪᓗᓂᑦ, 
ᓂᕿᖃᑦᑎᐊᙱᓗᐊᕐᓂᖅ, ᐊᔪᖅᓴᓗᐊᕐᓂᖅ, ᐊᒻᒪᓗ ᓱᕐᕋᓇᖅᑐᖅᑐᖃᑦᑕᕐᓂᖅ ᐱᔾᔪᑕᐅᓂᖅᐸᐅᖃᑦᑕᖅᑐᑦ. ᑕᒪᒃᑯᐊ ᐱᔾᔪᑕᐅᔪᑦ 
ᐊᑖᓃᑦᑐᐃᓐᓇᐃᑦ ᐊᔾᔨᒌᙱᑦᑐᓄᑦ ᐊᑐᐊᒐᕐᓄᑦ ᐊᒻᒪ ᐱᔨᑦᑎᕋᕈᑎᓂᑦ. ᓴᙵᑦᑎᒋᐊᖅᑎᑦᑎᓂᕐᒧᑦ ᐱᓕᕆᕝᕕᐅᖃᑎᒌᑦᑐᓂᑦ 
ᑲᑐᔾᔨᓂᒃᑯᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ, ᐃᓪᓗᓕᕆᔨᒃᑯᑦ, ᐃᓄᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ ᐱᓕᕆᖃᑎᖏᓪᓗ ᐱᔭᕆᐊᖃᖅᑐᑦ ᐱᓗᐊᕈᓐᓃᖅᑎᑦᑎᓂᕐᒥᑦ ᐳᕙᓪᓗᓐᓇᖅᑐᓕᓐᓂᑦ ᐊᒻᒪᓗ 
ᐱᐅᓯᒋᐊᖅᑎᑦᑎᓂᕐᒧᑦ ᐊᑯᓂᐅᓂᖅᓴᒥᑦ ᖃᓄᐃᓐᓂᕆᔭᐅᔪᓂᑦ. ᑲᒪᒋᔭᐅᓗᓂ ᐸᕐᓇᐃᓂᕐᒥᑦ, ᓵᑕᔅᓴᐅᖃᑎᒌᓪᓗᑎᑦ, ᐊᒻᒪᓗ 
ᓇᓛᒎᖓᔪᒥᒃ ᑮᓇᐅᔭᖃᖅᑎᑦᑎᓂᕐᒥᑦ ᐃᑲᔪᕈᓐᓇᖅᑐᖅ ᑕᒪᓐᓇ ᑲᒪᒋᔭᐅᓗᓂ ᐱᔾᔪᑕᐅᖃᑦᑕᖅᑐᓂᑦ, ᐃᑲᔪᕐᓗᒋ ᐃᓕᖅᑯᓯᒃᑯᑦ 
ᓈᒻᒪᑦᑐᓂᑦ ᓄᓇᓕᓐᓄᑦ−ᓯᕗᓕᖅᑕᐅᔪᓂᑦ ᐋᖅᑭᒋᐊᕈᑎᔅᓴᓂᑦ, ᐊᒻᒪᓗ ᑕᒪᓐᓇ ᐊᔾᔭᖅᑕᐅᓂᖓ ᑐᓂᔭᐅᓗᓂ ᐃᓄᓐᓄᑦ 
ᐃᓚᒌᓄᓪᓗ ᐳᕙᓪᓗᓐᓇᖅᑐᖃᖅᑐᓄᑦ. ᐱᓕᕆᖃᑎᒌᓐᓂᖏᑦ ᐊᑐᕐᓇᖅᑑᑦᑎᐊᕐᓗᑎᑦ ᐃᓄᐃᑦ ᑲᑐᔾᔨᖃᑎᒌᖏᓪᓗ ᓄᓇᓖᓪᓗ 
ᐊᔾᔨᒌᑦᑐᒥᒃ ᐱᔭᕆᐊᖃᓪᓚᕆᑦᑐᐃᓐᓇᐅᒻᒪᑎᒃ ᑕᒪᒃᑯᐊ ᖃᓄᐃᓕᒋᐊᕈᑕᐅᔪᑦ ᑐᙵᕕᖃᑦᑎᐊᖁᓪᓗᒋᑦ ᐃᓄᐃᑦ ᖃᐅᔨᓴᓂᖏᓐᓂᑦ, 
ᓯᕗᓪᓕᐅᑎᓯᒪᔭᖏᓐᓂᑦ, ᐊᒻᒪᓗ ᐃᓅᓯᕆᔭᐅᓯᒪᔪᓂᑦ. ᐱᓕᕆᖃᑎᒌᓐᓂᒃᑯᑦ ᐱᓕᕆᕝᕕᓕᒫᖑᔪᓂᑦ ᐊᒻᒪᓗ ᑲᑐᔾᔨᖃᑎᒌᖑᔪᓂᑦ, 
ᓄᓇᕗᑦ ᓴᖅᑭᑎᑦᑎᔪᓐᓇᖅᑐᑦ ᑲᔪᓰᓐᓇᕈᓐᓇᕐᓂᖅᓴᒥᒃ, ᐋᖅᑭᐅᒪᑎᑦᑎᔪᓐᓇᖅᑐᒥᒃ ᐳᕙᓪᓗᓐᓇᖅᑐᒥᒃ ᓄᖑᑎᑦᑎᑐᐃᓐᓇᕐᓂᕐᒨᖏᑦᑐᖅ 
ᑭᓯᐊᓂᓗ ᓴᙵᑦᑎᒋᐊᖅᑎᑦᑎᓂᕐᒥᑦ ᑕᐃᒪᑎᒍᑦ ᑎᒥᖏᑎᒍᑦ ᖃᓄᐃᓐᓂᖏᓐᓂᑦ ᐊᒻᒪᓗ ᖃᓄᐃᙱᑦᑎᐊᕋᓱᓐᓂᕐᒧᑦ ᓄᓇᕗᒻᒥᐅᓄᑦ. 

 

 
 

ᖃᓄᐃᑦᑑᓂᕆᔭᖏᑦ, ᐊᕐᕌᒎᖕᓄᑦ ᒪᕐᕉᖕᓄᑦ ᓇᓚᐅᑦᑖᖅᑕᐅᓯᒪᔪᑦ. ᐊᑐᐃᓐᓇᐅᔪᖅ ᐅᑯᓇᙵᑦ: 
https://doi.org/10.25318/1310011301-eng   

https://doi.org/10.25318/1310011301-eng

ᓯᕗᒧᐊᖅᐸᓪᓕᐊᔪᓐᓇᕐᓂᖅ 
ᐊᒥᓱᑦ ᓄᓇᕗᒻᒥ ᓄᓇᓖᑦ ᐳᕙᓪᓗᓐᓇᖅᑐᒧᑦ ᓯᐊᒻᒪᕝᕕᐅᓯᒪᓂᕐᒦᔅᓯᒪᔪᑦ ᐊᕐᕌᒍᒐᓚᐅᙱᑦᑐᓂᑦ ᓈᓯᒪᓕᖅᑐᓂᑦ. 
ᐱᓕᕆᖃᑎᒌᓐᓂᖃᑦᑎᐊᕐᓂᒃᑯᑦ, ᐱᓇᓱᐊᕐᓂᖃᕆᐊᒃᑲᓐᓂᕐᓗᑎᑦ ᐊᒻᒪᓗ ᐱᓕᕆᔾᔪᑎᔅᓴᖃᕐᓗᑎᑦ ᑖᒃᑯᐊ ᐃᖏᕐᕋᓯᑎᑕᐅᓯᒪᔪᑦ 
ᐊᑑᑎᖃᑦᑎᐊᖅᑐᒥᒃ ᖃᓄᐃᓕᒋᐊᕈᑎᖃᕈᓐᓇᖁᓪᓗᒍᒋᑦ ᑕᒪᒃᑯᓂᖓ ᓯᐊᒻᒪᓐᓂᐅᓯᒪᔪᓂᑦ. ᐱᓕᕆᒋᐊᒃᑲᓐᓂᕈᑕᐅᑎᓪᓗᒋᑦ 
ᓯᐊᒻᒪᔅᓯᒪᓂᖅᑕᖃᖅᑎᓪᓗᖑ ᐊᑐᓪᓚᕆᑦᑑᒐᓗᐊᖅ, ᐊᑯᓂᐅᔪᒃᑯᑦ ᐳᕙᓪᓗᓐᓇᖅᑐᖅ ᓄᖑᑎᑕᐅᓇᓱᓐᓂᖓ ᐋᖅᑭᐅᒪᑎᑦᑎᓂᕐᒥᑦ 
ᐳᕙᓪᓗᓐᓇᖅᑐᓕᕆᓂᕐᒧ ᐱᓕᕆᐊᔅᓴᓂᑦ ᖃᐅᑕᒫᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᖑᔪᓂᑦ ᐊᐅᓚᓂᖏᓐᓂᑦ 
ᐃᓚᒋᔭᐅᖃᑦᑕᕆᐊᓕᒃ. ᑕᒪᒃᑯᐊ ᐱᑕᖃᙱᓗᐊᕐᓂᐅᖏᓐᓇᖅᑐᑦ ᐳᕙᓪᓗᓐᓇᖅᑐᓕᕆᓂᕐᒥᑦ ᐱᓕᕆᐊᖑᖃᑦᑕᖅᑐᓂᑦ, 
ᑲᒪᒋᔭᐅᔪᓂᑦ, ᐊᒻᒪᓗ ᐊᐅᓚᑦᑎᓂᕐᒥᑦ ᐅᓗᕆᐊᓇᖅᑐᒦᑎᑦᑎᒍᑕᐅᖏᓐᓇᕐᓂᐊᖅᑐᑦ ᐊᒥᓱᕈᕈᑎᑲᓪᓚᖃᑦᑕᕐᓗᑎᑦ. 
ᓴᙵᑦᑎᒋᐊᖅᑎᑦᑎᓂᖅ ᐱᓕᕆᐊᔅᓴᓪᓗᐊᑕᖏᑕ ᐃᓚᖏᓐᓂ ᑕᐃᒪᐃᒻᒪᑦ ᐱᔭᕆᐊᖃᖅᑐᖅ ᑕᐃᒫᔅᓴᐃᓐᓇᓕᖓᔪᒥᒃ, 
ᐊᑑᑎᖃᑦᑎᐊᖅᑐᒥᒃ ᐳᕙᓪᓗᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᓄᓇᕗᓕᒫᒥ. 

ᐱᐅᔪᒻᒪᕆᐅᔪᒥᒃ ᓄᓇᕗᒻᒥ ᐳᕙᓪᓗᓐᓇᖅᑐᓕᕆᓂᕐᒥᑦ ᐱᓕᕆᐊᔅᓴᖃᕐᓂᐊᖅᐸᑕ, ᑲᔪᓰᓐᓇᖅᑐᒥᒃ ᐱᐅᓯᕙᓪᓕᐊᑎᑦᑎᓂᕐᒥᑦ 
ᐱᔭᕆᐊᖃᕐᓂᐊᖅᑐᑦ ᐊᒥᓱᒻᒪᕆᐅᔪᓂᑦ ᓯᕗᕌᓃᑦᑐᓂᒃ ᐱᖃᑕᐅᓪᓗᑎᑦ: 

- ᓄᖅᑲᖓᒋᐊᖅᑎᑦᑎᓂᕐᒥᑦ ᖃᐅᔨᔭᐅᓴᕋᐃᓪᓗᓂ ᐆᒻᒪᕆᑦᑐᖅ ᐳᕙᓪᓗᓐᓇᖅ ᐊᒻᒪᓗ ᐳᕙᓪᓗᓇᖅᑐᑖᖅᓯᒪᔪᓂᒃ 
- ᐃᓅᓕᓴᖅᓯᑕᐅᓗᓂ ᐊᒻᒪᓗ ᑲᒪᒋᔭᐅᓗᓂ ᐆᒻᒪᕆᑦᑐᖅ ᐳᕙᓪᓗᓐᓇᖅᑐᓖᑦ ᐊᒻᒪᓗ ᐳᕙᓪᓗᓇᖅᑐᑖᖅᓯᒪᔪᓂᑦ 
- ᖃᐅᔨᒪᓂᕆᔭᐅᔪᓂ ᐊᐅᓚᔾᔭᐃᓂᕐᒧᑦ ᑲᔪᓰᓐᓇᖅᑐᒃᑯᑦ ᐃᓕᓐᓂᐊᖅᑎᑦᑏᓐᓇᕐᓗᑎᑦ 
- ᐃᓪᓗᔅᓴᖃᑦᑎᑕᐅᓗᑎᑦ ᐊᒻᒪᓗ ᑲᒪᔪᓐᓇᖅᑐᓂᑦ ᖃᓄᐃᓕᐅᕆᐊᖃᕐᒪᖔᑕ 
- ᓄᓇᓕᖕᓂ ᐃᓚᐅᑎᑦᑎᓂᖅ ᐊᒻᒪ ᐱᔨᑦᑎᕋᐅᑎᓄᑦ ᐱᓕᕆᐊᖑᑎᑕᐅᔪᑦ 
- ᐱᓕᕆᖃᑎᒌᓪᓗᑎᑦ ᐊᒻᒪᓗ ᐃᓅᖃᑎᒌᓕᒫᑦ ᐱᓕᕆᖃᑕᐅᑎᑕᐅᓗᑎᑦ 

ᓄᖅᑲᖓᒋᐊᖅᑎᑦᑎᓂᕐᒥᑦ ᖃᐅᔨᔭᐅᓴᕋᐃᓪᓗᓂ ᐆᒻᒪᕆᑦᑐᖅ ᐳᕙᓪᓗᓐᓇᖅ ᐊᒻᒪᓗ ᐳᕙᓪᓗᓇᖅᑐᑖᖅᓯᒪᔪᓂᒃ 

ᓄᓇᕗᒻᒥ ᓄᓇᓖᑦ ᐃᓄᖏᑦ ᖃᓂᒌᑦᑑᑕᐅᒐᔪᒻᒪᑕ, ᐊᒻᒪᓗ ᐃᓪᓗᒥᐅᖃᑎᒌᖑᔪᑦ ᐃᓄᒋᐊᓗᐊᖅᑐᓃᖃᑦᑕᖅᑐᑦ 
ᓂᕿᔅᓴᖃᑦᑎᐊᙱᓗᐊᖃᑦᑕᖅᑐᑎᓪᓗ. ᑕᒪᒃᑯᐊ ᓱᒃᑲᓕᔪᒥᒃ ᐳᕙᓪᓗᓐᓇᖅᑐᒥᒃ ᓯᐊᒻᒪᑎᑦᑎᔪᓐᓇᕐᒪᑕ ᓄᑖᓂᑦ 
ᐳᕙᓪᓗᓐᓇᖅᑐᓕᓐᓂᑦ ᓴᖅᑭᖅᑐᖃᖅᑎᓪᓗᒍ. ᖃᐅᔨᔭᐅᓴᕋᐃᓪᓗᑎᑦ ᐆᒻᒪᕆᑦᑐᖅ ᐳᕙᓪᓗᓐᓇᖅᑐᓖᑦ ᐊᑑᑎᖃᕐᓂᖅᐹᖑᔪᖅ 
ᓯᐊᒻᒪᑦᑕᐃᓕᒪᑎᑦᑎᓂᕐᒥᑦ, ᐳᕙᓪᓗᓕᒃᑲᓐᓂᙱᓂᖅᓴᐅᔪᓐᓇᖅᑐᑦ, ᐊᒻᒪᓗ ᓄᓇᓕᒃ ᓴᐳᑎᔭᐅᓗᓂ. ᐃᓄᐃᑦ ᓇᒻᒥᓂᖅ 
ᑲᒪᒋᔭᐅᔪᒪᖃᑦᑕᕆᐊᖃᕐᒥᔪᑦ ᐋᓐᓂᐊᒻᒪᖔᖅ ᖃᐅᔨᔾᔪᑕᐅᔪᓐᓇᖅᑐᓂᑦ ᓴᖅᑭᔮᖅᑐᖃᓕᕐᓂᖅᐸᑦ ᐊᒻᒪᓗ ᐋᓐᓂᐊᕕᓕᐊᕐᓗᑎᑦ 
ᖃᐅᔨᓴᖅᑕᐅᖁᓪᓗᒋᑦ ᐆᒻᒪᕆᑦᑐᖅ ᐳᕙᓪᓗᓐᓇᖅᑐᖃᕐᒪᖔᑕ, ᐱᒋᐊᖅᑕᐅᓗᓂ ᐃᓅᓕᓴᖅᑕᐅᓂᖓ, ᐊᒻᒪᓗ ᑭᓇᒃᑯᓐᓂᒃ 
ᑲᑎᒻᒪᑦᑎᓯᒪᓐᓂᕐᒪᖔᑕ ᖃᐅᔨᓴᖅᑕᐅᓗᑎᑦ ᑭᖑᕙᙱᑦᑎᐊᕐᓗᑎᑦ. 

ᐃᓚᒋᓗᒍᓗ, ᓄᓇᕗᑦ ᐊᖏᔪᒻᒪᕆᒻᒥᒃ ᑲᒪᒋᔭᐅᓯᒪᙱᑦᑐᓂᑦ ᐳᕙᓪᓗᓐᓇᖅᑐᑖᖅᓯᒪᔪᓂᑦ ᐃᓄᖃᕐᒪᑦ ᑕᒪᓐᓇ 
ᖃᓄᐃᓐᓂᐅᖃᑦᑕᖅᓯᒪᔪᖅ ᐅᖃᒪᐃᑦᑑᓂᖓᓄᑦ ᐋᓐᓂᐊᓇᖅᑐᖅ ᐅᑭᐅᖅᑕᑦᑐᒥ. ᑲᒪᒋᔭᐅᓯᒪᙱᑦᑐᓂᑦ ᐳᕙᓪᓗᓐᓇᖅᑐᓖᑦ 
ᐱᕙᓪᓕᐊᔪᒻᒪᕆᐅᔪᓐᓇᖅᑐᑦ ᐆᒻᒪᕆᑦᑐᖅ ᐳᕙᓪᓗᓐᓇᖅᑐᕈᕐᓗᓂ ᐃᓅᓯᖓᓐᓂᒃ ᑭᖑᓂᒋᐊᖓᒍᑦ, ᐱᓗᐊᖅᑐᒥᒃ ᑎᒥᖓ 
ᐋᓐᓂᐊᓇᖅᑐᓂᑦ ᓇᒻᒥᓂᖅ ᓴᐳᓐᓂᐊᕈᓐᓇᖏᓐᓂᖅᓴᐅᓕᖅᑎᓪᓗᒍ ᐅᑭᐅᖁᑦᑐᓕᖅᑎᓪᓗᒍ ᐅᕝᕙᓘᓐᓃᑦ ᐃᓄᐃᑦ ᐊᒻᒪᓗ ᑎᒥᒧᑦ 
ᐊᔅᓱᕈᕐᓇᖅᑐᓂᑦ ᓇᔫᑎᑦᑎᓪᓗᖑ. ᓴᙵᑦᑎᒋᐊᖅᑕᐅᓗᓂ ᐳᕙᓪᓗᓐᓇᑦᑐᖃᕐᒪᖔᑕ ᖃᐅᔨᓴᕐᓂᐅᔪᓂᑦ ᐊᒻᒪᓗ 
ᓄᖅᑲᖓᑎᑦᑎᒍᑕᐅᒧᓐᓇᖅᑐᑦ ᐃᓅᓕᓴᐃᓗᑎᑦ ᐱᒋᐊᑦᑕᐅᑎᒋᓗᓂ ᐱᔭᕆᐊᖃᓪᓚᕆᑦᑐᑦ ᖃᓄᖅᑑᕈᑕᐅᓯᒪᓗᓂ ᓯᕗᓂᑦᑎᓐᓂᑦ 
ᐋᓐᓂᐊᓇᖅᑐᑦ ᑕᒪᓐᓇ ᓄᖏᑎᑕᐅᒋᐊᕐᔫᒥᖁᓪᓗᖑ ᐊᒻᒪᓗ ᓯᐊᒻᒪᑦᑐᖃᓗᐊᖃᑦᑕᖁᓇᒍ ᖃᖓᐅᓕᖅᐸᑦ. 

ᐃᓅᓕᓴᐃᓂᖅ ᐊᒻᒪᓗ ᑲᒪᒋᔭᐅᓂᖏᓪᓗ 

ᐊᑑᑎᖃᑦᑎᐊᖅᑐᒥᒃ ᐃᓅᓕᓴᐃᓂᕐᒥᑦ ᐳᕙᓪᓗᓐᓇᖅᑐᒥᒃ ᓄᓇᕗᒻᒥ ᑐᙵᕕᖃᑦᑐᖅ ᐱᒋᐊᑦᑕᐅᑎᒋᔪᓐᓇᕐᓂᖏᑦ ᑲᒪᒋᔭᐅᓂᖏᑦ, 
ᑲᔪᓯᓯᒪᓂᖃᐃᓐᓇᕐᓂᖓ ᑲᒪᒋᔭᐅᓂᖏᑦᑕ, ᐊᒻᒪᓗ ᓴᙱᔪᒥᑦ ᐃᓅᖃᑎᒌᓄᑦ ᐃᑲᔪᕈᑎᓂᑦ ᐃᓅᓕᓴᖅᑕᐅᑎᓂᕆᔭᖏᓐᓂᑦ 
ᐊᓂᒍᐃᔭᕆᐊᖃᕐᓂᖏᑦ ᐱᔪᒥᓇᖅᑑᖁᓪᓗᒍ. ᐳᕙᓪᓗᓐᓇᖅᑐᓖᑦ ᐃᓅᓴᖅᑕᐅᓂᖏᑦ ᐊᑯᓂᐅᔪᓐᓇᕐᒪᑦ ᐊᒻᒪᓗ 
ᐱᔭᕆᐊᖃᐃᓐᓇᕐᓗᒋᑦ, ᐊᒥᓱᐊᖅᑎᕐᓗ ᐃᓄᑐᐊᖑᔭᕆᐊᖃᖃᑦᑕᖅᑐᑎᑦ, ᖃᐅᔨᓴᖅᑕᐅᒐᓚᐃᓐᓇᕐᓗᑎᑦ, ᐊᒻᒪᓗ ᖃᐅᑕᒫᖅ 
ᐄᓯᖃᑦᑕᕆᐊᖃᕆᐊᖃᖅᑐᑎᑦ ᐊᒥᓱᒻᒪᕆᓐᓄᑦ ᑕᖅᑭᓄᑦ. ᐃᓄᒻᒧᑦ−ᑐᕌᖓᔪᑦ ᐱᓕᕆᐊᖑᓂᖓ ᑲᑎᑦᑎᑎᔪᖅ ᐋᓐᓂᐊᓯᐅᖅᑎᓄᑦ 
ᑲᒪᔨᓄᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓂᑦ, ᐃᑲᔫᑎᖃᑦᑎᐊᕈᓐᓇᖅᑐᓂᑦ ᐱᔭᕆᐊᖃᖅᑐᖅ. 

ᖁᐊᖅᓵᕐᓂᓕᕆᓂᕐᒥᑦ−ᖃᐅᔨᒪᑦᑎᐊᕐᓗᓂ ᐊᒻᒪᓗ ᐃᓕᖅᑯᓯᕐᒥᒃ ᖃᐅᔨᒪᑦᑎᐊᕐᓗᓂ ᐳᕙᓪᓕᓐᓇᖅᑐᓕᕆᓂᕐᒧᑦ ᑲᒪᓂᐅᔪᖅ 
ᐱᓗᐊᖅᑐᒥᒃ ᐱᒻᒪᕆᐅᒧᖅ ᖃᓄᐃᓐᓂᐅᖃᑦᑕᖅᓯᒪᔪᑦ ᑭᖑᕚᕇᖑᔪᓂᑦ ᐊᑦᑐᐃᓯᒪᓂᖃᕐᒪᑦ ᐳᕙᓪᓗᓐᓇᖅᑐᓕᕆᔪᑦ 
ᑲᒪᔾᔪᓯᕆᔭᐅᓯᒪᔪᑦ ᐅᑭᐅᖅᑕᖅᑐᒥ ᐱᓪᓗᒋᑦ. ᑐᓴᐅᒪᖃᑦᑕᐅᑎᖃᑎᒌᑦᑎᐊᕐᓗᑎᑦ, ᐃᓄᒃᑐᑦ ᑐᓵᔨᖃᕐᓗᑎᑦ, ᐃᓄᐃᑦ ᖃᐅᔨᒪᓂᖏᑦ 
ᐃᑉᐱᒋᔭᐅᑦᑎᐊᕐᓗᑎᑦ, ᐊᒻᒪᓗ ᑲᒪᒋᔭᐅᓂᖏᑦ ᐊᖏᕐᕋᖏᓐᓄᑦ ᖃᓂᑦᑐᒦᓪᓗᑎᑦ ᐱᔪᓐᓇᑐᐊᖅᐸᑕ ᐃᑲᔪᕈᓐᓇᖅᑐᖅ 
ᑕᑎᖃᕈᓐᓇᖅᓯᑦᑎᐊᕐᓂᕐᒥᑦ, ᐱᐅᙱᑦᑐᑦ ᐊᑦᑐᐊᔪᑦ ᑕᒪᑐᒧᖓ ᓄᖑᒋᐊᖅᑎᑕᐅᓗᑎᑦ, ᐊᒻᒪᓗ ᐱᐅᓯᒋᐊᖅᑎᑕᐅᓗᓂ 
ᐃᓕᓯᒪᐃᓐᓇᕐᓗᓂ ᖃᓄᐃᓕᕐᓂᕆᔭᖏᑦ ᐱᓇᓱᐊᕐᓂᖏᑎᒍᑦ. 

ᖃᐅᔨᒪᓂᕆᔭᐅᔪᓂ ᐊᐅᓚᔾᔭᐃᓂᕐᒧᑦ ᑲᔪᓰᓐᓇᖅᑐᒃᑯᑦ ᐃᓕᓐᓂᐊᖅᑎᑦᑏᓐᓇᕐᓗᑎᑦ ᐳᕙᓪᓗᓐᓇᖅᑐᓕᕆᓂᕐᒥᑦ 

ᐳᕙᓪᓗᓐᓇᖅᑐ ᓱᓕ ᑖᓐᓇ ᓄᓇᕗᒻᒥ ᓯᐊᒻᒪᔅᓯᒪᐃᓐᓇᖅᑐᖅ ᐋᓐᓂᐊᓕᕈᑕᐅᖃᑦᑕᖅᑐᓂᑦ; ᑕᐃᒪᐃᒃᑲᓗᐊᖅᑎᓪᓗᒍ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓅᑦᑕᕈᓐᓇᑦᑎᐊᖅᑐᑦ ᑎᑭᖃᑦᑕᕈᓐᓇᖅᑐᑦ, ᐊᒥᓱᓪᓗ ᑎᑭᑦᑐᑦ ᓄᓇᒋᔭᖏᓐᓂᑦ 
ᐳᕙᓪᓗᓐᓇᖅᑐᖃᓗᐊᙱᑦᑐᒦᑦᑐᑦ. ᑕᐃᒪᐃᓐᓂᖓᓄᑦ, ᐳᕙᓪᓗᓐᓇᖅᑐᖅ ᒫᓐᓇ ᐃᓱᒪᒋᔭᐅᓗᐊᖃᑦᑕᖏᑦᑐᖅ 
ᖃᐅᔨᔭᐅᓴᕋᐃᖃᑕᐅᔭᕆᐊᖃᕐᒪᖔᖅ, ᑕᐃᒪᐃᓐᓂᖓᓄᑦ ᐱᕕᔅᓴᕆᖓᔭᖅᑕᕋᓗᐊᖏᓐᓂᑦ ᔭᒐᐃᓪᓗᑎᑦ 
ᖃᐅᔨᔭᐅᓴᕋᐃᒍᓐᓇᕐᓂᕆᓚᐅᑦᑕᖓᓐᓂᒃ. ᐊᑕᖐᑦᑎᐊᖅᑐᓂᑦ ᑲᔪᓰᓇᖅᑐᒥᓪᓗ ᐃᓕᓐᓂᐊᖅᑎᑦᑏᓐᓇᖃᑦᑕᕐᓂᖅ ᑕᐃᒪᐃᒻᒪᑦ 
ᐱᔭᕆᐊᖃᓪᓚᕆᑦᑐᑦ ᑕᐃᒫᔅᓴᐃᓐᓇᓕᖓᔪᒥᒃ ᐊᔾᔨᒌᑎᑦᑐᒥᒃ “ᐃᓱᒪᒋᓗᒍ ᐳᕙᓪᓗᓐᓇᖅ” ᐱᓕᕆᐊᖑᐃᓐᓇᕈᓪᓗᒍ ᑕᒪᒃᑯᓂᖓ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔨᒻᒪᕆᐅᔪᓄ. 

ᓄᓇᓕᓐᓂᑦ ᐋᓐᓂᐊᕕᐅᔪᑦ ᐱᖃᑕᐅᓪᓚᕆᒻᒥᔪᑦ ᓄᖅᑲᖓᑎᑦᑎᓇᓱᓐᓂᕐᒥᑦ ᐊᒻᒪᓗ ᐱᕕᔅᓴᖃᖅᑎᑦᑎᓪᓗᑎᑦ ᑲᑎᑦᑎᓯᒪᓂᕐᒥᑦ 
ᐳᕙᓪᓗᓐᓇᖅᑑᑉ ᒥᔅᓵᓄᑦ ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ ᐱᖃᑕᐅᖏᓐᓇᕐᓗᓂ ᐱᔨᑦᑎᕋᕈᑎᖏᓐᓄᑦ ᐊᒻᒪᓗ 
ᖃᓄᐃᙱᒃᑲᓗᐊᕐᒪᖔᑕ ᖃᐅᔨᒋᐊᖅᑕᐅᖃᑦᑕᕐᓗᑎᑦ, ᐋᓐᓂᐊᓕᕇᒃᑯᑎᓄᑦ ᐅᐸᑦᑕᐅᖃᑦᑕᖅᑐᓗᑎ, ᐊᒻᒪᓗ ᐊᓈᓇᐅᔪᖅ 
ᕿᑐᕐᖓᖏᓪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᑎᓪᓗᖏᑦ ᐱᖃᑕᐅᖏᓐᓇᕐᓗᑎᑦ. ᑖᓐᓇ ᐳᕙᓪᓗᓐᓇᖅᑐᖅ 
ᐃᓗᐊᓃᖃᑕᐅᖏᓐᓇᓕᕐᓗᓂ ᐅᔾᔨᖅᑐᕆᐊᖃᕐᓂᕐᒥᑦ ᓈᕆᓯᒪᔪᒥᒃ, ᓄᖅᑲᖓᑎᑦᑎᓂᕐᒧᑦ ᑲᒪᒋᔭᐅᓂᖅ 
ᖃᐅᔨᒪᓕᒃᑲᓐᓂᖅᑎᑦᑎᒍᓐᓇᖅᑐᖅ ᐳᕙᓪᓗᓐᓇᖅᑑᑉ ᒥᔅᓵᓄᑦ ᖃᓂᓐᓂᖅᓴᐅᓗᓂ ᓄᓇᓕᓐᓄᑦ ᐃᓄᖏᓐᓄᑦ ᑕᒪᓐᓇ 
ᐱᐅᙱᑦᑑᓂᖓᓄᑦ ᐃᓱᒪᒋᔭᐅᖃᑦᑕᕐᓂᖓ ᓄᖑᑎᒋᐊᕐᓗᒍ ᐱᐅᓯᒋᐊᖅᑎᑕᐅᓗᓂ ᖃᐅᔨᔭᐅᓴᕋᐃᒋᐊᖃᕐᓂᖓᑕ. 

ᐳᕙᓪᓗᓐᓇᖅᑐᒧᑦ ᑲᒪᒋᔭᐅᓂᖅ ᓄᓇᕗᒻᒥ ᖁᐋᖅᓵᖓᓇᖅᑐᒥᑦ−ᖃᐅᔨᒪᓂᖃᑦᑎᐊᕐᓂᕐᒥᑦ ᐊᒻᒪ ᓴᙱᓂᕐᒥᒃ−ᑐᙵᕕᓖᑦ. 
ᐳᕙᓪᓗᓐᓇᖅᑐᖅ ᐊᑦᑐᐃᓯᒪᔪᒻᒪᕆᐅᓯᒪᒻᒪᑦ ᐊᑯᓂᐅᔪᒃᑯᓪᓗ ᐃᓄᓐᓂ ᐃᓚᒌᖑᔪᓄᑦ ᐊᒻᒪᓗ ᓄᓇᓕᓐᓄᓪᓗ, ᑲᑉᐱᐊᓱᓐᓂᖅ ᐊᒻᒪᓗ 
ᐅᑉᐱᕆᔭᖃᙱᓐᓂᖅ ᐋᓐᓂᐊᕕᐅᔪᓂᑦ ᐊᒫᖅᑖᖅᓯᒪᔪᓐᓇᖅᑐᖅ ᐃᓅᓯᐅᓚᐅᖅᑐᒥᒃ ᑭᖑᕚᕇᖑᔪᓄᑦ ᖃᓄᐃᑦᑐᒃᑰᖅᓯᒪᓂᖏᑎᒍᑦ. 
ᐃᓕᖅᑯᓯᒥᒃ ᑲᒪᑦᑎᐊᕐᓂᒃᑯᑦ ᐱᓕᕆᐊᖑᓗᓂ ᓇᒡᓕᒍᓱᖕᓂᒃᑯᑦ, ᐃᖅᑲᖅᑐᐃᖏᓪᓗᑎᑦ ᐅᖃᖃᑎᖃᕐᓂᒃᑯᑦ, ᐃᓄᒃᑐᑦ ᑐᓵᔨᖃᕐᓗᑎᑦ, 
ᐊᒻᒪᓗ ᐳᕙᓪᓗᓐᓇᖅᑐ ᐱᓪᓗᖑ ᑐᓴᐅᒪᑎᑕᐅᓂᖃᑦᑎᐊᕐᓗᑎᑦ ᑖᓐᓇ ᐃᓅᓕᓴᖅᑕᐅᔪᓐᓇᕐᒪᑦ ᐊᒻᒪᓗ 
ᐊᐅᓚᑕᐅᔪᓐᓇᖃᑦᑕᖅᑐᓂᑦ ᐊᖏᕐᕋᒥ, ᐃᑲᔪᖅᑐᐃᔪᖅ ᑕᑎᖃᕈᓐᓇᕐᓂᕐᒥᑦ, ᐊᑕᐃᓐᓇᕐᓗᓂ, ᐊᒻᒪᓗ ᖃᓄᐃᒍᓐᓃᕐᓗᑎᑦ. 

ᐃᓪᓗᔅᓴᖃᑦᑎᑕᐅᓗᑎᑦ ᐊᒻᒪᓗ ᑲᒪᔪᓐᓇᖅᑐᓂᑦ ᖃᓄᐃᓕᐅᕆᐊᖃᕐᒪᖔᑕ 

ᓴᙱᔪᖅ ᓄᓇᕗᒻᒥ ᐳᕙᓪᓗᓐᓇᖅᑐᓕᕆᓂᕐᒧᑦ ᐱᓕᕆᐊᔅᓴᖅ ᑐᖓᕕᖃᕐᓂᐊᖅᑐᖅ ᐃᓂᓪᓚᖓᑦᑎᐊᖅᑐᒥᒃ ᐊᒻᒪᓗ 
ᐃᑲᔪᖅᔪᖅᑕᐅᑦᑎᐊᖅᑐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ ᓄᓇᓕᓐᓃᑦᑐᓂᑦ, ᐱᖃᑎᒋᓗᒋᑦ 
ᐳᕙᓪᓗᓐᓇᖅᑐᓕᕆᓂᕐᒧᑦ ᖃᐅᔨᒪᔨᑕᐅᔪᓂᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᓄᓇᕗᓕᒫᒥ. ᑲᔪᓯᔪᓂᑦ ᐱᓇᓱᐊᕐᓂᖏᑦ 
ᓴᙵᑦᑎᒋᐊᖅᑎᑦᑎᓂᕐᒧᑦ ᓄᓇᕗᒻᒥ ᐋᓐᓂᐊᓯᐅᖅᑎᓂᑦ ᐃᖅᑲᓇᐃᔭᖃᑎᒌᑦ ᐊᒻᒪᓗ ᐊᔪᕈᓐᓃᖅᓴᖅᓯᒪᔪᑦ ᐃᖅᑲᓇᐃᔭᖅᑏᑦ 
ᐱᔭᕆᐊᖃᖅᑐᑦ ᑲᔪᓰᓐᓇᖅᑐᒥᒃ ᐳᕙᓪᓗᓐᓇᖅᑐᒥᒃ ᓄᖅᑲᖓᑎᑦᑎᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ.  

ᓄᓇᐃᑦ ᐅᖓᓯᒌᑦᑑᓂᖏᓐᓄᑦ ᐊᒻᒪᓗ ᐃᓪᓗᔅᓴᖃᑦᑎᐊᖏᓐᓂᕐᒧᑦ ᓄᓇᓕᓐᓂᑦ ᑐᑦᑕᕐᕕᓪᓗᐊᑕᓃᑦᑐᓂᑦ ᐅᖓᓯᓐᓂᖅᓴᐅᔪᑦ 
ᐊᔅᓱᕈᓐᓇᕈᑎᖃᐃᓐᓇᖅᑐᑦ ᓱᑲᑦᑐᒥᒃ ᖃᐅᔨᔭᐅᔪᓐᓇᖏᔾᔪᑎᖏᓐᓄᑦ. ᐆᑦᑑᑎᒋᓗᒍ, ᖃᐅᔨᓴᕈᑏᑦ ᐊᑐᖅᑕᐅᖃᑦᑕᖅᑐᑦ ᐃᓚᖏᑦ, 
ᓲᕐᓗ ᐳᕙᓪᓗᓐᓇᖅᑐᓕᒻᒥᑦ ᖃᐅᔨᓴᕈᑕᐅᔪᖅ Interferon Gamma Release Assay (IGRA) ᐊᐅᒥᒃ ᖃᐅᔨᓴᕈᑎᒃ, ᑖᒃᑯᐊ 
ᑭᓯᐊᓂ ᐊᑐᖅᑕᐅᔪᓐᓇᕐᒪᑕ ᓄᓇᓕᓐᓂᑦ ᖃᐅᔨᓴᕐᕕᖃᖅᑐᓂᑦ. ᑕᒪᒃᑯᐊ ᐊᐳᖅᑕᕈᑕᐅᖃᑦᑕᖅᑐᑦ ᑲᒪᒋᔭᐅᓗᑎᑦ 
ᖃᓄᖅᑑᕈᑎᖃᕐᓂᒃᑯᑦ ᐋᖅᑭᒋᐊᕈᑕᐅᔭᕆᐊᓖᑦ, ᐱᖃᑕᐅᓗᓂ ᐊᖏᓪᓕᒋᐊᖅᑕᐅᓗᓂ ᐊᑐᖅᑕᐅᖃᑦᑕᕐᓂᖏᑦ ᓄᓇᓕᓐᓂᑦ 
ᐃᖅᑲᓇᐃᔭᖅᑎᖏᑦ, ᓅᑦᑕᕈᓐᓇᖅᑐᑦ ᐱᔨᑦᑎᕋᑏᑦ, ᐊᒻᒪᓗ ᖃᐅᔨᓴᕈᑏᑦ ᓴᖅᑭᐸᓪᓕᐊᔪᑦ ᐊᑐᓗᐊᕆᐊᖃᕈᓐᓃᖅᑎᑦᑎᔪᓐᓇᖅᑐᑦ 
ᐱᔭᕆᐊᑐᔪᒥᒃ ᐊᖅᑯᑕᐅᔭᕆᐊᖃᖃᑦᑕᖅᑐᓂᑦ ᐱᓕᕆᑎᓪᓗᒋᑦ. 

ᓄᓇᓕᖕᓂ ᐃᓚᐅᑎᑦᑎᓂᖅ ᐊᒻᒪ ᐱᔨᑦᑎᕋᐅᑎᓄᑦ ᐱᓕᕆᐊᖑᑎᑕᐅᔪᑦ 

ᐃᓚᐅᑎᑕᐅᓂᖃᑦᑎᐊᕐᓗᑎᑦ ᓄᓇᓖᑦ ᐊᑐᓪᓚᕆᑦᑐᖅ ᐳᕙᓪᓗᓐᓇᖅᑐᒥᒃ ᓄᖑᑎᑦᑎᓇᓱᓐᓂᕐᒧᑦ ᓄᓇᕗᒻᒥ. ᑲᑐᔾᔨᖃᑎᒋᓗᒋᑦ 
ᐃᓐᓇᑐᖃᐃᑦ, ᓄᓇᓕᓐᓂᑦ ᓯᕗᓕᖅᑎᐅᔪᑦ, ᐳᕙᓪᓗᓚᐅᖅᓯᒪᔪᑦ ᐊᓂᒍᐃᓯᒪᔪᑦ, ᐊᒻᒪᓗ ᓄᓇᓕᓐᓂᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᑦ ᐳᕙᓪᓗᓇᖅᑐᓕᕆᓂᕐᒥᑦ ᐱᓕᕆᐊᖑᔪᑦ ᐊᑦᑐᐊᓂᖃᑦᑎᐊᖁᓪᓗᒋᑦ ᐃᓄᐃᑦ ᐱᒻᒪᕆᐅᖏᔭᖏᓐᓂᑦ, 
ᖃᐅᔨᒪᓂᕆᔭᖏᓐᓂ, ᐊᒻᒪᓗ ᓯᕗᓪᓕᐅᑎᓯᒪᔭᖏᓐᓂᑦ. ᓄᓇᓕᖕᓂ−ᐊᐅᓚᑕᐅᔪᑦ ᐱᓕᕆᐊᔅᓴᓕᐊᖑᓯᒪᔪᑦ 
ᓴᙵᑦᑎᒋᐊᖅᑎᑦᑎᔪᓐᓇᖅᑐᑦ ᑕᑎᖃᕐᓂᕆᔭᖏᓐᓂᑦ ᐳᕙᓪᓗᓐᓇᖅᑐᓕᕆᓂᕐᒧᑦ ᑲᒪᒋᔭᐅᖃᑦᑕᕐᓂᐅᔪᓂᑦ, ᐱᐅᙱᑦᑑᓂᖓᓂᒃ 
ᐃᓱᒪᒋᔭᐅᙱᓂᖅᓴᐅᓕᕐᓗᓂ, ᐃᑲᔪᕐᓗᒋᓪᓗ ᐃᓄᐃᑦ ᖃᐅᔨᓴᖅᑕᐅᓂᓕᒫᖏᓐᓂᑦ ᐊᒻᒪᓗ ᐃᓅᓕᓴᖅᑕᐅᓂᓕᒫᖏᓐᓂᑦ. 

ᓄᓇᓕᓐᓂᑦ ᑕᑎᒋᔭᐅᔪᓐᓇᖅᑐᑦ ᐃᓄᖏᑦ ᐳᕙᓪᓗᓇᖅᑑᑉ ᒥᔅᓵᓄᑦ ᐃᓕᓂᐊᖅᑎᑦᑎᓂᕐᒥᑦ ᑲᒪᑎᑕᐅᓗᑎᑦ ᐊᒻᒪᓗ 
ᓄᖅᑲᖓᑎᑦᑎᓂᕐᒥᑦ ᐱᓇᓱᐊᕐᓂᐅᔪᓂᑦ ᑲᔪᓯᓯᒪᑦᑎᐊᓕᕈᑕᐅᖏᓐᓇᕈᓐᓇᖅᑐᖅ ᐊᒻᒪᓗ ᐊᑑᑎᖃᑦᑎᐊᕐᓂᖅᓴᐅᓗᓂ.  

ᐃᓚᓕᐅᔾᔭᐅᓗᓂ ᐃᓅᓯᖏᓐᓂᑦ ᐊᑐᖅᑕᐅᓯᒪᔪᑦ ᐱᓕᕆᐊᔅᓴᓄᑦ ᐸᕐᓇᐅᑎᖓᓐᓄᒃ ᐊᒻᒪᓗ ᖃᐅᔨᓴᖅᑕᐅᒍᑎᖓᓐᓄᑦ ᑖᓐᓇ 
ᓴᙱᑦᑎᒋᐊᖅᑎᑕᐅᒃᑲᓐᓂᖁᓪᓗᒍ ᓵᑕᔅᓴᐅᔪᓐᓇᕐᓂᖏᑦ ᐊᒻᒪᓗ ᐳᕙᓪᓗᓇᖅᑐᓕᕆᓂᕐᒧᑦ ᐱᔨᑦᑎᕋᕈᑎᖏᑦ 
ᑲᒪᑦᑎᐊᖏᓐᓇᕈᓐᓇᖁᓪᓗᒋᑦ, ᐃᓕᖅᑯᓯᑐᖃᕐᓄᑦ ᓈᒻᒪᑦᑐᓂᑦ, ᐊᒻᒪᓗ ᑐᙵᕕᖃᖅᑐᓂᑦ ᓄᓇᓕᒃ ᓴᙱᑦᑎᒋᐊᒃᑲᓐᓂᕈᓐᓇᖅᑐᖅ. 

ᐱᓕᕆᖃᑎᒌᓪᓗᑎᑦ ᐊᒻᒪᓗ ᐃᓅᖃᑎᒌᓕᒫᑦ ᐱᓕᕆᖃᑕᐅᑎᑕᐅᓗᑎᑦ 

ᓄᖑᑎᑦᑎᒋᐊᕐᓂᖅ ᐳᕙᓪᓗᓐᓇᖅᑐᒥᒃ ᓄᓇᕗᒻᒥ ᑐᐊᕕᕐᓇᖅᓯᕙᓪᓕᐊᑐᐃᓐᓇᖅᐳᖅ ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᓂᖅ 
ᑭᒃᑯᑐᐃᓐᓇᕐᓄᑦ ᐊᔅᓱᕈᓐᓇᕈᑕᐅᔪᑦ, ᐱᖃᑕᐅᓪᓗᓂ ᓱᕐᕋᓇᖅᑐᖅᑐᖃᑦᑕᕐᓂᕐᒧᑦ−ᐊᑦᑐᐊᔪᓂᑦ ᐋᓐᓂᕈᑕᐅᑦᑎᐊᒻᒪᕆᑉᐸᑐᓂᑦ, 
ᐅᓗᕆᐊᓇᖅᑐᒦᒃᑲᓐᓂᓕᕈᑕᐅᕙᑦᑐᓂᑦ ᐊᓴᐱᔅᓴᓖᑦ (HIV) 1ᓯᐊᒻᒪᐸᓪᓕᐊᑐᐃᓐᓇᓕᕐᓂᖓᓄᑦ, ᐊᒻᒪᓗ ᐃᓅᖃᑎᒌᓐᓄᑦ 
ᐱᔾᔪᑕᐅᖏᓐᓇᖃᑦᑕᖅᑐᑦ ᓲᕐᓗ ᐃᓪᓗᖃᑦᑎᐊᙱᓗᐊᕐᓂᕐᒧᑦ ᐊᒻᒪᓗ ᓂᕿᔅᓴᖃᑦᑎᐊᙱᓗᐊᕐᓂᕐᒧᑦ.  

 
 

1ᐊᓴᐱᔅᓴᐅᓂᕋᖅᑕᐅᔪᖅ ᒫᓐᓇ ᐱᒻᒪᕆᐅᓛᖑᓪᓗᓂ ᐅᓗᕆᐊᓇᕈᑕᐅᔪᖅ ᐱᕙᓪᓕᐊᑐᐃᓐᓇᕆᐊᖃᕐᓂᖓᓂᒃ ᐊᒻᒪᓗ ᐆᒻᒪᕆᑦᑐᕈᖅᐸᓪᓕᐊᓂᖓ 
ᐳᕙᓪᓗᓐᓇᖅᑐᖅ. 

ᐳᕙᓪᓗᓐᓇᖅᑐᓕᕆᓂᕐᒧᑦ ᐱᓕᕆᐊᖑᔪᑦ ᐱᔭᕆᐊᖃᓪᓚᕆᒃᑲᓗᐊᖅᑎᓪᓗᒋᑦ, ᑲᔪᓯᓂᖃᑦᑎᐊᕐᓂᖓ ᑭᓯᐊᓂ ᑲᔪᓯᑦᑎᐊᕈᓐᓇᖅᑐᖅ 
ᓴᙱᔪᒥ, ᑲᔫᓯᓐᓇᖅᑐᒥᒃ ᑲᑐᔾᔨᖃᑎᒌᒍᑎᒋᓗᒍ ᑕᐃᒪᓐᓂᒃ ᐱᓕᕆᕝᕕᓕᒫᖑᔪᓂᑦ. 

ᐱᓕᕆᖃᑎᒌᓐᓂᐅᔪᑦ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ, ᓄᓇᕗᑦ ᑐᙵᕕᒃ ᑎᒥᖓ, ᓄᓇᓕᓐᓂᑦ ᓯᕗᓕᖅᑎᐅᔪᑦ, 
ᒐᕙᒪᒃᑯᓐᓃᖔᖓᙱᑦᑐᑦ ᑲᑐᔾᔨᖃᑎᒌᖑᔪᑦ, ᑲᓇᑕᐅᑉ ᒐᕙᒪᒃᑯᖏᑦ ᓲᕐᓗ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᑲᑐᔾᔨᖃᑎᒌᑦ ᑲᓇᑕᒥ ᐊᒻᒪ ᓄᓇᖃᖅᑳᖅᓯᒪᔪᑦ ᑲᓇᑕᒥ ᐱᔨᑦᑎᕋᖅᑎᒃᑯᑦ ᐊᑐᓪᓚᕆᑦᑐᑦ.  ᑲᔪᓰᓐᓇᖅᑐᒥᒃ 
ᐊᖏᓪᓕᕙᓪᓕᐊᖏᓐᓇᕐᓗᑎᑦ ᑖᒃᑯᐊ ᐱᓕᕆᖃᑎᒌᓐᓂᐅᔪᑦ ᐃᒪᐃᓕᖓᒻᒥᔪᖅ ᑲᑎᓪᓗᒋᑦ ᐃᑲᔫᑏᑦ, ᖃᐅᔨᒪᓂᐅᔪᑦ, 
ᑭᒡᒐᖅᑐᐃᓂᐅᔪᑦ ᐱᕚᓪᓕᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥᒃ ᓄᖅᑲᖓᑎᑦᑎᓇᓱᓐᓂᕐᒧᑦ ᐊᒻᒪᓗ ᑲᒪᒋᔭᐅᓂᖏᓐᓄᑦ, ᐊᒻᒪᓗ 
ᑲᒪᒋᔭᐅᓗᑎᑦ ᐱᔾᔪᑕᐅᓗᐊᖃᑦᑕᖅᑐᑦ ᐃᓅᖃᑎᒌᓐᓄᑦ ᓱᓕ ᑕᒪᒃᑯᐊ ᐋᖅᑭᔅᓱᐃᓯᒪᐃᓐᓇᖅᑐᑦ 
ᐳᕙᓪᓗᓐᓇᖅᑐᖃᖅᑎᑦᑎᒍᑕᐅᖏᓐᓇᖅᑐᑎᑦ ᓄᓇᕗᒻᒥ. 

